
ВОЙВЫВ сьылысь

«Тима Веньлӧн олӧм да творческӧй туй» тема кузя 
урок-лекция

Дӧска вылын:
I. Уроклӧн мог — тӧдмасьны: 1. Тима Веньлӧн олӧмӧн.

2. Кутшӧм ж анръясын да  
мый йылысь гижліс Тима 
Вень?

3. М ыйла миянлы донаӧсь 
Тима Веньлӧн гиж ӧдъ
ясыс?

II. Уроклӧн план: 1. Писательлӧн олӧм;
2. Лирика:

а) «Мед дорччыськӧд гӧрысь ӧтвылысь олас!..»
б) «Тувсов войясын ставыс кыпавлӧ...»
в) «Чуж ан му, мусаӧй миян!..»
г) Ленин «олӧмсӧ Му шар выв йӧзыслысь мӧдарӧ бер* 

тӧдіс...»
3. Проза.

III. Уроклӧн темаыс сідз ж ӧ  гижӧма дӧска вылын. Тема 
гижӧд улас Тима Веньлӧн портрет. В еськы двы лас—• 
эпиграф.

*Менам кы въясӧй тайӧ-—вир тусьяс; 
М енам гиж ӧдъяс  — менам синваяс;
Кыпыд сьӧлӧма олан дыръясӧй.
Менам ставыс сэн  — гиж ӧд висьтъясас».

(Тима В ень}

3



Урок мунӧм.

Урок заводитчӧм бӧрын челядь кывзӧны пластинка 
вылысь Тима Веньлысь кывбур «Гожӧм пом». Челядь 
казьтылӧны 5-ӧд классын велӧдӧм кывбурсӧ да дикторкӧд 
тшӧтш жӧ лыддьӧны гораа.

Учительлӧн кыв: Войвылӧ ар воӧм йылысь тайӧ кыв
бурсӧ 1922-ӧд воын гижис тӧдчана коми поэт Вениамин 
Тимофеевич Чисталев.

В. Т. Чисталев чужис 1890-ӧд вося октябрь 8-ӧд лунӧ 
Помӧсдін сиктын. Батьыс сылӧн вӧлӧма волостнӧй писа
рӧн да нуӧдлӧма крестьянскӧй овмӧс. Тайӧ жӧ удж ас дум 
сьыс гӧтӧвитлӧма и писӧ. Помӧсдінын начальнӧй школа 
помалӧм бӧрын Тима Вень велӧдчылӧма Деревянскӧй вто
рокласснӧй школаын. Ичӧтысяньыс сылы ёна мусмисны 
роч писательяслӧн гижӧдъясыс. Тайӧ кад йывсьыс Тима 
Вень ачыс тадзи гижӧ:

Лыддьӧ велӧдчысь: «Сэк кежлӧ менам син водзӧй дзи 
кӧдз нин воссис. Кӧсйыси лоны культурнӧй крестьянинӧн 
либӧ школаын велӧдны. Мукӧд ёртъяс пырисны служит
ны — кодыс писарӧ, кодыс саломщикӧ да приказчикӧ. Ме 
мӧдӧдчи «учительскӧй звание корсьны». Муні Тотьма 
карӧ учительскӧй семинарияӧ. Но кыськӧ ми воклы сэтчӧ 
пырны! Провалитісны!»

— В. Т. Чисталевлы бӧр ковмис локны гортас, и сійӧ 
заводитіс перйыны учительлысь ним ас кежас экзам енъ
яс кежлӧ лӧсьӧдчӧмӧн. Тима Вень нёльысь ыстыліс шыӧд
чӧм учительӧ босьтӧм йылысь да сӧмын быдса во ги ж а
сьӧм бӧрын сьӧкыдапырысь веськаліс Пожӧгса школаӧ. 
Тайӧ вӧлі 1908-ӧд воын. Буретш тайӧ кадас Тима Вень

Кисьмӧма, гӧрдӧдӧ 
ва дорын пелысь... 
Воӧма быдсяматор. 
Ыркыдӧн лолытшлӧ 
корсюрӧ тӧлыс,— 
ывлаысь кылӧ 
ассяма кӧр...
Корсюрӧ зэрыштлӧ. 
Мыччысьлӧ гаж а а  шонді 
зарниа югӧрнас ворслӧ... 
Мунан кӧ вӧр дорті, 
тш ак дукӧн ӧвтыштас

бӧрсяньыд вӧтлысьӧ, 
быттьӧкӧ гез...
Вижӧдӧ, кельдӧдӧ кыдз пу, 
ньӧжйӧник гылалӧ,— 
шпалгысьӧ кор.
Чим гӧрдӧн пӧртмасьӧ, 
т іралӧ пипу, 
быд лолыштӧм тӧвруысь 
шпаргысьӧ-вӧрӧ...
Кокньыд да пельк 
Сэк кадӧ овлӧ 
ветлыны вӧрӧд.
Зумыда восьлалан

Быд пу кост 
чераньлӧн ӧшалӧ вез,

нырад, векньыдик лэч туйӧд, 
лӧсьыда тушатӧ 

, ыркйӧдлӧ тӧлӧн.

первойысь босьтчылӧ гижны комиӧн. Ш колаын уджалігӧн 
сійӧ лӧсьӧдӧ «Быдманторъяс» книга, кӧні висьталіс ы вл а
выв да пуяс йылысь, а сідзжӧ роча-комиа словарь. Тайӧ 
книгаяссӧ вӧлі индӧма ичӧт школаясын велӧдчысьяслы, 
кодъяслы зэв сьӧкыд вӧлі велӧдчыны роч кыв вылын. Но 
важ  кадӧ школаын комиӧн велӧдны вӧлі оз позь, и кни
гаяссӧ эз лэдзны.

Вит во школаын велӧдӧм бӧрын Тима Вень эновтчы
ліс учительскӧй уджысь, «объявитліс бойкот» некутшӧм 
помкатӧг сійӧс мӧд школаӧ вуджӧдны босьтчылӧмысь. 
Вениамин Тимофеевич пырис волостнӧй писарӧ, кӧсйис 
уджавны крестьяна пӧвстын. Но канцелярскӧй удж вы
л ад  «киясыд вӧлӧм кӧртӧдаӧсь»— шуліс сійӧ. И сэтысь 
бӧр лои петны. Тайӧ воясас и заводитчыліс Помӧсдінса 
крестьяналӧн вен правительственнӧй чиновникъяскӧд сик
тын «ыджыд школа» восьтӧм вӧсна. Помӧсдінса уджалысь 
йӧз, а накӧд тшӧтш и Тима Вень, шыӧдчылісны уналаӧ, 
весиг Государственнӧй Думаӧ, но некутшӧм тӧлк эз ад 
дзыны. Медбӧрын налы воис черносотенец Пуришкевич- 
сянь татшӧм воча кыв: «Кутшӧм образование прӧстӧй
йӧзлы, крестьяналы. Тырмас и прӧстӧй грамотаыс налы».

1915-ӧд воын Вениамин Тимофеевичӧс босьтісны ц ар 
скӧй армияӧ, империалистическӧй война вылӧ. Ф евраль
скӧй революция суис сійӧс Киевын, кор сійӧ кутіс нин гӧ
гӧрвоны олӧмыслысь мунӧмсӧ, кутіс аддзыны ассьыс сям 
сӧ комиӧн гижӧмын. Сэкся кад йывсьыс сійӧ ачыс тадзи 
шуӧ:

Лыддьӧ велӧдчысь: «Збыльысь тыр сьӧлӧмӧн заводитчи 
гижны ас кывйӧн, вӧлись менам инасис сьӧлӧмӧй, вӧлись 
ме аддзи ассьым шуд-таланӧс... Мича муса Украиналӧн 
ывла вылыс менӧ садьмӧдіс поэзияӧн олӧмӧ».

— Октябрьскӧй революция бӧрын Тима Вень воӧ гор
тас, велӧдӧ Помӧсдінса школаын. Сӧветскӧй власть воясӧ 
В. Т. Чисталев мукӧд водзмӧстчысь йӧзкӧд тшӧтш уна 
удж алӧ коми школа котыртӧм кузя, гижӧ да  лӧсьӧдӧ пер
вой коми учебникъяс да лыддьысян книгаяс. 1933-ӧд воӧдз 
Тима Вень уджаліс школаын учительӧн да ӧттшӧтш гижис 
ассьыс кывбуръяссӧ, висьтъяссӧ, пьесаяссӧ да очеркъяссӧ. 
Тима Вень нуӧдӧ уна пӧлӧс общественнӧй удж: чукӧртӧ 
фольклор, тӧждысьӧ чужан сикт выльмӧдӧм вӧсна, ӧ н і  на 
шувгӧны гырысь пожӧмъяс, кодъясӧс садитлісны помӧс
дінса учителькӧд сэкся школьникъяс. Тима Веньӧс ёна 
радейтлісны сиктса йӧз. Помӧсдінын и ӧні на сьылӧны сы
лысь сьыланкывъяс. 1930-ӧд воын, кор пасйисны Тима 
Веньлысь нелямын вося юбилей, чолӧмалан кывъяс вылӧ 
сійӧ вочавидзис тадз:

Лыддьӧ велӧдчысь: «Эм абу став му пасьтаын сэтшӧм

мӧд оланін, сэтшӧм страна, кӧні эськӧ со этатшӧма чолӧ
малісны да ыдждӧдлісны искусство, литература, культу
ра? Абу. И эз вӧвлы некӧн».

— 1934-ӧд во Тима Веньлы вайис ыджыд шуд: сійӧ 
аддзысьліс сӧветскӧй писательяслӧн медводдза съезд вы
лын А. М. Горькийкӧд. Бӧрынджык тайӧ аддзысьлӧм йыв
сьыс писатель гижис «Всемирнӧй съезд» гижӧдын. В. Т. 
Чисталев зэв сюся видзӧдіс Сӧвет странаын став вежсьӧм- 
торъяс бӧрся, радліс быд выльторлы. Сӧвет власть дорӧ 
отношениесӧ писатель петкӧдліс весиг челядьыслӧн нимъ
я с ы н — Муза, Авиа, Вокан. (П асъям, мый ставныс найӧ 
мунісны бать туйӧдыс — лоины велӧдысьясӧн).

Кувсис Вениамин Тимофеевич Чисталев 1939-ӧд вося 
октябрь 13-ӧд лунӧ.

Д ӧска вылын лоины датаяс:
1890-ӧд вося октябрь 8-ӧд лун.
1908-ӧд во — 1913-ӧд вояс.
1913-ӧд в о — 1914-ӧд вояс.
1915-ӧд во.
1918 -ӧ д — 1933-ӧд вояс.
1934-ӧд во.
1939-ӧд вося октябрь 13-ӧд лунӧ.

Челядь быд дата дінӧ содтӧны событиеяс, кодъяс йит
чӧмаӧсь Тима Венькӧд, лекция кывзігӧн.

В. Т. Чисталев — коми гижысьясысь ӧти, коді мӧдіс 
гижны комиӧн революцияӧдз на. Сӧвмис жӧ Тима Веньлӧн 
творчествоыс сӧветскӧй кадӧ. Аслас кывбуръясын поэт 
петкӧдлӧ странаын ыджыд вежсьӧмъяс. Но сэк жӧ корӧ 
лыддьысьысьясӧс ставлы кыпӧдчыны да венны ӧтвылысь 
кольӧм лёкторъяссӧ.

«Дорччысьяс» (1921) кывбурын автор серпасалӧ, кы 
дзи мездмӧм йӧз «дорӧны» социализм. Дорччысь тайӧ 
произведениеас — художественнӧй образ, код пыр поэт 
петкӧдлӧ ассьыс сьӧлӧм тыр радлунсӧ, эскӧ, мый кӧть и 
ёна- мудзӧмаӧсь доналӧм кӧрт дорысьяс, но налӧн ньылӧ
мыс оз вош весьшӧрӧ — асланыс сьӧкыд уджӧн найӧ пук
тасны социализмлы подув.

Мед бур лоас гӧр!
Пыді мед муркӧдас, 

лукыртас мусӧ!
Няньӧн мед тырталас...
Войналысь гусӧ!

Тима Веньлӧн поэзияын зэв тӧдчана вӧлі вӧр-ва дінӧ 
муслун; поэт пӧся радейтіс чужан му, сук парма, сӧдз ваа

тэрыб шоръяс да паськыда ойдлысь юяс; мусаӧсь сылы 
вӧліны дженьыд гожӧм да турӧба тӧв. Тима Вень аддзис 
волӧн быд пӧраын аслыспӧлӧс мичлун да  кужліс та  йы
лысь висьтавны лыддьысьысьлы. Кутшӧмкӧ ӧти кывйӧн 
либӧ фразаӧн гижысь стӧча индӧ синмад медся шыбитча
насӧ торъя явлениелысь: «пӧрысь февраль — пӧч», «ж у
гыль Апрель дядь» да с. в.

Вӧр-валы сиӧм кывбуръясын поэт оз сӧмын нимкодясь 
войвывса серпасъясӧн, но и ошкӧ уджалысь мортӧс, коді 
аслас киясӧн вежӧ да бурмӧдӧ ассьыс оланінсӧ да у д ж а 
ланінсӧ.

Велӧдчысь лыддьӧ «Гожся лунӧ» кывбур.
Шонді ёна пӧжӧ... Черияс моз гӧптын
Нюкыртчӧма кор. Сялькӧдчӧны дыр...
Ытшкӧм турун косьмӧ, Вӧр пу сайсянь кымӧр,
Д зикӧдз ямӧ шор... Кыптӧ, быттьӧ тшын.
Гож сайясӧ челядь Югнитчыліс чардби...
Сайласьӧны пыр, Кылӧ ылын гым.

2 велӧдчысь лыддьӧ «Аръявыв» кывбур.
Гудрасьӧ тай, гудрасьӧ Гӧгӧр ывлаыс...

Мича енэжыс. Кольӧма тай, тыдалӧ,
Дзебсясьӧ нин, сайласьӧ Шоныд гожӧмыд!

Югыд шондіыс. Воӧма тай, воӧма
Лӧньӧма тай, кушмӧма Арся лунъясыс:

Г аж а расъясыс. Лун-лун зэрласьӧ,
Бӧрддзӧма тай, бӧрддзӧма Войяс пемыдӧсь.

3 велӧдчысь лыддьӧ «Тӧвланьӧ» кывбур:
Расъяс дзик нин пасьтӧм коли, 

киссис кыдзлӧн кор...
Регыд, регыд мӧдас усьны 

еджыд килля кор.
Вевттяс гӧгӧр шобді пызьӧн 

видзьяс, муяс, вӧр:
Д орас  юяс клянча поскӧн, 

камгас-кынтас нюр.
Лысӧм рака борд кодь лои 

увтас вылын оль,
Лысьӧм-сюрӧс сӧмын коли.
Ланьтіс Борган ёль...
Ылі вӧртас вежӧс кизьӧр, 

быттьӧ чышъян сыр.
Сынӧд тӧлыс лои чизыр — 

чаткыркерӧ ныр.
Гӧгыль вежсис кыдз пу доддьӧн, 

телега оз тюр.

Челядь петіс лямпа-даддьӧн, 
гӧгыль оз нин дзурт.

Мустӧм лои кучик кӧмкот, 
посводз улӧ — брызь!

Кӧмав, пиӧ, ӧні кокад 
тюни вылӧ лызь!

Поэтлӧн современникъяс гижлісны, мый сійӧ аслыс но
гӧн аддзис тулыс пуксьӧм, радуйтчис тулыс воӧмлы, кор 
вӧр-ваыс вежсьӧ да выльмӧ, кор крестьянин-морт петӧ 
ыбъяс вылӧ гӧрны.

Тувсовъя войын ассьыс чувствояссӧ поэт мыччӧдлӧ т а 
тшӧм строкаясӧн:

М ыйла бара ті сэтшӧм дженьыдӧсь?!
Кыдзи видзӧдлан тшӧтшыд вӧр вылас,
Кыа югӧрӧн ӧзъян кымӧрас —
Кыптас морӧсыд, вӧрзяс сьӧлӧмыд...

Велӧдчысь лыддьӧ «Тувсовъя» кывбур:
Лӧсьыд, гаж а зэв Кыдзи видзьясыс
Ӧні му вылын. Ню дза вежӧдӧ,
Д олы д сьӧлӧмлы Кыдзи вӧр пуыс
Овны тулысын!.. Синтӧ гажӧдӧ.

Сідзи мунан да, _
Сэсся сувтыштлан, Эсько дугдывтӧг
Г аж а ывланас С1ДЗ внД3?Дан>
Нимкодясьыштан. Чӧла ланьтӧмӧн

Кыдзи бузгӧны Помтӧг кывзысян.
Тувсов шоръясыс, Сідзи сулалан,
Кыдзи сьылӧны Пыді лолалан:
Лэблысь пӧткаяс,— Кокньыд морӧслы,
Пельнад к ы в з ы ш т а н .  Кыпыд сьӧлӧмлы!..

— Быд кывбурын воссьӧ мича, сьӧлӧм вӧрзьӧдана вой
выв мулӧн серпас, сэтшӧм, кутшӧм сійӧ эм збыль вылас. 
П ейзажыс йиджтысьӧма лиризмӧн, поэтическӧй гӧлӧсыс 
абу гора, поэт небыда, меліа сьылӧ муса чужан мулысь 
мичлунсӧ. Лирическӧй геройлы овлӧ долыд и шог, сійӧ 
аддзӧ сьӧлӧм нормӧдана и ӧзйӧдана кывъяс.

Пейзажнӧй лирика йитчӧма коми морт олӧмкӧд. Тима 
Вень бура тӧдӧ крестьянинлысь психологиясӧ да гӧгӧрвоӧ, 
мый сылы вайӧ долыдлун; удж алы сь крестьянинлӧн сьӧ
лӧмыс тырӧ радлунӧн, кор сійӧ аддзӧ расъяс местаын ас 
киӧн лӧсьӧдӧм паськыд муяс. Угіа пӧсь кисьтіс сійӧ аслас 
олӧмын:
Тэнӧ вӧчигӧн Тэнӧ ректігӧн
Уна пӧсь кисьтлі Уна мыр бертлі
Кӧдзыд му вылас. Гырысь вужъяӧс.

20-ӧд вояслӧн мӧдӧд джынйын коми муын лоины 
ыджыд вежсьӧмъяс. Тайӧ вежсьӧмъяссӧ ыджыд поэт В. Т. 
Чисталев, дерт жӧ, аддзис быдлунъя олӧмын и петкӧдліс 
аслас творчествоын. Выль тема дорӧ босьтчыны чуйдӧдіс 
поэтӧс 1926-ӧд воын Москваӧ ветлӧм. Москваын сійӧ ад 
дзис, кутшӧм олӧмӧн олӧны сӧветскӧй йӧз, налысь рево
люционнӧй пафоссӧ. Индустриализация восьлаліс став 
страна пасьта, эз кеж сійӧ и Коми муысь.

Великӧй Октябрьскӧй революциялӧн 10 во тыригкежлӧ 
Тима Вень гижис кык поэма: «Ленин гу дорын» (1927) да 
«Му вежандыр» (1927).

«Куйлӧ тан миян
М едыджыд ёртным»,— кывъясӧн автор пет

кӧдлӧ сӧветскӧй йӧзлысь Ленин дорӧ отношениесӧ. «Мед
ыджыд ёрт» Ленин «олӧмсӧ му шар выв йӧзыслысь мӧда
рӧ бергӧдіс». Сы вӧсна став уджалысь йӧз радейтӧны ас
сьыныс вождьсӧ, сы вӧсна мувывса быд пельӧссянь лок
тӧны найӧ Ленин мавзолейӧ, медым копыртчывны мортлы, 
коді вайис шудлун.

Став му шарса йӧзӧс кыскӧ миян вождь дінӧ, некор оз 
вунны сылӧн велӧдӧмыс, индӧдъясыс.

Лыддьӧ велӧдчысь:
Азия, Африка, Сідзи жӧ ӧні
Европа гӧгӧрысь, Быд лунӧ-часӧ
Ыліысь, Волысьлӧ татчӧ.
Мореяс сайысь Но семьяыс налӧн
Локтӧмны — Му шар пасьтаса
Кыссьӧны татчӧ... Интер-
Тадзикӧн семья нацио-
Ы дж ыд ай гу вылӧ, нал!

Тима Вень «Ленин гу дорын» поэмаын восьтӧ М осква
лысь тӧдчанлунсӧ кыдз став страналӧн центрлысь; «Мос
ква кӧ — «сьӧлӧмыс СССР-лӧн», то Ленин гу — став му 
шарвывса уджалысь йӧзлӧн». Тайӧ кывъяснас автор тӧд 
чӧдӧ, мый В. И. Ленин дона и коми йӧзлы.

Ас му вылын вежсьӧмъяс йылысь сёрниыс мунӧ «Му 
вежандыр» поэмаын. Д ас  воӧн сӧветскӧй йӧз дзикӧдз ве
жисны олӧмсӧ. Великӧй Октябрь вайис мездлун ичӧт на
родъяслы: «джаг гӧрӧд разис, посни нима олысь йӧзӧс 
увтыртӧмысь бертіс...» Поэт сьӧлӧмсяньыс эскӧ, мый

Миян ӧні 
муыс — 

мирыс 
вексӧ 

лоӧ 
том.

В. Т. Чисталев колис ассьыс след и коми проза сӧвмӧ
дӧмын. Медводдза прозаическӧй произведениесӧ Тима 
Вень гижис 20-ӧд вояс пансигӧн на. Тайӧ вӧліны вӧр-ва 
йылысь неыджыд гижӧдъяс. «Во гӧгӧр кытшовтӧм» (1919) 
циклын автор зэв поэтическӧя гижӧ войвылын вӧр-ва в еж 
ласьӧм йылысь зверь-пӧткалӧн шыяс пыр.

Вочасӧн Тима Вень пырӧдчӧ аслас гижӧдъясын об
щественно-социальнӧй тематикаӧ. Прозаическӧй произве
дениеясын автор висьталӧ йӧзлӧн сьӧкыд да курыд судь
баяс йылысь, нуждаӧн да гӧльлунӧн личкӧм йӧз йылысь.

Гӧль крестьянин Трипан Васьлӧн трагедия йылысь зэв 
ыджыд вынӧн Тима Вень гижӧ «Трипан Вась» висьтын. 
Тайӧ олӧмсьыс босьтӧм да веськыд гижӧдыс пыдісянь 
восьтӧ коми крестьянинлысь характерсӧ и думъяссӧ. К у
тшӧм ёна колӧ радейтны семья да олӧм, медым тшыгйысь 
пыктӧм морт мӧвпаліс водзӧ олӧм йылысь, став вӧлясӧ 
зэвтӧмӧн весаліс вӧрысь мутор да кӧдзис некымын содз 
рудзӧг! Автор помӧдз юкӧ аслас геройлысь мӧвпъяссӧ. 
Сійӧ Трипан Васькӧд эбӧс петтӧдз удж алӧ  му вылын, вой
нас кывзӧ да  любуйтчӧ кӧклӧн гӧлӧсӧн. А мыйта муслун 
пуктіс автор аслас кывъясӧ, кодъясӧн шыӧдчӧ сійӧ нэм 
кеж лас унмовсьӧм радейтана герой дорас: «Узь жӧ, удж 
бертысьӧй! Мед шойччас тэнад мудзӧм ки-кокыд, у д ж а 
лысь мортӧй! Коз улын чужтыліс тэнӧ тыла ректігӧн м а 
мыд, коз улын ж ӧ  и кувсин...» И водзӧ: «Копрасьӧны весьт 
кузя шепъяс, казьтылӧны, ошкӧны Васьлысь лӧниник, ад 
дзытӧм, но тӧдчана олӧмсӧ, тыдавтӧм, но колана уджсӧ».

с о д т ӧ д  л и т е р а т у р а  т и м а  в е н ь  
т в о р ч е с т в о  К У З Я  ( П О З Ь Ӧ  С Е Т Н Ы  

В Е Л Ӧ Д Ч Ы С Ь Я С Л Ы ) .

Г. Биография. Писатели Коми АССР книгаын. Сыктывкар, Коми книж
нӧй издательство, 1961.

2. А. Ф е д о р о в а .  Ы джыд сьӧлӧма гижысь.— «Войвыв кодзув», 1965, 
№ 10.

3. В. Л а т ы ш е в а .  Чисталевлӧн драматургическӧй босьтчылӧмъяс.—  
«Войвыв кодзув», 1967, № 8.

4. А. М и к у ш е в .  В.  Т. Ч и с т а л е в  и народная поэзия. В книге: 
Коми литература и народная поэзия. Сыктывкар, Коми книжное 
издательство, 1961.
Урок вылын вӧдитӧм материал:

1. Тима Веньлӧн портрет.
2. Грампластинка В. Т. Чисталевлӧн «Гожӧм пом» кывбурӧн.
3. Тима Вень книгаяслӧн выставка:

В. Т. Чисталев. Во гӧгӧр кытшовтӧм. Сыктывкар, 1959.

Тима Вень. Менам гора тулыс. Сыктывкар, Коми 
тельство, 1980.
Писатели Коми АССР. Сыктывкар, 1961.
Коми литература и народная поэзия. Сыктывкар, 
издательство, 1961.
История Коми литературы, II т. Сыктывкар, Коми 
тельство.

книжнӧй изда-

Коми книжное 

книжное изда-



В. М. ГРАБЕЖОВА

ГРАММАТИЧЕСКӦЙ РАЗБОР ВӦЧӦМ 
ВЫЛӦ ПАМЯТКАЯС.

Грамматика да гижанног урокъяс вылын бур тӧдӧм
лунъяс да кужӧмлунъяс перйӧмын тӧдчана отсӧг сетӧны 
фонетическӧй, морфологическӧй, орфографическӧй, син
таксическӧй разборъяс. Разборъяс  отсӧгӧн позьӧ пыр 
уджавны сэтшӧм вопросъяс вылын, кодъясӧс челядь велӧ
дісны нин важӧн, ӧтпырйӧ шымыртны уна материал, че
лядьлысь тӧдӧмлунъяс вайӧдны системаӧ, перйыны тыр
выйӧ бур кужӧмлунъяс да  навыкъяс.

Позьӧ ӧтпырйӧ нуӧдны некымын разбор: предложение
са членъяс да кывсикасъяс серти (синтаксическӧй да  мор
фологическӧй разбор), либӧ фонетическӧй да морфологи
ческӧй разбор.

Фонетическӧй разбор.
1. Лыддьы кывсӧ, гиж тетрадьӧ.
2. Тӧдмав, кымын слог, кытчӧ усьӧ ударение.
3. Сет характеристика быд звуклы, висьтав, кутшӧм бук

ваӧн сійӧс петкӧдлӧма.
4. Тӧдмав, кымын гласнӧй да  согласнӧй.
5. Кымын звук да буква, объяснит, мыйла звукыс этш а

джык, а букваыс унджык.
Разбор позьӧ вӧчны устнӧя и гижӧмӧн.

Кыдзьяс — 2 слог, кыдз-яс, ударение 1 слог вылын, 
к — согл., чорыд, ы — гласнӧй, ударнӧй, дз — согл., гора, 
небыд парнӧй, петкӧдлыссьӧ д да  з букваясӧн, й — согл., 
гора, небыд, петкӧдлыссьӧ ь да я букваясӧн, а — гласнӧй, 
с — согл., гортӧм, чорыд парнӧй. 7 буква, б звук. Звукыс 
этшаджык, сы вӧсна, мый дз артмӧ 2 букваысь, ь оз сет 
некутшӧм звук.

Гижӧмӧн разбор: н [н ']  — согл., гора, небыд, н — буква
я — [а] — гл. я — буква
н [н ']  — согл., гора небыд и — буква
ь ь — буква
4 буква, 3 звук

Морфологическӧй разбор (4— 5 классъяслы).
1. Лыддьы кывсӧ, тӧдмав, кутшӧм кывсикас.
2. Докаж ит, мыйла сійӧ лоӧ тэӧн индӧм кывсикасӧн. 
(П р а в и л ӧ ) .
3. Существительнӧй кӧ, сувтӧд нимтан падежӧ, ӧтка лыда 
формаӧ. Глагол кӧ, сувтӧд неопределеннӧй формаӧ (воп
рос мый вӧчны?). Существительнӧй пыдди сулалысь кыв 
кӧ, сідз жӧ нимтан падежа, ӧтка лыд формаӧ.
4. Сувтӧд вопрос, тӧдмав лыд.
5. Сувтӧд вопрос, тӧдмав падеж (существительнӧйлысь, 
местоимениелысь).
Сувтӧд вопрос, тӧдмав кывйыв серти кадсӧ глаголлысь.
6. Личнӧй местоимение глагол водзӧ сувтӧдӧмӧн тӧдмав 
морта формасӧ.
7. Тӧдмав, Кутшӧм предложениеса членӧн лоӧ тайӧ кыв
йыс.

Разберитны: Ӧти лёкторйысь Васька дугӧдіс Витясӧ.

Существительнӧй разбор вӧчӧм.
1. Лыддьы кывсӧ, докажит, мый тайӧ существительнӧй.
2. Сувтӧд Н. п., ӧтка лыда формаӧ.
3. Тӧдмав лыд, сувтӧд вопрос, тӧдмав падеж.
4. Инды существительнӧйлысь вежласьтӧм формаяссӧ 
(одуш. али неодуш. собствен, али нариц.)
5. Кутшӧм предложениеса членӧн лоӧ.
Витясӧ — Витя, сущ., ӧтка лыд, кер. п., одуш, собств. ним, 
доп-е.

Велӧдчысьяслы колӧ тӧдны, мый коми кывйын и суще
ствительнӧйяс вермӧны босьтны морта кывйывъяс. Татшӧм 
существительнӧйяс разберитчӧй колӧ челядьлысь внима
ние сувтӧдлыны морта кывйывъяс вылӧ, кокньӧдӧм могысь 
позьӧ сувтӧдны водзас личнӧй местоимение.

Глагол разберитӧм.
1. Лыддьы кывсӧ, докажит, мый тайӧ глагол. Сувтӧд не
определеннӧй формаӧ (мый вӧчны?)
2. Наклонение (изъявительнӧй, повелительнӧй).
3. Инды глаголлысь татшӧм признакъяс: личнӧй али без
личнӧй, переходнӧй али непереходнӧй, возвратнӧй али 
невозвратной.

4. Сувтӧд вопрос, тӧдмав лыд.
5. Водзас сувтӧд личнӧй местоимение, тӧдмав морта фор
масӧ.
6. Тӧдмав, кутшӧм када глагол.
7. Кутшӧм предложениеса членӧн лоӧ.
Дугӧдіс — гл. дугӧдны; личнӧй, переход., невозвр; I к. к.,
III м, ӧ. л., сказуемӧй.

Наречие разберитӧм.
1. Лыддьы кывсӧ, докажит, мый тайӧ наречие.
2. Сувтӧд вопрос, тӧдмав, кутшӧм группаӧ пырӧ значение 
серти.
3. Тӧдмав сравнение серти степень, (-джын суффиксӧн — 
сравнит., мед, медся кывъясӧн — превосходнӧй).
4. Кутшӧм предложениеса членӧн лоӧ.
Ы л ы н д ж ы к — места; нареч. сравнит, степ., обстоятельство.

Союз, кывбӧр, частица разберитігӧн индӧны, кутшӧм 
группаӧ пырӧны значение серти.

Числительнӧй разберитігӧн сувтӧдны татшӧм вопросъ
яс, кыдзи:
1. Висьтав, мыйла кывйыс шусьӧ числительнӧйӧн.
2. Сувтӧд вопрос, тӧдмав, кутшӧм числительнӧй вежӧртас 
серти.
3. Тӧдмав, кутшӧм числительнӧй состав серти.
4. Сулалӧ кӧ существительнӧй пыдди, тӧдмав лыд да па
деж.
5. Кутшӧм предложениеса членӧн лоӧ.
ӧ т и  — числ., количественнӧй, прӧстӧй, сулалӧ существи
тельнӧйкӧд, предложениеын подлежащӧй составӧ пырӧ.

Пр илагательнӧй.
1. Висьтав, мыйла кывйыс прилагательнӧй.
2. Тӧдмав прилагательнӧй лы ^ вежӧртас серти группа (ка
чественнӧй, относительнӧй).
3. Тӧдмав сравнение серти степень (положительнӧй, срав
нительнӧй, превосходнӧй).
4. Сувтӧд вопрос главнӧй кывсянь, тӧдмав, кутшӧм пред
ложениеса член.

Местоимение.
1. Тӧдмав местоимениелысь группа (личнӧй, неопред-личн. 
взаимно-личнӧй, возвратнӧй, усилительно-личнӧй и с. в.).
2. Тӧдмав местоимениелысь лыд, морт, падеж, первой сув
тӧд сійӧс нимтан падежа, ӧтка лыда формаӧ.
3. Сувтӧд вопрос, тӧдмав, кутшӧм предложениеса член.

Кыв состав серти разбор вӧчӧм.
1. Лыддьы кывсӧ, тӧдмав кутшӧм кывсикасӧн лоӧ.
2. Глагол веж лав лыд серти, аддзы кывйывсӧ. Существи
тельнӧй да местоимение веж лав  падеж серти.
3. Вайӧд ӧткодь кыввужъя кывъяс, тӧдмав кыввужсӧ.
4. Сравнит родственнӧй кывъяссӧ, тӧдмав суффиксӧ, вись
тав сылысь значениесӧ.
Б. Прӧверит: висьтав кывлысь став юкӧнъяс.
Мичаӧсь — прил., ӧтвечайтӧ кутшӧмӧсь? вопрос вылӧ. Су
л алӧ  уна лыдын, ӧтка лыдын — мича. Ми тӧдам, мый при
л агат е л ьн ӧ й л ы ^  уна лыд петкӧдлӧ -ӧсь суффикс. Сідзкӧ, 
тані кывйылыс абу, а эм уна лыда суффикс. Родственнӧй 
кывъяс: мичлун, мич, сідзкӧ, кыввуж -мич, -а- суффикс, 
коді артмӧдӧ прилагательнӧйсӧ существительнӧйысь.

Синтаксическӧй разбор вӧчӧм.

Прӧстӧй предложение разберитӧм.
1. Лыддьы предложениесӧ, тӧдмав, кутшӧм сійӧ мог да 
интонация серти (повествовательнӧй, вопросительнӧй, по
будительнӧй, восклицательнӧй да  невосклицательнӧй).
2. Инды грамматическӧй подув (подлежащӧй да сказуе
мӧй).
3. Кутшӧм предложениеыс главнӧй да второстепенной 
членъяс серти: распространеннӧй да нераспространеннӧй.
4. Сувтӧд вопрос подлежащӧйсянь, тӧдмав второстепенной 
членъяс, кодъяс пырӧны подлежащӧй составӧ, кутшӧм чле
нӧн лоӧ, мыйӧн петкӧдлӧма, кутшӧм кывсикас.
5. Сувтӧд вопрос сказуемӧйсянь, тӧдмав второстепенной 
членъяс, кодъяс пырӧны сказуемӧй составӧ, кутшӧм членӧн 
лоӧ, кутшӧм кывсикас петкӧдлӧ.
6. Эмӧсь абу предложениеын знакъяс?
Эмӧсь кӧ, колӧ висьтавны, мыйла найӧс сувтӧдӧма (эмӧсь 
однороднӧй членъяс, обращение, обособленной членъяс, 
вводнӧй кывъяс да предложениеяс, междометие).

Однороднӧй членъяса предложение разберитӧм.
Предложение разберитан пӧрадокыс татшӧм жӧ, сӧмын 

содтӧд лоас тӧдмавны, кутшӧм предложениеса членкӧд 
йитчӧны, кутшӧм членъясӧн лоӧны предложениеын, кутшӧм 
способӧн йитчӧны (союзӧн али интонацияӧн).

Обособленной членъяса предложение.
Предложениесӧ пӧрадокыс разберитан татшӧм жӧ. 

Тӧдмавны, кутшӧм второстепенной член обособитӧма (оп
ределение, мыйӧн выразитӧма, обстоятельство, мыйӧн вы-

разитӧма, уточняйтысь кывъяс, мыйӧн выразитӧма). К у
тшӧм предложениеса член дорын сулалӧ.

Вводнӧй кывъяс да п редлож ен иелы ^ висьтавны, мый 
петкӧдлӧ (уверенность, неуверенность, кодлӧн мӧвпыс, 
мӧвпъяслысь пӧрадок и с. в.)

Сложносочиненнӧй предложение разберитӧм.
1. Лыддьы предложениесӧ, тӧдмав, кутшӧм сійӧ шуанног 
да интонация серти.
2. Предложениесӧ выльысь лыддьы, тӧдмав сложнӧй сійӧ 
али прӧстӧй. Сложнӧй кӧ, кымын предложение верман 
индыны.
4. Инды быд прӧстӧй предложеииелысь грамматическӧй 
подув.
5. Кыдзи йитчӧны прӧстӧй предложениеясыс, индӧй со
юзъяс, висьталӧй налысь значениесӧ.
6. Кутшӧм действие, явление петкӧдлӧны предложениеяс: 
ӧта-мӧд бӧрся мунан, ӧттшӧтш мунан, паныд сувтӧдсьӧны 
либӧ петкӧдлан действиеысь мунӧ ӧтиыс.

Сложноподчиненнӧй предложение разберитӧм.
1. Лыддьы предложениесӧ, тӧдмав, кутшӧм сійӧ шуан мог 
да интонация серти.
2. Лыддьы выльысь, тӧдмав, прӧстӧй али сложнӧй, кутшӧм 
сложнӧй: СсП, СПП.
3. Инды, кымын прӧстӧй предложениеысь артмӧма.
4. Инды быд прӧстӧй предложеииелысь грамматическӧй 
основасӧ.
5. Аддзы главнӧй предложениесӧ, лыддьы, визьнит пред
ложениеса членъяс, докажит, мыйла тайӧ главнӧй.
6. Аддзы придаточнӧй предложениесӧ, висьтав, кутшӧм 
подчинительнӧй союз либӧ союзнӧй кыв йитӧ сійӧс глав- 
нӧйкӧд, главнӧй предложениеса кутшӧмкӧ членкӧд.
7. Сувтӧд сійӧ предложениеса членсяньыс придаточнӧй 
дорӧ вопрос, тӧдмав сылысь видсӧ (определительнӧй, изъ
яснительнӧй, обстоятельственнӧй, места петкӧдлысь, када, 
нога, причина, цель да с. в.).
8. Висьтав, кӧні сулалӧ придаточнӧй предложениеын ку
тшӧм знакъяс сувтӧдсьӧны.

Предложение разберитны отсалӧны графическӧй да  л и 
нейнӧй схемаяс.
Узьмӧдчынысӧ быд коз улӧ сэні позис, но ковмис на ж ӧ в ъ я 
лыштны, кытчӧдз эз аддзы сулалан косӧс. (Г. Ю.).

1 "" дыр-ӧ?
I у

[ . . .  ковмис жӧвъялыш тны], (кытчӧдз эз аддзы...).

главнӧй
кытчӧдз |— када придаточнӧй.

Союзтӧм сложнӧй предложение разберитӧм.
1. Лыддьы предложениесӧ, тӧдмав, кутшӧм сійӧ шуан мог 
да интонация серти.
2. Лыддьы выльысь, тӧдмав, прӧстӧй али сложнӧй: СсП,
спп, еп.
3. Кымын прӧстӧй предложениеысь артмӧма.
4. Инды быд прӧстӧй предложениелысь грамматическӧй 
основасӧ.
5. Кыдзи йитчӧны предложениеясыс: союзтӧг, интонацияӧн.
6. Висьтав, кутшӧм знак колӧ сувтӧдны прӧстӧй предло
жениеяс костӧ, докажит, мыйла колӧ тайӧ знакыс.

Вошӧмторйӧн водзвыв шулывлӧны ныв быдтастӧ: верӧс 
сайӧ пӧ петас да овсӧ вежас, да оз нин и тэнад ло, кага 
моздорӧн кӧ бӧр оз лок гортад. (Г. Ю.).

Татшӧм усложненной предложениеясын колӧ разберит
ны став юкӧнсӧ, сэки велӧдчысьяслӧн гижан сямыс сӧмын 
бурмас, кутас кӧ аддзыны прӧстӧй предложениеяссӧ слож- 
нӧйсьыс.

[ . . . ] :  [оз ло],  (оз кӧ лок). 1 — прӧстӧй предложение,

Тема: Обособленной второстепенной членъяс: определение, 
приложение, обстоятельство.

Мог: Закрепитны обособление йылысь тӧдӧмлунъяс, з а 
пятаяяс сувтӧдан навыкъяс; 
уджавны кыв сӧвмӧдӧм вылын; 
пӧртны олӧмӧ воспитательнӧй могъяс: чужан му,
ывла выв серпасъяс тема вылын уджалігмоз, вось-

ССП, сувтӧдсьӧ двоеточие:
— I 11 предложениеыс индӧ при

чина вылӧ, мыйла воштӧмтор...

II — СПП, усл. придаточнӧя.

в. М. ГРАБЕЖОВА

7-ӧд КЛАССЫН ВЕЛӦДӦМ МАТЕРИАЛ  
ЗАКРЕПЛЯЙТАН УРОК.

тыны кывлысь мичлун; выразительнӧя лыддьысьны.
I. Организационнӧй момент. Уроклысь тема да могъяс

челядьлы висьталӧм.
II. Велӧдӧм материал повторитӧм.

Фронтальнӧй да индивидуальнӧй уджъяс.
1. Индивидуальнӧй уджъяс 3 велӧдчысьлы карточкаяс 

вылын сетӧм.
Н алы  отсӧг вылӧ велӧдысь индӧ консультантӧс (мате

риалсӧ бура тӧдысь велӧдчысьӧс).
1) карточка вылын: Гиж, точкаяс местаӧ содтав буква

яс, сувтӧд, кытчӧ колӧ запятаяяс:
Тан... буретш ӧтлаас...ӧны кык ю дзик ӧткодьӧс..., ӧт

пасьтаӧн.. Сӧмын шуйгаыслӧн ваыс тӧдчымӧн сьӧкыд
джык, нюр ва кодь.

1. Объяснит орфограммаяс.
2. Кутшӧм второстепенной член обособитӧма?
3. Кӧні сійӧ сулалӧ? Мыйӧн выразитӧма?
4. Определяемой кывсӧ инды.
2) карточка вылын: заданиеыс сійӧ жӧ.
Ур уськӧд...ис керка пельӧсӧ  да стенӧд пелька кайигӧн 

воча пиняс...с: «Цап-цап-цап!»
3) карточка вылын А. Ванеевлӧн кывбурысь отрывок:

М амлӧн йӧвкӧд мем муслун воис,
Шоныд...н корсьны ме ог мун,—
Меным быдӧнысь дона Войвыв,
Менам ч...жан му,
Батьлӧн му.

Карточкаясвывса предложениеяс гижӧм бӧрын колӧ 
висьтавны, кутшӧм второстепенной член обособитӧма. Кон
сультант отсалӧ, кодлы колӧ, а сэсся донъялӧ.

2. Д ӧска вылын уджалігкості 3—4 велӧдчысь (кодъяс 
омӧльджыка тӧдӧны материалсӧ) индивидуальнӧй карточ
каяс вылын вӧчӧны удж  учебникысь, коді тӧдса нин, н а
пример:

1) гиж 162 уджысь 2 предложение, сувтӧд запятаяяс.
2) гиж 166 уджысь 2 предложение, содты отглагольнӧй 

существительнӧй оборот.
3) гиж 165 уджысь 3 предложение, содтав запятаяяс.
4) Лӧсьӧд предложение; пырт деепричастнӧй оборот: 

дедлысь мойдъяс кывзігмоз.
К арточкаяс веськыдладорас гижны: «Получит «5»!
3. Мукӧд велӧдчысьяскӧд повторитны правилӧяс второ

степенной членъяс обособляйтӧм йылысь. Челядь пӧльзуйт
чӧны тетрадьӧн, кӧні эм обособление йылысь таблица, ко
дӧс учителькӧд лӧсьӧдісны тайӧ тема кузяыс медводдза 
урок вылын.

Д ӧска вылӧ гижӧм предложениеяс прӧверитӧм бӧрын 
нуӧдам поэтическӧй минутка. Л ыддям А. Ванеевлысь «Ме
ным быдӧнысь дона Войвыв» кывбур. Лыддьӧ велӧдчысь, 
гора, выразительнӧя.

ӧ т и  предложениеӧн восьтыны шӧр темасӧ кывбурлысь 
(сёрнитӧны челядь).
III. Учитель сувтӧдӧ ещӧ ӧти мог:

1. Велӧдан материал восьтыны чужан му, вӧр-ва йы* 
лысь гижӧдъяс пыр, уджавны кыв вылын.
IV. Словарнӧй диктант: мышку, пищаль, шарсмунны, чеч
чыштіс, лым еджыд, кок туй, кутшӧмкӧ, кушин, чурсйӧд- 
лігтыр, видзигтыр, тюрӧдігтыр.

Гижны комментируйтӧмӧ^
1. Водзвыв гижны кывъяссӧ плакат вылӧ, петкӧдлыны, 

медым челядь вӧчисны самопроверка, а сэсся пуктісны 
аслыныс оценка: 1 ӧшыбка — «4, 2 ӧшыбка — «3».

2. Кывъяс вылын уджалӧм: объяснитны глагол ш арс
мунны, чурсйӧдлігтыр (звукоподражательнӧй), тюрӧдігтыр 
деепричастиеяс.

3. Юавны: сетӧм кывъясысь кутшӧмъясӧс позьӧ обосо- 
битны предложениеын? Кутшӧм членъясӧн лоӧны?
V. Учебникысь 167 удж вӧчӧм. Выразительнӧя лыддьыны.

1. Висьтавны, кутшӧм произведениеысь отрывокыс.
2. Велӧдысь висьталӧ, медым отсӧг вылӧ текст лыдди

гӧн босьтісны словарнӧй диктантӧ гижӧм кывъяс.
3. Словарнӧй удж: кӧр кысӧн эжӧм лызьяс; сувтлыны 

изобразительнӧй кывъяс вылӧ.
4. П лакат  вылӧ дасьтӧм схема серти аддзыны да  ги ж 

ны обособленной обстоятельствоа предложениеяс:

обособ. обет. обособ. обет.
• • ■ , -------- -— • , ■ • ■ ... д а , ----------------- --------

5. Гижӧм бӧрын вӧчны вывод, мыйӧн петкӧдлыссьӧ обо
собленной обстоятельство.

6. 167 удж  — сетны гижны гортын.
VI. 1. Роч кыв вылысь коми вылӧ вуджӧдӧм,

медым артмисны отглагольнӧй существительнӧй обо
рота предложениеяс.

Утки, сделав небольшой круг, сели на лесное озеро. 
Отдохнув немного после долгого перелета, они полете

ли дальше. Стӧчмӧдны: шойччыштӧм, а абу шойччӧм.
Мыйла?

2. Висьтавны, мый роч кывйын отглагольнӧй существи
тельнӧй оборотӧн выразитӧм обособленной обстоятельство
яс оз овлыны.
VII. 1. Обобщитны нӧшта ӧтчыд, мыйӧн петкӧдлыссьӧны

обособленной определение, приложение, обстоятельство.

2. Гижны графическӧй диктант.
Карточкаяс вылӧ челядь чертитӧны гортас графическӧй 

диктант нуӧдӧм вылӧ ичӧтик таблица:

“ --------- ____^^Г Т ред /ю ж ениел  № |

В и д ъ я с  -
, |  , 3 4 5 6

Обособленной  опред. 
Обособленной приложение 
О бособленной обет.

3. Предложениеяссӧ учитель лыддьӧ ачыс, челядь сӧ
мын точкаӧн либӧ крестӧн пасйӧны, кутшӧм обособленной 
член предложениеын паныдасьӧ.

Предложениеяс лӧсьӧдӧма И. Коданевлӧн «Нидзӧс ді» 
висьт серти.

Ягын быдмӧны пожӧмъяс, кыдзьяс, тшапӧсь, шыльыд 
кокаӧсь, джуджыдӧсь. Тані, шоныда зэрӧм бӧрын, уна сю
ралӧ дона гоб, ягсер, весиг ельдӧг. Гулыд ягӧ, удж алан 
вежон помасьӧм бӧрын, волывлӧны уна йӧз. Найӧ, шойч
чигмоз, сӧстӧм сынӧдӧн лолаліг, вотӧны тш ак да вотӧс. 
Налы, верстьӧ йӧзлы и челядьлы, сьӧлӧм вылас воӧ мича 
ягын шойччӧмыс.

Уджыс вылӧ мунӧ 2— 3 минут.
4. Позьӧ прӧверитны урок бӧрын учительлы, а позьӧ 

пыр жӧ, медым велӧдчысьяс асьныс аддзисны ассьыныс 
ӧшыбкаяссӧ, пуктісны оценка.
VIII. Творческӧй удж (вӧчӧны кыкӧн — кыкӧн). Велӧдысь 
разӧдӧ альбом лист вылӧ клеитӧм цветнӧй серпасъяс, ун
джыкыс вӧр-ва йылысь (пейзаж).

I. Быд серпас дорӧ лӧсьӧдӧма опорнӧй кывъяс да кыв 
сочетаниеяс, кодъяс отсӧгӧн велӧдчысьяслы колӧ лӧсьӧдны 
либӧ торъя предложениеяс (кодъяслӧн висьтыс оз артмы), 
либӧ 3— 4 предложениеа висьт. Унджык кӧ, ещӧ бур. М е
дым не сорсьыны, альбом листъяс и опорнӧй карточкаяс 
номеруйтӧма.

1) Серпас дорӧ опорнӧй кывъяс: сёян-юан, шоныд пась
кӧм, палаткаяс даддьӧ сӧвтӧм бӧрын; помтӧм-дортӧм 
йи да  лым, дзирдалысь, кок улын гораа дзуртысь; 
шонді, яръюгыд, синтӧ ёрысь; ӧта-мӧдкӧд сёрнитігтыр
йи; найӧ, том йӧз.

2) Ми, сизимӧд классын велӧдчысьяс, каникулъяс вылӧ 
лэдзӧм бӧрын; пуяс, вежӧсь, джуджыдӧсь; рыт, югыд 
кодзувъяса, сэзь; бипур гӧгӧр пукалігӧн; биыс, гӧрд,

20



г аж аа  ломзьысь; гитаралӧн шыыс, небыд, мича, сьӧ
лӧмӧдз йиджысь; миянлы, ныв-зонлы.

3) Киӧн вышивайтӧм дзоридзьяс; розаяс, гӧрдӧсь, сӧмын 
на нетшыштӧм кодьӧсь; ваӧ сувтӧдӧм бӧрын; миянлысь 
оланін гажӧдігтыр.

4) Эзысь шӧвк вӧньӧн визувтысь ю; кар, промышленнӧй, 
гырысь стрӧйбаяса; пожӧмъяс, джуджыдӧсь, тшапӧсь; 
юрнысӧ вывлань гоньгӧдӧмӧн; налы, мича пожӧмъяс
лы; йӧз, уджнысӧ помалӧм бӧрын.

5) Кушин, гӧгрӧсіник, шондіӧн тырӧм; дзоридзьяс, вӧсни 
кокаӧсь, кольквиж юраӧсь; шонділань нюжӧдчӧмӧн; на 
весьтті, чӧскыд ма чукӧртігмоз; мазіяс, ичӧтӧсь, но 
зільӧсь; чӧскыд ма, гожся турун дука, югыдвиж.

6) Чужанін, шӧвк вӧнь кодь юяса, вӧсни кока пашкыр 
кыдзьяса; татшӧм серпас вылӧ видзӧдігтыр; муяс, 
видзьяс, паськыдӧсь, шыльыдӧсь; ми, тайӧ му вылас 
олысьяс; нинӧмысь повтӧг, олӧм жалиттӧг.

7) Тӧвся лун, шондіа, лӧнь; йи улысь чери кыйны радей
тысь йӧз; водз асывнас, шонді петігӧн; чери кыян угод
дьӧсӧ водзвыв дасьтӧмӧн; лов шысӧ пыкӧмӧн; найӧ, 
кыйсьысьяс; долыд сьӧлӧмӧн, радлігтыр.

8) Шоныдӧн пӧльыштавлысь лун тӧв; тулыс, мелі, югыд 
шондіа; сьӧдасьӧм лым сылӧм бӧрын; шоръяс, гаж аа  
дзольгиктыр; туруныс, бархат кодь; изумруд рӧма; 
миянлы, войвылын олысьяслы.

9) Ур, ичӧтик, шоныд пася, пашкыр бӧжа; пожӧм вылысь 
гылалӧм кольяс; тэрыб кокъяснас чеччалігтырйи; 
шонді водзын дзирдалысь лым кузя; воддза кокъяснас 
кольсӧ кутігтыр; сійӧ, ичӧт урыс.

10) Гожся зэр, шоныд, дженьыдик; лун-мӧд виччысьӧм 
бӧрын; турунсӧ ӧтарӧ-мӧдарӧ вешталігтыр; дона гобъ
яс, зумыд кокаӧсь, крепыд юраӧсь; ылӧ тыдалысь гӧрд 
гобъяс; челядь, ӧта-мӧд дорысь ылӧ вешйывтӧг.

2. Гораа лыддьӧны 2-3 велӧдчысь артмӧм предложение
яс; висьтъяс.

3. Тетрадьяс чукӧртны велӧдчысьяслысь уджсӧ прӧве
ритӧм могысь.
IX. Урок кузя выводъяс. Оценкаяс.

Тайӧ нуӧдӧм урокыс квайтӧд «Обособленной второсте
пенной членъяс» темаысь.

I урок вылын лӧсьӧдім таблица обособление кузя, 
бӧрйим предложениеяс колана правилӧяс вылӧ.

Быд урок вылын таблица серти велӧдчысьяс висьталӧ
ны правилӧяс, вайӧдӧны примеръяс.

II урок «Обособленной определениеяс».
III урок «Обособленной приложениеяс».
IV урок «Обособленной определение да приложение».

21



V урок «Обособленной обстоятельствояс».
VI урок «Обособленной членъяс». Закрепление.

VII урок Творческӧй уджъяс.
V III урок «Уточняйтысь членъяс обособляйтӧм».

IX урок «Уточняйтысь членъяс обособляйтӧм».
X урок «Обособление кузя обобщающӧй урок, пред

ложениеын грамматическӧй разбор вӧчны велӧдӧм».
XI урок Свободнӧй диктант (обособленной членъясӧн). 

XII урок ӧш ы б каяс  вылын удж. Тырмытӧмторъяс вы 
лын уджалӧм.



В. А. ПУНЕГОВ.

В. А. КУРАТОВЛӦН ЧУКӦРТӦМ «БӦРДАНКЫВЪЯС»

Иван Алексеевич Куратовлӧн вокыс, Василий Алексе
евич, ӧкмыс чоя-вока пӧвстас вӧлӧма медыджыдӧн, чужлӧ
ма 1820-ӧд в о ӧ 1. Вологдаса духовнӧй семинарияын велӧд
чылӧма 1846— 1852-ӧд воясӧ. Первойсӧ сійӧс индылӧмаӧсь 
служитны Визинса Троицкӧй вичкоӧ, а сэсся 1854-ӧд воын 
мӧдӧдӧмаӧсь Вологодскӧй губернияса Никольскӧй уездӧ 
служитны священникӧн Шатеневскӧй вичкоын. Тані сійӧ и 
кувсяс 1862-ӧд воӧ.

И. А. Куратовлысь творчествосӧ исследуйтысь А. Н. 
Федорова «Иван Куратовлӧн рӧдвуж» («Войвыв кодзув» 
1973 во, 12-ӧд №) статьяын Василий Куратов йылысь тӧд
чӧдӧ: «Тайӧ мортыс вӧлі аслас кад серти образованнӧй, 
унаторйӧн интересуйтчылӧма, радейтлӧма литература, чу
кӧртлӧма коми йӧзлысь устнӧй творчествоса произведение
яс (сьыланкывъяс, бӧрданкывъяс), пондылӧма лӧсьӧдны 
коми кывлысь грамматика, гижлӧма коми кыв вылын кыв
буръяс». Татчӧ позяс содтыны, мый Иванысь ӧтдор, и А ф а
насий да Вонифатий вокъясыс радейтлӧмаӧсь жӧ йӧзкост
са сьыланкывъяс да  литература.

Аслас видзӧдласъяс серти В. А. Куратов вӧлӧма и водз
мӧстчысь мортӧн. Сэкся олӧмысь унатор абу волӧма сылы 
сьӧлӧм вылас. И тайӧс пыр ж ӧ  казявлӧмаӧсь сійӧс кытш а
лысь вичкоын служитысьяс, кодъяс век юӧртлывлӧмаӧсь 
Вологдаса консисторияӧ (консистория — тайӧ вӧлі О к
тябрьскӧй революцияӧдз сэтшӧм учреждениеӧн, коді шы
мыртіс торъя округ, губерния да  кодӧн веськӧдліс архие

1 Василийысь ӧтдор Куратовъяс бать-мамлӧн вӧлӧмаӧсь: Николай 
(ч. в. 1821), Антонина (ч. в. 1824), Татьяна (ч. в. 1826), Гавриил 
(1829— 1849), Афанасий (1«31— 1883), Наталья (1834— 1837), Вонифа
тий (1837— 1891), Иван (1839— 1875).

рей, комиӧн — аркирей, административнӧй да судебнӧй 
могъяс олӧмӧ пӧртӧмын).

Ӧні лоӧ гӧгӧрвоанаӧн, мыйла В. А. Куратовӧс вуджӧдӧ
маӧсь Визинса вичкоысь Шатеневскӧй вичкоӧ. Тайӧ вӧлі 
збыль вылассӧ политическӧй ссылкаӧн.

Ӧні сувтлам В. А. Куратовӧн чукӧртӧм йӧзкостса бӧр
данкывъяс вылӧ. Найӧс Василий Куратов гижавлӧма Во
логдаса духовнӧй семинарияын велӧдчан воясӧ, стӧчджыка 
кӧ, 1847— 1848-ӧд воясӧ, сы вӧсна мый найӧс вӧлі пыртӧма 
П. И. Савваитовлӧн «Зырянский язык» учебникӧ, кодӧс 
вӧлі издайтӧма 1850-ӧд воӧ. Тайӧ кадколастас П. И. С ав
ваитов велӧдіс Вологдаса духовнӧй семинарияас коми кыв 
да, колӧ чайтны, ачыс корис Василий Куратовӧс чукӧртны 
верӧс сайӧ ныв сетігӧн б ӧ р дан к ы въ яс^ ,  медым пыртны 
найӧс аслас учебникӧ.

«Зырянский язык» учебникӧ авторыс пыртӧма 16 бӧр
данкыв, мый артмӧдӧ помӧдз петкӧдчӧм серпас сійӧ кадӧ 
свадьба мунӧм йылысь, «ки кутӧмсянь» (рочӧн помолвка) 
жӧник ордӧ овны мунтӧдз.

Медым лоис тайӧ бӧрданкывъяс йылысь тыр-бур вежӧр
тас, лоӧ пыртны тайӧ статьяӧ став 16-нан бӧрданкывсӧ. 
Найӧс лыддигӧн уна кыв да кыв сочетание оз ло гӧгӧрвоа
на весиг аслыныс учительяслы: ӧд 150 вонад миян коми
кывйыд вежсьыштіс нин. Найӧс лоӧ объяснитӧма торйӧн- 
торйӧн быд бӧрданкыв йылысь сёрни нуӧдігӧн.

И. А. Куратов водзвывса коми литература история воп- 
росӧн велӧдчысьясӧс тӧдмӧдігӧн урок вылын учитель вер
мас ас бӧрйӧм сертиыс лыддьыны бӧрданкывъяслысь кӧть 
нин отрывокъяссӧ сы могысь, медым петкӧдлыны велӧд- 
чысъяслы налысь аслыспӧлӧс кывсӧ да стильсӧ. А сэсся 
позяс юавны велӧдысьяслысь, кор найӧ кӧсйӧны тӧдмасьны 
став 16-нан бӧрданкывнас (тайӧс позяс вӧчны кружок з а 
нятиеяс вылын либӧ факультатив вылын).

Медводз колӧ тӧдчӧдны, мый бӧрданкывъясын паныда
сясны скобка пытшкӧ индӧм (ххх) знакъяс — тайӧ лоӧ не
весталӧн морт ним дорӧ шыӧдчӧм.

М едводдза бӧрданкывйыс юксьӧ куим пельӧ. Первойя 
юкӧнас шыӧдчӧ Спас да Пречистая дорӧ, медым найӧ бур 
сиасны невесталы, благӧслӧвитасны сійӧс, тані: сетасны 
сӧгласие сылы верӧс сайӧ мунӧм вылӧ. Благӧслӧвитасны 
невестаӧс юрсяньыс кок улӧдзыс. Та бӧрын лыддьӧдлыссьӧ, 
кутшӧм бур сиӧм корӧ невеста: енэжсянь (енсянь) — ко
дзув мында, мусянь — веж турун мында да с. в.

Спас да Пречистая — енлы эскысьяслӧн выражение. 
Спас кыв артмӧма Спаситель вежӧртасысь. Спасительӧн 
шулісны Иисус Христосӧс. Но тані Спас да Пречистая до
рӧ шыасьӧ невестаыс кыдз ӧти ен дорӧ. Тайӧ, дерт, артмыв-

ліс коми йӧзлӧн гӧгӧрвотӧм вӧсна. Спасыс-Спасительыс — 
Иисус, а Пречистаяӧн ыдждӧдлісны Богородицаӧс, Иисусӧс 
чужтысьӧс, святӧй Марияӧс.

И сідз, енмӧс невеста корӧ бур сины да благӧслӧвитны 
(«лагӧслӧвитны») верӧс сайӧ мунӧм вылӧ да сы бӧрын бу
ра олӧм вылӧ. Благӧслӧвитны корӧ енэжсянь (енсянь) ко
дзув мында, мусянь веж турун мында да с. в., мӧд ногӧн 
кӧ, корӧ енлысь — Богородицалысь тыр-бур, ыджыд бур 
сиӧм.

Мӧд юкӧнын невеста тӧдчӧдӧ, кутшӧм ыджыд вежсьӧм 
кӧсйӧ сійӧ вӧчны ас олӧмын, мый тайӧ лоӧ нӧшта и ыджыд 
смелмӧдчӧмторйӧн.

Текст лыддигӧн медводз веськӧдам ассьыным внимание- 
нымӧс медводдза кык строка вылӧ:

Енсянь пукси медъюгыд местаас,
Йӧзсянь пукси медгажа местаас.

Тані пукси кыв колӧ гӧгӧрвоны веськыда: невестаыс 
пуксьӧма енув пельӧссяньыс, кӧні пыр сувтӧдлісны енлысь 
серпасъяссӧ, образъяссӧ (рочӧн иконы) югыд местаӧ, ты 
дал ан а  местаӧ, ӧні кӧ шуисны, почетнӧй местаӧ. Сідз жӧ 
колӧ гӧгӧрвоны и йӧзсянь пуксьӧм йылысь висьталӧмтор: 
йӧз пӧвстас пуксьӧма медгажаинас, олӧма бать-мамлӧн 
бур керкаын.

А водзӧ невесталӧн висьтыс лоӧ аслыспӧлӧсаӧн, сайӧ
дӧм вежӧртасаӧн, иносказательнӧйӧн. Тані нин пукси кыв 
пыртӧма абу веськыд вежӧртасӧн — кытчӧкӧ пуксьыны; 
вежӧртасыс сылӧн — петкӧдлыны мыйӧнкӧ асьсӧ, петкӧд
лыны кутшӧмӧнкӧ ассьыс положениесӧ (тайӧс вӧчӧ неве
стаыс первой бать-мам дорас олӧм йылысь висьталігӧн, 
сэсся и жӧник ордас).

Сайӧдӧм вежӧртасыс, иносказаниеыс артмӧ невестаыс
лӧн асьсӧ мукӧд предметъяскӧд, явлениеяскӧд орччӧдӧм 
(сравнитӧм) вӧсна. Невеста орччӧдалӧ асьсӧ ыджыд изкӧд, 
сира мыркӧд. Гӧгӧрвоам: нылыс бать-мам дорас пӧтаса-ён, 
оз на мӧвпав бать-мам дорысь чуктӧм йылысь.

Но со «Коз пу мыр вӧд меӧй пукси сардмӧмапырысь» 
строкасянь висьтыслӧн шыыс нормӧ пыр вочасӧн ёнджы
ка и ёнджыка. Со, шуам, невеста асьсӧ орччӧдӧ эськӧ и роч 
сунискӧд, но сійӧ нин «оръяна выйным», Л ы а дор бере
г ы с — буждан выйын, кыркӧтш дорыс — кыран выйын 
да с. в.

Вӧчам вывод. Воддза символъяснас кӧ петкӧдлӧма бать
мам дорас шуда олӧмсӧ, б ӧ р ъ я я с а с  — верӧс сайӧ петӧм 
водзвылын полӧмсӧ, мый пуксяс шудтӧм-вӧлятӧм олӧм. 
И ставсӧ тайӧс висьталӧма абу веськыда индӧмӧн-тӧдчӧ- 
дӧмӧн, а образнӧя, и не сӧмын лӧсялана ӧтка сравнениеяс

отсӧгӧн, а дзонь серпасъяс мыччӧдлӧмӧн, кодъяс восьтыс- 
сьӧны ӧти бӧрся мӧд, пырджык стӧч урчитӧм состояниеяс, 
действиеяс, рӧмъяс, весиг географическӧй нимъяс да ме
стаяс индалӧмӧн.

Но а мый висьтавсьӧ бӧрданкывйын жӧник йывсьыс? 
Сійӧ сувтӧ миян син водзӧ ёнӧн (вермӧма со «сьӧкыд из» 
вӧрзьӧдны), сямаӧн, активнӧйӧн, решительнӧйӧн. Ж ӧник 
вермӧ аддзыны колана кывъяс, сёрнитӧ сьӧлӧмсяньыс, ме
дым кажитчыны невесталы («Уль небыд кывнас» невеста
ӧс «бертыштіс»), Со мыйла невестаыс ачыс асьсӧ дугӧдӧ 
(«нылӧй, дугды») верӧс сайӧ мунӧм вӧсна майшасьӧмсьыс 
да  признайтчӧ аслыс: «Шондіӧй, ныв ыджыд вӧляӧй, ен т а 
лунъя лунӧ менам ныв ыджыд вӧляӧй быри». Кыдзи да 
мыйла быри? Вӧлӧмкӧ, абу мырдӧн бырӧма, вӧлӧмкӧ, не
вестаыслы жӧникыс кажитчӧма и пасьтасьӧмнас, и збой
луннас: «Ныв ыджыд вӧляӧс нуис» «веськыд пӧла улас 
шымыртӧмӧн», «кушак гӧрӧдас» «гӧрддзалӧмӧн» (Кушак — 
кузь шарф сяма материал, кодӧн вӧлі вӧнялӧны вылыс 
паськӧмсӧ, пальтосӧ, азямсӧ да с. в.), «Коклябӧр йылас... 
бергӧдлігтырйи», «вом дор йылас... шутляліг-пӧлялігтыр- 
йи». Та йылысь висьталӧм бӧрын невеста бара вуджӧ «дра
матизм» петкӧдлӧмӧ — традиция, нинӧм он вӧч!

Чистӧй полеӧ вӧд лэдзис
Пельӧн кывлытӧм вылӧ,
Синмӧн аддзытӧм вылӧ.

Тані, медводдза, сідз шусяна общӧй бӧрданкывйын, не
веста норасьӧ сы вылӧ, мый сійӧс колльӧдны эз воны ни 
ай, ни мам рӧдыс. Помасьӧ жӧ тайӧ коймӧд юкӧныс аслыс
ногӧн: бать-мам рӧд пыдди волӧны «немчи да татара», 
«нем повтӧг, нем яндысьтӧг» чӧскыд пуӧм-пӧжалӧмнысӧ 
сёйны-юны. Тайӧ, дерт, бӧрданкывйӧ пыртӧма роч бӧрдан
кывъяс традиция серти, ӧ д  Коми муӧ некутшӧм немчи да 
татар а  эз волыны.

И нӧшта колӧ тӧдчӧдны ӧтитор. Октябрьскӧй револю
цияӧдз Коми муын унджык крестьянаыс олісны пӧшти ӧт
кодь вына овмӧсӧн. Индӧмторсӧ, дерт, оз ков гӧгӧрвоны, 
мый эз вӧвны сэки комиын ни озыръяс, ни гӧльяс, мый ай- 
мамыс эз сетлывлыны ассьыныс нывъяссӧ мырдӧн мустӧм 
озыр жӧник сайӧ (та йылысь и гижліс П. Ф. Клочков 
«Мыйла бӧрдан, муса нылӧ» кывбурын). Но збыльтор и 
сійӧ, мый Коми муын кызвыннас гӧтрасьлісны том йӧз бу
ра сёрнитчӧм бӧрын, радейтчӧм подув вылын. А мый ве
рӧс сайӧ петігӧн невестаыс «бӧрдігас» старайтчӧ эскӧдны 
сійӧс кытшалысь йӧзӧс, мый жӧникыс лёксьыс-лёк — тайӧ 
нин традиция, стӧчджыка кӧ, традиционнӧй театрализован

ной представление. Делӧыс мӧд, кор бӧрданкывъясас вись
тавсьӧ жӧник ай-мам дорын ныв вӧля бырӧм йылысь. Тайӧ 
лоӧ правдаӧн, мый ми аддзам «Батьлы», «Мамлы», «Вок
лы» да с. в. невесталӧн бӧрданкывъясысь.

П. И. Савваитов «Зырянский язык» учебникас В. А. К у 
ратовӧн чукӧртӧм 16 бӧрданкывсӧ пыртӧма приложениеӧн; 
«Бӧрданкывъяс», сэсся улынджык, ичӧтджык шрифтӧн 
тӧдчӧдӧма — «верӧс сайӧ ныв сетӧм дырйи». Заводитчӧны 
бӧрданкывъясыс, кыдз индылім нин вылынджык, ен дорӧ 
шыӧдчӧмсянь, коді юксьӧ куим пельӧ.

1.

Спас да Пречистая бур си жӧ да лагӧслӧви,
Ы дж ы д бур миӧмтӧ юрсяньым да кок улӧдзым!
Енсянь меным бур си ен кодзув мындӧм;
Мусянь меным бур си веж турун мындӧм;
Васянь меным бур си ва чери мындӧм;
Вӧрсянь меным бур си вӧр пӧтка мындӧм;
Ягсянь меным бур си яг вотӧс мындӧм;
Нюрсянь меным бур си нюр пожӧм мындӧм.

2.

Енсянь пукси медъюгыд местаас;
Йӧзсянь пукси медгаж а местаас;
Юр выв вӧд меӧй пукси вевтаинӧ;
Подув вӧд меӧй пукси подув поскаинӧ;
Брусӧвӧй вӧд меӧй пукси брусӧвӧй лабичӧ;
ЬІджыд из вӧд меӧй пукси вӧрзьытӧмпырысь;
Сир мыр вӧд меӧй пукси чуктытӧмапырысь;
Коз пу мыр вӧд меӧй пукси сардмӧмапырысь;
Кыдз пу вӧд меӧй пукси кельдӧдӧмапырысь;
Пипу вӧд меӧй пукси вижӧдӧмапырысь;
Б адь  мыр вӧд меӧй пукси вужъясьӧма-коръясьӧма-

пырысь;
Роч сунис вӧд меӧй пукси оръяна выйным;
Л ы а дор вӧд меӧй пукси буждана выйын;
Кыркӧтш дор вӧд меӧй пукси кырана выйын;
Вабергач вӧд меӧй пукси бергӧдана выйын;
Ва выв кляп вӧд меӧй пукси мынана выйын;
Ва визлач вӧд меӧй пукси визывтана выйын;
Куръя дор вӧд меӧй пукси Сыктылӧ петкӧдана выйын; 
Э ж ва  дор вӧд меӧй пукси Д винаӧ  петкӧдана выйын; 
Двина дор вӧд меӧй пукси мореӧ петкӧдана выйын; 
Мореас кӧ вӧд ме пета, шудӧй кӧ да таланӧй оз пет, 
Морт нэмын меным, коньӧрлы, шӧрӧд ловӧ кылавны, 
Понсӧ ни дорсӧ не аддзывны.

ӧ т а р  берегсьыс мына, мӧдар берегас ог во.
Ы джыд из вӧд ме, эг кӧсйывлы уль пу зорйӧн зоръявтӧг

і вӧрзьыны;
Сир мыр вӧд меӧй, эг кӧсйыв кӧрт лӧмӧн бертыштӧг

чуктыны.
Морт ай пиыс тай воис.
Эз тай сылы, майбырлы, ков уль пу зорйыс ни кӧрт

лӧмыс.
Уль вый небыд кывнас менӧ, коньӧрӧс, бертыштіс. 
Нылӧй, дугды! Шондіӧй, ныв ыджыд вӧляӧй 
Ен талунъя лунӧ менам мыв ыджыд вӧляӧй быри:
Морт ай пиыс тай воліс 
Д а  менсьым ныв ыджыд вӧляӧс нуис;
Веськыд пӧла улас шымыртіс да нуис ныв ыджыд

вӧляӧс;
Кушак гӧрӧдас вӧд сійӧ нуис веськыд гӧрӧдӧн

гӧрддзалӧмӧн; 
Пидзӧс понас вӧд сійӧ нуис муркйӧдлігтырйи;
Коклябӧр йылас вӧд сійӧ нуис бергӧдлігтырйи;
Кок чунь йылас вӧд сійӧ нуис чужъялігтырйи;
Вом дор йылас вӧд сійӧ нуис шутляліг-пӧлялігтырйи;
Ки пыдӧсас вӧд сійӧ нуис уль колькйӧс этшӧн

мачалігтырйи; 
Чунь пон йылас вӧд сійӧ нуис чепльӧдлігтырйи;
Чистӧй полеӧ вӧд лэдзис 
Пельӧн кывлытӧм вылӧ,
Синмӧн аддзытӧм вылӧ.

3.
Кодлы инӧ меӧй талун, коньӧрӧй, вӧччылі,
Чветнӧй платтьӧнам пасьтасьлі?
Ме тай, коньӧрӧй, думайті ай рӧд, ыджыд рӧдӧйлы;
Ме тай, коньӧрӧй, думайті мам рӧд, мелі-ласкӧвӧй

рӧдлы.
Пукси тай, виччыси да виччыси,
Эз тай менам, коньӧрлӧн, ай рӧд, ыджыд рӧд эз тай во; 
Эз тай менам, коньӧрлӧн, мам рӧд, мелі рӧд эз во. 
Немчи да татара  волісны,
Миян чӧскыд пуӧм-пӧжалӧмнымӧс сёйисны да юисны, 
Нем повтӧг, нем яндысьтӧг.

* * *

Быд бӧрданкывйын эм ӧти характернӧй визь: асьсӧ не
вестаыс коньӧртӧ-омӧльтӧ, мед сійӧс ёнджыка жалитасны, 
а мукӧдӧс ёна ошкӧ, жӧникӧс кындзи.

Батьлы  бӧрданкы в.

Тайӧ бӧрданкывйын нылыс тадзикӧн ыдждӧдлӧ ассьыс 
батьсӧ: «кормилечӧй-батюшкоӧй», «свет-солнышко-батюш- 
ко», «ӧзъян сиськӧй-батюшко» (ӧзъян сись — тайӧ сэкся 
кадӧ ыджыд ошкана кыв — абу сартаса тшынасьысь би). 
Нылыс весиг ошкӧ батьсӧ тыр, а не джын нимӧн шуӧмысь 
(шуам, Анна, Аннушкаӧй, а не Анӧӧн, Аняӧн — ӧні мый
лакӧ  примитӧма мӧдарӧ). Водзӧ сідз жӧ казялам, кутшӧм 
ёна, став сьӧлӧмсяньыс ошкӧ нылыс и мамсӧ (учительлы 
оз ло лёк эськӧ, веськӧдасны кӧ челядьлысь вниманиенысӧ 
та вылӧ). Бать тані петкӧдчӧ вывті уджач мортӧн, пыр 
петкӧдлӧ челядьыслы пример быд удж  вылын. Нимкодьӧн 
казьтывлӧ нылыс батьсӧ сыысь, кыдзи нывсӧ старайтчӧ 
пасьтӧдны мичаа. Невеста нылыс батьыслысь семьясӧ 
орччӧдӧ утка позтыркӧд. Сідзкӧ, тайӧ семьяын олӧмыс вӧлі 
гӧгӧрбок ладаӧн, бурӧн-шаньӧн. Со мыйла сійӧ сьӧлӧм
сяньыс аттьӧалӧ батьсӧ: «Пасибӧ да помӧзибӧ вердӧмыд- 
удӧмыд вылӧ, кӧмӧдӧм-пасьтӧдӧмыд вылӧ!»

Тані пасибӧ кывлӧн вежӧртасыс лоӧ гӧгӧрвоана учи
тельяслы. Колӧ сӧмын висьтавны велӧдчысьяслы, мый сійӧ 
артмӧма спаси бог кывъясысь. А помӧзибӧ кыв ӧнія йӧзлы 
оз нин ло гӧгӧрвоанаӧн. Тайӧ кывйыс артмӧма помози (по
моги) старославянскӧй да бог кывъясысь.

Батьлы.

Кормилечӧй-батюшкоӧй! (ххх шусьӧ ним).
М ыйла нӧ менӧ, коньӧрӧс, убӧлитін
Утка позтырсьыд янсӧдныд, сьӧлӧм бердсьыд

чуктӧдныд?
Свет солнышко-батюшкоӧй! Ӧзъян сиськӧй-батюшкоӧй!
Эн вӧд тэӧй, майбырӧй, кужлыв джын нимнам

чукӧстлыны,
Кормилечӧй-батюшкоӧй!
Кужлін вӧд менӧ, коньӧрӧс, лы кузяым нюжӧдныс,
Кужлін вӧд менӧ, коньӧрӧс, яй кызасӧ кызӧдныс!
Эн вӧд менӧ убӧлитлыв ас водзвылад чуксавныс,
Эн вӧд менӧ убӧлитлыв сьӧкыд удж вылас

кес йодные.
Пыр вӧд тэ вӧлін ачыд йӧз водзвылад уськӧдчан.
Сьӧкыд уджтӧ эштӧдан, кормилечӧй-батюшкоӧй!
Кужин вӧд тэӧй меным чветнӧй платтьӧсӧ лӧсьӧдны.
Кормилечаӧй кӧ вӧд матушкаӧй тшӧктас, ӧти кыв кӧ

вӧд шуас,
Кык мында вӧд тэ вӧлі ваян, моздор тырыд вайысьӧн

Пасибӧ да помӧзибӧ
Вердӧмыд-удӧмыд вылӧ,
Кӧмӧдӧм-пасьтӧдӧмыд вылӧ!

* * *

«Мамлы» бӧрданкывйын тыдовтчӧ мамлӧн ыджыд да 
пӧсь сьӧлӧмыс. Невеста нылыс ыдждӧдлӧ мамсӧ лун морӧ
са матушкаӧй, коді некор эз «кужлывлы лёкджыкпырысь 
горӧдны», кыдзи и батьыс, сійӧ ёна жӧ жалитіс нывсӧ водз 
садьмӧдӧмысь асывъясӧ, пыр старайтчис бура-чӧскыда 
вердны-юктавны. Мамлӧн «уль вый небыд кывйыс», «на
мыр небыд» чуньыс. М ам ордын олӧм йылысь невеста во
дзӧ  унатор на бурӧн казьтывлӧ. И, мӧдарӧ, жӧник ордын, 
йӧз ай-мам дорын олӧм унаторйӧн сійӧс повзьӧдлӧ. 
Сійӧ тӧдӧ нин, кыдзи сылы ковмас овнысӧ: быдтор ков
мас вӧчны уна-уна пӧв гӧгӧрбок мӧвпыштӧм бӧрын («Уна 
вӧд менам... юр садьыс ковмас»). Уна лёктор сійӧ кутас и 
кывны ас йывсьыс, но ковмас терпитны и тайӧс («Уна вӧд 
пелям пель садьыс ковмас»). И сідз, невесталы ковмас 
дугдывтӧг «нӧрӧвитны» (быдторйысь виччысьны) жӧник 
бать-мам ордын, весиг виччысьӧмӧн дж одж  кузяыс мунны, 
мед оз шуны, со пӧ ичмоньным коксӧ оз вермы кыскавны
сӧ, ньӧжйӧнджык кӧ лоӧ тувччӧма, и, мӧдарӧ, со пӧ ичмонь
ным лёкысла джоджсӧ жугӧдас, тэрыбджыка кӧ лоӧ вось
ковтӧма. Со мыйла нылыс висьталӧ мамыслы, медым ж ӧ 
ник ордас эз лӧга колльӧдны сійӧс, эз нора (дӧзмӧмӧн) 
колльӧдны. Став буртор вӧчӧмсьыс невеста ныв ёна аттьӧ
алӧ мамсӧ, кыдзи и батьсӧ «пасибӧ да  помӧзибӧ» шуӧмӧн.

Тані, кыдзи и батьлы бӧрданкывйын, паныдасьӧны т а 
тшӧм интереснӧй выражениеяс: «лы кузя нюжӧдныс», «яй 
кыза кызӧдныс», «эзысь кытша пель сьӧдӧдны».

«Лы кузя нюжӧдны, яй кыза кызӧдны»— быдтыны 
дзоньвидзаӧн да ладаӧн, мед вӧлі мичаӧн туша сертиыс 
(кузьта-пасьта сертиыс), мӧд ног кӧ, эз вӧв медым нылыс 
быдмигас ни ичӧтик тушаа, ни жель кодь кос.

«Эзысь кытша пель сьӧдӧдны». Эзысь кытша пель—■ 
эзысь исергаа (диал. чусіа), дзоньнас вежӧртасыс — бура 
кылысь мича пель. Пель сьӧдӧдны — кывны дугдывтӧг ӧти 
и сійӧ жӧ ковтӧмтор, лёктор, мӧдног кӧ, дӧзмӧдны мортӧс 
ковтӧм либӧ лёк сёрниӧн.

Вермас лоны, оз ло тырвыйӧ гӧгӧрвоанаӧн:
1) М едбӧръя кывйыс татшӧм выражениеын: «Тіян ор

дын красуйтчӧмӧй да  ведайтчӧмӧй». Ведайтчӧм — тані: 
олӧмысь быдтор тӧдмалӧм.

2) «Сюрса лайкан»— тані сюрса кывйыс мунӧ серса 
пыдди (колӧкӧ, тані лои ӧшыбка либӧ бӧрданкывсӧ ги
жысьыслӧн, В. Куратовлӧн, либӧ типографияса наборщик-

ыслӧн). Сёрса лайкан  — тайӧ нюдз вӧсни потш, кодӧс ӧшӧ
дӧны йирк (пӧтӧлӧк) сёр (рочӧн: грядка, перекладина) 
улӧ, медым сэтчӧ кӧв йылӧ кӧртавны потан, зыбка.

3) «Квайт недель чӧжыд гу дор, горт дор бергалін»— 
тӧлысьӧн-джынйӧн мамыс чорыда висьӧма нывсӧ вайӧм 
бӧрын.

4) Син вежны — дӧзмӧдчыны (рочӧн: мозолить глаза, 
надоедать).

Велӧдчысьяс вермасны юавны, мыйла бӧрданкывсӧ не
веста нылыс лыддьӧдлӧ первой батьыслы, а сэсся и м ам 
ыслы. Ы лӧсас вочавидзны позяс тадзи. Важӧн бать лыд- 
дьысьлывліс семьяын юрнуӧдысьӧн, медся ыджыд мортӧн, 
ас кӧзяйство вӧсна кыв кутысьӧн. Сідзкӧ, семьяын сійӧс 
быдӧнлы колӧ вӧлі пӧчитайтны. Та вӧсна и невеста нылыс 
медпервойӧн шыасьӧ батьыс дорӧ. Но та дырйи колӧ тӧд
чӧдны, мый мамыслы бӧрданкывйыс и ы дж да сертиыс, и 
вежӧртас, содержание сертиыс, лыддьӧдланторъяс серти
ыс куим пӧв ыджыдджык. Нылыс ыджыд сямӧн тӧдчӧдалӧ 
мамыслысь тыр-бур вежӧрсӧ, авъялунсӧ-мывкыдлунсӧ, пӧсь 
сьӧлӧмсӧ, быдлунъя тӧждлунсӧ, мед олӧмыс вӧлі налӧн 
лючки-ладнӧ.

Вайӧдам «Мамлы» бӧрданкыв.

Мамлы.

Кормиличаӧй-матушкаӧй! (ххх). Лун морӧсӧй-
матушкаӧй!

Та вылӧ мӧй менӧ, коньӧрӧс, чужтін да рӧдитін?
Кормиличаӧй-матушкаӧй! Та вылӧ мӧй менӧ, коньӧрӧс,
Нелямын недель чӧжӧн сюрса лайканнад  качайтін?
Лун морӧса матушкаӧй! Чӧскыд йӧлаӧй-матушкаӧй!
Та вылӧ мӧй тэ менӧ, коньӧрӧс, куим луна-воя чӧж

чужтін да  рӧдитін?
Та вылӧ мӧй тэ квайт недель чӧж гу дор, горт дор

бергалін?
Кормиличаӧй-матушкаӧй! Та вылӧ мӧй тэ думайтін,

та вылӧ мӧй тэ чайтін?
Мед вӧд тэ менӧ, коньӧрӧс, кытчӧ тэ менӧ, коньӧрӧс,

чужтін да рӧдитін,
Сэтчӧ вӧд тэ менӧ, коньӧрӧс, гырддза выйӧн сюйыштін

да  пельӧс вылас м уркни тіс
Сэтчӧ вӧд менам, коньӧрлӧн, лолӧй и петіс!
Кормиличаӧй-матушкаӧй! (ххх) Лун морӧсӧй-

матушкаӧй!
Кужин вӧд тэ менӧ, коньӧрӧс, лы кузя нюжӧдныс,
Кужин вӧд тэ менӧ, коньӧрӧс, яй кузя кызӧдныс.

Кормиличаӧй-матушкаӧй! Эн вӧд тэӧй кужлывлы
лёкджыкпырысь горӧдны. 

Кужин вӧд тэ меным, коньӧрлы, чветнӧй платтьӧсӧ
лӧсьӧдны!

Югыд ш ондіӧй  менам! Тіян ордын красуйтчӧмӧй да
ведайтчӧмӧй!

Кормилича-матушкаӧй! Уна вӧд меӧй, коньӧрӧй, бур
синнытӧ вежи, 

Уна вӧд ме, коньӧрӧй, эзысь кытша пельтӧ сьӧдӧді,
Уна вӧд ме, коньӧрӧй, бур юрнытӧ янӧді. 
Кормиличаӧй-матушкаӧй! Кыдзи нӧ меӧй, коньӧрӧй,

кута тэкӧд олӧмсӧ вунӧдны? 
Д ась  ӧ б е д  дор ы сь  чеччӧмсӧ вунӧдны?
Д а  кыдзи нӧ ме кута дась пызан саяс пуксьӧмсӧ

вунӧдны?
Кормилича-матушкаӧй! Лӧсьӧдысьӧй, чеччӧдысьӧй, 
Кӧмӧдысьӧй-пасьтӧдысьӧй, вердысьӧй-удысьӧй! 
Кормиличаӧй-матушкаӧй! Небыд вольпась вылын

узьтӧдлысьӧй! 
Ӧтчыд вӧд меӧй, коньӧрӧй, эг кужлы ӧти асывводз,

чуксавтӧг эг кужлы чеччыны; 
Ӧтчыд вӧлі воан чуксавны да кос выйӧным шебралан, 
Мӧдысь вӧд вӧлі воан чуксавны пель выйӧным

шебралан,
Коймӧдысь вӧлі тэ воан, уль вый небыд кывнад менӧ,

коньӧрӧс чукӧстан, 
Н амыр небыд чунь помнад вӧрзьӧдан да юр вывтіӧн

шебрӧдан.
Ме тай, коньӧрӧй, чечча, да быдсӧн тай тэнад асъя

уджсӧ эштӧдӧма. 
Ме вӧд татӧн, коньӧрушкаӧй, олі челядь пыдди!
Кыдзи нӧ ме, коньӧрӧй, кута йӧз ай-мамыскӧд овнысӧ? 
Уна вӧд менам ковмас, меным юрын юр садьыс ковмас; 
Уна вӧд пелям пель садьыс ковмас!
Уна вӧд ковмас меным йӧзыслы, йӧз ай-мамыслы

нӧрӧвитны.
й ӧ з  ай-мам водзас муна, да  вӧд налы он куж муннысӧ

дж одж  кузяыс: 
Ньӧжйӧнджык кӧ вӧд ме дж одж  кузяыс муна, найӧ

вӧд менӧ шуасны,
Ичмонь пӧ тай миян вайӧма, оз пӧ тай вермы дж одж

кузя коксӧ кыскыны. 
Ӧдйӧджык кӧ ме дж одж  кузя муна, ная менӧ шуасны

лёкысла,
Миян пӧ ичмонь вайӧма, дж одж тӧ миянлысь лёкысла

жугӧдас.



Кормиличаӧй-матушкаӧй! Эн жӧ бара менӧ, коньӧрӧс,
вунӧд.

Уна ме тіянӧс дӧзмӧді, дӧсадиті.
Эн жӧ бара менӧ, коньӧрӧс, лӧга да нора пуктӧ.
Пасибӧ да помӧзибӧ
Вердӧм-удӧмыд вылӧ,
Кӧмӧдӧм-паськӧдӧмыд вылӧ.
Юалӧм: Кыдзи ті гӧгӧрвоанныд татшӧм выражение:
Ме вӧд татӧн, коньӧрушкаӧй, олі челядь пыдди?

* * *

Ӧні вудж ам воклы бӧрданкывйӧн тӧдмасьӧм вылӧ.
Тайӧ лоӧ коймӧд бӧрданкывйӧн. Сідзкӧ, бать да мам 

бӧрын коймӧд мортӧн пыдди пуктӧ невеста ыджыдджык 
воксӧ. Ы дждӧдлӧ сійӧс «роч баярӧн», «яснӧй сӧкӧлӧн»— 
медбур мортӧн (бара жӧ, дерт, традиция серти). Кыдз ад 
дзам, роч кыв вежӧртассӧ пыртӧмнас нин тӧдчӧдсьӧ мый
кӧ, кутшӧмкӧ действие, предмет йылысь бурлунсӧ, ёнджы
ка ошкӧмсӧ. Со, шуам, «рочысь бӧрйӧмаӧсь юклӧдлігтырйи, 
комиысь поткӧдлігтырйи». Тані тӧд вылын кутӧ чойыс пес 
чурка сартас вылӧ юкавлӧм да пес чуркасӧ поткӧдлӧм. Ӧд 
чуркасӧ юкавлӧны ӧкуратнӧя, а поткӧдчигӧн озджык ков 
татшӧмторйыс.

Бӧрданкывйын индыссьӧ вокыслӧн кык неделься удж  — 
та дыра важӧн мунліс свадьба кежлӧ дасьтысьӧмыс да 
свадьбуйтӧмыд

Кыдзи и мукӧд бӧрданкывъясын, тані сідз жӧ бӧрдысь
ыс старайтчӧ быдтор ыдждӧдны, висьтавны ёна вевтыртӧ
мӧн (вокыс оз видзӧд чойыс вылӧ тыр синмӧн, чойыс 
омӧль, а вокыс сійӧс бурӧ пуктӧ).

Торйӧн колӧ сувтлыны, кыдзи чойыс ыдждӧдлӧ воксӧ 
роч вежӧртас пыртӧмысь ӧтдор. Невеста «медся бур, медся 
буртор» вежӧртассӧ орччӧдӧ югыд шондікӧд — тадзикӧн 
вӧчӧны быд кывъя йӧз (рочӧн ӧд сідз жӧ хороший пыдди 
шуӧны «солнышко»). Нӧшта мӧдтор позяс казявны татысь: 
воксӧ чойыс ыдждӧдлӧ «медбур муӧн», «медбур адасӧн», 
«медбур сусланӧн», «медбур кольтаӧн», «медбур шептӧн»,
и, медбӧрын, «медбур тусьӧн». Мыйла тадзи сійӧ вӧчӧ? Сы 
вӧсна, мый му вӧдитӧмыс — нянь быдтӧмыс крестьянинлы 
вӧлі медтӧдчанаторйӧн сылӧн олӧмын. Ӧні лыддям тайӧ 
бӧрданкывсӧ.

Воклы.
Роч баярӧй, муса вокӧй! (ххх)!
Рочысь вӧд тэнӧ бӧрйӧма юклӧдлігтырйи,
Комиысь вӧд тэнӧ бӧрйӧма поткӧдлігтырйи.
Яснӧй сӧкӧлӧй, муса вокӧй!

Кодлы инӧ тэ кык недель чӧжыд старайтчин,
Гырддза выйӧныд пуджсьӧмӧн,
Пидзӧс выйӧныд лэптасьӧмӧн?
Юртӧг, бӧжтӧг чеччалан,
Лунтӧм-войтӧм он узьлы, он сёйлы.
Мый бара тэныд ыджыд радостьыс лоӧ?
Роч баярӧй, муса вокӧй!
Зэв нин ӧмӧй менам, коньӧрлӧн, дӧзмӧдсьӧма-

дӧсадитсьӧма,
Яснӧй сӧкӧлӧй, муса вокӧй?
Эн вӧд тэ менӧ тыр синнад видзӧдлынад,
Яснӧй сӧкӧлӧй, муса вокӧй!
Уна вӧд ме тэкӧд сьывлі да ворслі.
Омӧль вӧд меӧй вӧлі — бур пыдди пуктывлін.
Уна вӧд менӧ, коньӧрӧс, бур вӧв додьнад гуляйтӧд іс  
Уна вӧд менӧ, коньӧрӧс, сьылан-ворсанінтіыс новлӧдлін. 
Югыд шонді вӧд менам татӧні олӧмӧй,
Югыд шонді вӧд менам паськыд адаса му вылын

вундӧмӧй.
Югыд шонді вӧд менам паськыд покоста видз вылын

куртӧмӧй.
Тіян ордын красуйтчӧмӧй.
Ыб шӧр югыд шондіӧй менам — медбур муӧй-вокӧй,
Му шӧр югыд шондіӧй — медбур адасӧй-вокӧй,
Адас шӧр югыд шондіӧй — медбур сусланӧй-вокӧй, 
Суслан шӧр югыд шондіӧй — медбур кольтаӧй-вокӧй, 
Шеп шӧр югыд шондіӧй — медбур тусьӧй-вокӧй!

* * *

«Матыс рӧднялы» бӧрданкывйын ӧткымын вежӧртас оз 
ж ӧ  ло тыр-бура гӧгӧрвоана. Бӧрдӧмыс тані мунӧ бать чой
ыслы, тьӧткаыслы. Невеста пӧся аттьӧалӧ тьӧткасӧ уна 
буртор вӧчӧмысь. Тані торйӧн колӧ сувтлыны, мыйла неве
стаыс дивитыштӧ тьӧткасӧ сёрӧнджык воӧмысь да бать- 
мамсӧ ӧлӧдтӧмысь, мед сійӧс эз босьтчыны сетны верӧс 
сайӧ («Медтӧ эськӧ тэ... йӧзысь-мортысь ёна войдӧр воин 
да кормилечӧйлысь-батюшкоӧйлысь да коримиличаӧйлысь- 
матушкаӧйлысь дженьыд мывкыднысӧ нюжӧдін... гашкӧ, 
тэнсьыд шытӧ кывзісны, тая уджсӧ эз уджавны»). Тайӧ 
бара жӧ традиция, театрализованнӧй представление, быт
тьӧ бать-мамыс нывсӧ сетӧны мырдӧн, вӧчӧны мывкыдтӧм
тор (дженьыд мывкыдаӧсь). Водзӧ паныдасьӧ интереснӧй 
выражение ӧдзӧс дзир бырӧдӧм йылысь. Дерт, ӧдзӧс дзир 
бырӧдӧм оз ков гӧгӧрвоны веськыда. Тані невестаыс вись
талӧ тьӧткаыс дорӧ унаысь волӧм йылысь ӧти луннас, 
асывсянь вой шӧрӧдз пырӧм-петӧм йылысь. А мыйла асыв
нас воӧ пӧ мисьтӧм банаӧн? Невестаыс тадзикӧн, иноска-

зательнӧя кӧсйӧ тӧдчӧдны, мый тьӧтка ордас сійӧ асывнас 
котравлывлӧма чеччӧм мыстиыс пырысьтӧм-пыр жӧ, весиг 
ки-чужӧмсӧ мыськытӧг. Лун шӧр кадӧ «пызан шӧр гӧстя» 
выражение лоӧ гӧгӧрвоанаӧн — пажын кад, пажнайтӧм суӧ 
тьӧткаыслысь. А рытын «кӧмтӧм кока» гӧстя озджык ло 
гӧгӧрвоана. Октябрьскӧй революцияӧдз коми крестьяналы, 
торйӧн нин гӧльджыкъяслы, сьӧкыдджык вӧлі лӧсьӧдны 
мича кучик вӧччан кӧмкот. Со и лои ветлӧдлыны кӧмтӧг, 
весиг верстьӧ йӧзлы, ныв-зонлы рытын гажӧдчанінъясын.

Ӧні вайӧдам «Матыс рӧднялы» бӧрданкывлысь текстсӧ. 
(«Зырянский язык» учебникас П. Савваитовыс пыртӧма 
«матысь» формаӧн).

Матысь рӧднялы.
Ещӧ тай менам, кӧнкӧ кылӧ, воӧма
Ай рӧд, ыджыд рӧдӧй (Ххх), муса тьӧткаӧй!
Ме дор, гашкӧ, тэӧй воин ӧти бур кыв горӧдны?
Медтӧ эськӧ тэ, майбырӧй, йӧзысь-мортысь ёна войдӧр

воин
Д а  кормилечӧйлысь-батюшкоӧйлысь да

кормиличаӧйлысь-матушкаӧйлысь
Д ж еньы д мывкыднысӧ нюжӧдін.
Ещӧ, гашкӧ, тэнсьыд шытӧ кывзісны, тая уджсӧ эз

уджавны.
(Ххх), муса тьӧткаӧй!
Уна вӧд меӧй тіянлысь ӧдзӧс дзирнытӧ бырӧді,
Уна вӧд меӧй тіянлысь чӧскыд пуӧм-пӧжалӧмнытӧ сёй

да юи.
Нем водзӧс пуктытӧгыс.
(Ххх), муса тьӧткаӧй!
Уна вӧд ме тэнсьыд эзысь кытша пельтӧ сьӧдӧді,
Нем повтӧг да нем яндысьтӧг.
(Ххх), муса тьӧткаӧй!
Асъя вӧд ме вӧлі тіянӧ воа мисьтӧм бана гӧстя;
Л уншӧръя вӧд ме вӧлі воа тіянӧ пызан шӧр гӧстя;
Рытъя вӧд ме воа вӧлі тіянӧ кӧмтӧм кока гӧстя;
Войшӧръя вӧд ме вӧлі воа тіянӧ вольпась шӧр гӧстя.
Лун шӧр кӧть вӧд вой шӧр, эн вӧд тэ мекӧд тьӧткаяс

этшӧн
Лёкджыкпырысь эн кужлывлы горӧднысӧ да

чорыдджыка шунысӧ.
(Ххх), муса тьӧткаӧй да вунӧдтӧм бурӧй!
Кыдзи нӧ ме кута тіян ордын гӧститӧмсӧ вунӧдныс?
Уна вӧд тэ менӧ, коньӧрӧс, бур вылас велӧдін
Д а  аньтуй вылас пуксьӧдін!
Эн ж ӧ  бара, майбырӧй, менӧ, коньӧрӧс, вунӧд,
Воддза этшӧныд жӧ бур пыдди кутӧй пуктыны!

Эн жӧ бара менӧ эновтӧй да кедзовтӧй!
(Ххх), муса тьӧткаӧй!
Пасибӧ да помӧзибӧ бур пыдди пуктӧмыд вылӧ.
Быдӧн дінысь тай ме куті кӧдзавны да янсавны.
Кӧдзалӧма кӧрт этшӧн, янсалӧма баля этшӧн.

«Кӧдзалӧма кӧрт этшӧн, янсалӧма баля этшӧн» выра
жение оз жӧ ло гӧгӧрвоана велӧдчысьяслы. Кӧдзалӧма 
кӧрт этшӧн — тайӧ сравнениенас невеста кӧсйӧ тӧдчӧдны, 
мый сійӧ, вермас лоны, кӧдзалас ӧдйӧ да ёна, кыдзи пыр 
кӧдзавлӧ кӧрт. Янсалӧма баля этшӧн — тайӧ кокниа янса
лӧм. Гортса кывтӧм пемӧсъяс, шуам, понъяс, мӧсъяс, вӧвъ
яс, каньяс оз зэв кокниа янсавны асланыс кӧзяинкӧд. Н у
асны кӧ, шуам, понмӧс либӧ каньӧс мукӧд местаӧ, найӧ 
пыр нин локтасны бӧр асланыс важ  гортас. Тӧдса, мый 
каньӧс нулывлӧны мешӧк пытшкӧ сюйӧмӧн зэв ылӧ, а сійӧ, 
видзӧдан да, кӧть тӧлысь бӧрын, но воӧ гортас. А ыжъяс 
тадзисӧ оз сяммыны вӧчнысӧ (оз прӧста шуны: ыж кодь 
йӧй!). К авказса  да Средньӧй Азияса гӧраясын ыж видзысь
яслӧн вӧвлӧмаӧсь весиг татшӧм случайяс: водзын нырщи
кӧн мунысь козёл мыйыськӧ повзьӧм вӧсна (чорыда, шуам, 
гымыштӧмысь либӧ друг вылісянь изъяс киссьыны заво- 
дитчӧмысь да с. в.) нем виччысьтӧг шыбитчӧ увлань про- 
пастьӧ. Сы бӧрся мунысь ыж табун ӧти бӧрся мӧд нем ду
майттӧг тшӧтш босьтчӧны чеччавны пропастяс!

Не *  *

Вайӧ ӧні ӧтвылысь лыддям «Зонлы» бӧрданкыв да ви
дзӧдлам, мый сэні эм интереснӧйыс миянлы.

Зонлы.

Д ыр кежлӧ тай ме, коньӧрӧй, ылалі да палялі
Роч баяръясӧй-вокъясӧй дінӧ
Д а  роч аканьясӧй-чойясӧй дінӧ.
Ещӧ тай, кӧнкӧ кылӧ, воӧма
(Ххх) роч баяр муса вокӧй.
Ме дор, гашкӧ, тэ воин ӧти бур кыв горӧдлыны?
Ылі тай тэ, майбырӧй, ме гӧгӧр бергалан да кытшлалан.
Воддза омӧльӧй кӧ менам эз сибды, ӧнъя омӧльӧй

оз нин сибды.
(Ххх), уна год меӧй тэкӧд ветлывлі да мунлывлі,
Сьывлывлі да ворслывлі.
Омӧль вӧд меӧй вӧлі, да менам омӧльысь эн повлывлы;
Гӧль вӧд меӧй вӧлі, да менам гӧльлунысь эн яндысьлы.
(Ххх), уна вӧд меӧй тэкӧд арся видз дырйи войсӧ

пуклывлі,

Уна вӧд меӧй тэкӧд рӧштво дырйиыс сьывлывлі да
ворслывлі,

Уна вӧд меӧй тэкӧд йӧв недель дырйи гуляйтлі да
иславлі. ■

Бур сё шайта вӧвнад да  кызь вит шайта додьнад.
Уна вӧд меӧй тэкӧд ыджыд лун дырйи чеччавлі да

качайтчывлі —
Асьным вӧд ми эгӧ тӧдлывлӧ!
Чеччалан пӧвсӧ качай дорӧдзыс ваян да  качай сюръясӧ

сувтӧдан.
Югыд шондіӧй вок менам!
Тіянкӧд сьылӧмӧй да ворсӧмӧй, ветлӧмӧй да мунӧмӧй.
Тӧдан он тэ, менам, коньӧрлӧн, кольны да бырны кутіс
Ас йыла векӧй кежлӧ да  ас морт нэмӧй кежлӧ.
Тӧдан тэ: менам, коньӧрлӧн, тӧвся туйӧй тӧвны кутіс.
Быдӧн дінысь тай меӧй кӧдзавны да янавны куті.
Кӧдзалӧма кӧрт этшӧн, яналӧма баля этшӧн.
Ас йыла векӧй кежлӧ, аслам морт нэмӧй кежлӧ.

Медводз ми вежӧртам, мый невестаыс сиӧма бӧрдан- 
кывсӧ не прӧстӧ кутшӧмкӧ тӧдса зонлы, а радейтана зон
лы, кодкӧд сійӧ дружитлӧма «уна год», коді сійӧс, тыдалӧ, 
радейтлӧма жӧ, но верӧс сайӧ сы сайӧ оз мун — жӧникыс 
со вевдӧма сійӧс. Тайӧ тӧдчӧ первойя куим бӧрданкывсьыс, 
стӧчмӧдӧмӧн кӧ кыв кӧртавны сы йылысь, мыйла оз мун 
верӧс сайӧ невестаыс тайӧ зон сайӧ, кӧть ӧні и сьӧлӧмсянь
ыс жалитӧ тайӧ зонсӧ — мӧдыс оз ж ӧ  «ӧти бур кыв горӧд», 
ылі сы гӧгӧр «бергалӧ да кытшлалӧ», кыдзи шога юӧртӧ 
бӧрдігӧн невеста.

Мый невеста асьсӧ шуӧ омӧльӧн да гӧльӧн — тайӧ бара 
жӧ  традиция.

ӧ н і  сувтлам сійӧ терминъяс вылӧ, кодъясӧс кывлывлам, 
но огӧ стӧч тӧдӧ, мый сійӧ лоӧ да кор сійӧс казьтӧны-пас- 
йӧны: арся видз, рӧштво, йӧла недель, ыджыд лун.

Арся видз — рочӧн: рождественский пост. Таысь ӧтдор 
важӧн пыдди пуктывлісны ыджыд видз (рочӧн: великий 
пост). Видз (пост) дырйи оз вӧлі сёйны яя-йӧла сёянъяс, 
шусьӧ вӧлі тайӧ кадыс кослунъя кадӧн (сёйӧны вӧлі став
сӧ, мый эз вӧв йитчӧма йӧла-яя сёянкӧд, позьӧ вӧлі сёйны 
шабді вый да чери).

Рӧштво — рождество. Вичко велӧдӧм серти, овлӧ д е 
кабрь 25 лунӧ, кор быттьӧ чужлӧма Иисус Христос.

Йӧла недель — рочӧн: масленица, пасйӧны недель водз
дж ы к ыджыд видз водзвылын, коді кыссьӧ квайт недель 
чӧж Ы дж ыд лунӧдз. Важӧн масленица пасйыссьыліс кыдз 
тӧвся кад коллялӧм (проводы зимы). Тайӧ праздникыс 
вӧлі вывті гажаӧн. Доддявлісны вӧв додьяс, найӧс мичмӧ-

л э б л і с н ы  быд ногыс (веж лысъясӧн, лентаясӧн да с. в.) да 
гуляйтлісны сьылігтырйи; тшӧтш вӧлі ислалӧны чой йыв
сянь ыджыд додьяс вылын. М асленица дырйи пӧжавлісны 
блин, выя кӧвдумъяс да шаньгаяс (ӧні лоӧ гӧгӧрвоана, 
мыйла шусьывліс тайӧ праздникыс масленицаӧн).

Ыджыд лун — рочӧн пасха. Вичко велӧдӧм серти, тайӧ 
лунӧ быттьӧ чужлӧма Иисус Христос, быд во оз овлы ӧти 
кадӧ, но пыр квайт неделься ыджыд видз бӧрын. Ы джыд 
лунӧ челядь да том йӧз чеччавлісны (кык-куим метра кузя 
пӧв улӧ пуктӧны чурка, сувтӧны ӧтар-мӧдар пӧв помъясас 
да босьтчӧны чеччавны) да качайтчывлыны (сувтӧдӧны 
вӧлі кык столб перекладинаӧн, ӧшӧдӧны гез сэтчӧ, а помас 
домалӧны кык метра гӧгӧр пӧв, сувтӧны ӧтар-мӧдар помас 
да качайтчӧны), ӧ н і  татшӧм ворсӧмыс челядь пӧвстын 
пыр на мунӧ (быд лун, а оз сӧмын ыджыд лун дырйи).

Сё шайта вӧв да кызь вит шайта додь — дерт, тайӧ лоӧ 
бара жӧ гиперболаӧн: ӧти вӧлыс, кутшӧм кӧть эз вӧв сійӧ 
бурӧн, сулаліс 150 во саяд эз унджык 10—20 шайтысь, а 
доддьыд — дзик нин донтӧм — 2— 5 шайт.

Кольны да бырны кутіс ас йыла векӧй кежлӧ да ас 
морт нэмӧй кежлӧ — ас йыла век — тайӧ и лоӧ ас нэмӧн, 
мӧд ног кӧ, мортлӧн олан кадыс чужӧмсяньыс кувтӧдзыс.

Тӧвся туйӧн тӧвны кутіс — тӧвны кутіс — тані: ш ыляв
ны, тупкысьны, бырны кутіс. Вежӧртасыс: мый вӧлі неве
стаыслӧн водзынджык (ворсӧм-гажӧдчӧмъяс да с. в.) во
дзӧ кежлӧ оз нин ло.

* * *

ӧ н і  дженьыдика тӧдмасям «Челядьлы» бӧрданкывйӧн.
Сир курыд курдалӧм, из чорыд чордалӧм — лоины ф р а

зеологическӧй выражениеясӧн, кыдзи и пидзӧс пом акань 
да ки пыдӧс чӧлан. Ки пыдӧс чӧлан — тайӧ мыйкӧ ичӧтик
тор вундӧма, мед позис пуктыны ки пыдӧсӧ, шуам, сёркни 
чӧлӧс (чӧлан), кушман чӧлӧс да с. в.

Бӧрданкывсӧ лыддигӧн казявтӧг оз коль миян и «зарни 
лыска син» выражение («эзысь кытша пель» йылысь сёрни 
вӧлі нин вылынджык). З а р н и  л ы с к а  с и н  — тайӧс 
тӧдчӧдӧма не рӧмсӧ индӧм могысь, дерт, а медым петкӧд
лыны синмыслысь мичлунсӧ, торйӧн нин синмыслысь лыс
с ӧ — тыдалӧ, ка д ы сл ӧ н  вӧлӧма син лысъясыс кузьӧсь да 
мичаӧсь.

Нӧшта интереснӧйӧн лоӧ бӧрданкывйын невесталӧн ӧти 
зэв вернӧй челядь психология кузя тӧдчӧдӧмтор:

Кык преник кӧ тэныд сетасны,
Сы вылӧ вӧд тэ ыштан ичӧт мывкыднад да челядь

вежӧрнад.
И менӧ вузалан!

Содтам татчӧ: кутшӧм стӧча невеста петкӧдлӧ ичӧт че
лядьлысь олӧм вылӧ видзӧдласъяссӧ, налысь бурлун, бур 
йӧзлы эскӧмсӧ, мый мӧдтор оз вермы лоны, а лоас кӧ, тайӧ 
лоӧ нин челядьлы гӧгӧрвотӧмторйӧн!

А ӧні тӧдмасям, кыдзи жӧ бӧрдӧ — мый кӧсйӧ висьтав
ны невеста «Челядьлы» бӧрданкывйын.

Челядьлы.
Кӧнкӧ тай, кылӧ, воӧма (Ххх), сьӧлӧмшӧр дитяӧй.
Мый бара тэ, дитяӧй, пукалан да думайтан?
Немтор вӧд тэ он тӧд менсьым, коньӧруш калы ^,
Сир курыдӧс курдалӧмӧс, из чорыдӧс чордалӧмӧс.
(Ххх), сьӧлӧмшӧр дитяӧй,
Пидзӧс пом аканьӧй, ки пыдӧс чӧланӧй!
Ичӧт вӧд тэ ачыд, да мывкыдыд тэнад ыджыд.
Сьӧлӧмшӧрӧй дитяӧй (Ххх)!
Мый бара тэ видзӧдан зарни лыска син пырыд?
Мый бара тэӧй, дитяӧй, эзысь кытша пель пырыд

кывзан?
Сьӧлӧмшӧрӧй дитяӧй (Ххх)!
Мый бара тэ ичӧт думнад думайтан? Немтор вӧд тэ

он тӧд.
Кык преник кӧ тэныд сетасны,
Сы вылӧ вӧд тэ ыштан ичӧт мывкыднад да челядь

вежӧрнад.
И менӧ вузалан!
Ми сӧмын вермам гадайтны, кутшӧм вузалӧм йылысь 

мӧвпалӧ ачыс невестаыс!
* * *

Интереснӧйӧн лоӧ и «Асъя чеччӧм» бӧрданкыв.
«Мамлы» бӧрданкывйын кӧ висьтавсьӧ, кыдзи «корми- 

лича-матушкаыс» быд асыв волӧ чуксавны-садьмӧдны ныв
сӧ, тані нин невестаыс тӧдчӧдӧ, мый мамыс пыдди чукса
л ӧ  сійӧс «вежа петук». Сёрниыс тані мунӧ невесталӧн бать
мам керкаын медбӧръя вой узьӧм йылысь. Бӧрданкывъяс 
невеста мӧвп-переживаниеяс пырыс петкӧдлыссьӧ вичкоын 
венчайтчӧмлысь мунанногсӧ. Венчайтчыны кыв артмӧма 
венец кывйысь. Венец — бронзаысь вӧчӧм корона, кодӧс 
пуктӧны венчайтчигӧн жӧниклы да невесталы юр вылас.

ӧ н і  ковмас сувтлыны, мыйла петуксӧ ыдждӧдлӧ неве
стаыс вежаӧн. Вежа кывнас (рочӧн: священный, освящен
ный) тані тӧдчӧдсьӧ сӧмын пыдди пуктанатор. Вежа пе
т у к — пыдди пуктана петук. Петукӧс важӧн пӧчитайтлісны 
чуксасьӧмсьыс. Часіяс крестьяналӧн сэки эз вӧвны. Кӧзяи- 
на-кӧзяйкаяс узянінысь вӧлі чеччӧны петуклӧн мӧдысь л и 
бӧ коймӧдысь чуксасьӧм бӧрын (первойысьсӧ чуксасьӧ вой

шӧр бӧрын, мӧдысьсӧ — кык час бӧрын, коймӧдысьсӧ — 
нёль час бӧрын). А вот вежа жыннян (текстас джынъян — 
тадзи шуӧны Сысола в о ж ы н ) — тайӧ збыльысь вежаалӧм 
(рочӧн: освященный) жыннян. Вежаалӧны вӧлі предметъ
яс, торъя местаяс вежа ваӧн резӧмӧн (вежа ва — тайӧ мо
литваӧн сьылӧдӧм ва, кодӧс видзисны эзысь дозйын, мед 
оз дуксьы ваыс). Вежа васӧ попыс резӧ чипан бордйӧн. 
Ӧні коли объяснитны вежа престол (рочӧн: престол), ц ар 
скӧй ӧдзӧс да крылӧс (рочӧн: клирос).

Вежа престол — вичко алтарын пызан (алтырь — тайӧ 
вичколӧн асыввыв юкӧнас вылыс места).

Царскӧй ӧдзӧс — тайӧ вичкоын престол водзвывса 
ӧдзӧс.

Крылос — вичкоын сьылысьяслы торъя места, векджык 
шуйгавылас вылыс места.

Кыдзи гӧгӧрвоны вежӧртассӧ: «вежа петук чуксіс пӧнӧ
марлы вежа джынъян вӧрзьӧдан кад»? Пӧнӧмар (рочӧн: 
пономарь) вичкоын служитігӧн отсасьӧ поплы: ӧзталӧ
сисьяс, дасьтӧ кадилӧ (кадилӧ — тайӧ аслыссяма доз, ко
дӧс бокъясӧдыс розьӧдлӧма; кадилӧӧ пуктӧны ладан  сора 
биа ӧгыр да  чеп йылын кадилӧсӧ ӧтарӧ-мӧдарӧ ӧвтӧны, 
мыйысь артмӧ ладан  сора тшын). Пӧнӧмар звӧнаркӧд ӧт
тшӧтш босьтчӧ звӧнитны, кор жӧник да  невеста мӧдӧдчӧ
ны пырны вичкоӧ венчайтчыны. Водзӧ лоӧ гӧгӧрвоана, 
мыйла «чуксӧ» «вежа петукыс» «лёк аньяслы» да «бур ань
яслы». Медбӧръя кык строкаас невеста бара на гарыштӧ, 
кыдзи «вежа петук чуксіс» сылы, «беднӧйушколы» «сир 
курыдӧс куралан кад, из чорыдӧс чордалан кад»— тайӧ 
жӧник бать-мам дорын овмӧдчан кад.

ӧн і  видзӧдлам ас синъясӧн, кыдзи невеста шогсьӧ- 
бӧрдӧ «Асъя чеччӧм» бӧрданкывйын.

Асъя чеччӧм.
ӧстаткиӧс вӧд нин ме узи да куйлі да  думайті 
Кормилечӧй-батюшкоӧй пуктӧм керкаын, 
Кормилича-матушкаӧй вольсалӧм небыд вольпась

V вылын.
Виччыси тай да виччыси, кормиличаӧй-матушкаӧй,— 
Эн тай менӧ важ  мозыс лок да чуксав.
Вежа петук чуксіс, пӧнӧмарлы вӧд сійӧ чуксіс 
Вежа джынъян вӧрзьӧдан кад.
Вежа петук чуксіс, поплы вӧд сійӧ чуксіс 
Вежа престол водзӧ сувтан кад.
Вежа петук чуксіс, дякӧнлы вӧд сійӧ чуксіс 
Царскӧй ӧдзӧс водзӧ сувтан кад.
Вежа петук чуксіс, дяклы вӧд сійӧ чуксіс 
Крылӧс вылӧ сувтан кад.

Вежа петук чуксіс, лёк аньяслы вӧд сійӧ чуксіс
Л ёкалан  каднысӧ йӧз ныв-пи вылас.
Вежа петук чуксіс, бур аньяслы вӧд сійӧ чуксіс
Чӧскыд узян оннысӧ.
Вежа петук чуксіс, меным вӧд, беднӧйушколы, чуксіс
Сир курыдӧс курдалан кад, из чорыдӧс чордалан кад.

Вылынджык вӧлі нин тӧдчӧдӧма, мый тайӧ бӧрданкывъ
яс невестаыс збыльвылассӧ петкӧдлӧ венчайтчӧмлысь му
нанногсӧ. ӧ н і  лоӧ гӧгӧрвоана, мыйла попыс сувтӧ «поплы 
вежа престол водзӧ сувтан кад», дякӧнлы — «царскӧй 
ӧдзӧс водзӧ сувтан кад», а дяклы «крылос вылӧ сувтан 
кад». Тадзи вӧлі вӧчӧны найӧ, кор заводитчывліс венчайт
чӧм. Бӧрданкывсьыс мыйтакӧ лыддьысьысьлы лои нин гӧ
гӧрвоана, коді кутшӧм чина вӧлі вичкоын служитысьяс 
пӧвстысь. Поп — лоӧ первой мортӧн вичко служба нуӧді
гӧн. Д якӧн (рочӧн: дьякон) — сійӧ вичкоын мӧд морт, поп
лы первойя отсасьысь, вичкоын поптӧг служба нуӧдны абу 
сетӧма правосӧ сылы, но часовняын — служба нуӧдӧ. Д як  
(рочӧн: дьяк) — поплы мӧд отсасьысь, коді унджыкысьсӧ 
сьылӧ крылос вылын — сійӧ вичкоса хорӧн веськӧдлысь. 
Пӧнӧмар лоӧ коймӧд отсасьысьӧн поплы.

Зэв интереснӧйӧн лоӧ «Пывсян» бӧрданкыв и содерж а
ние, и кыв да стиль боксяньыс, художественнӧй, образнӧй 
системанас.

Тані, медводз, внимание ковмас веськӧдны, кыдзи бӧр
дысьыс лӧсьӧдалӧ «ыдждӧдлан эпитетъяссӧ», медым пас
йыны бать-мам пывсянын медбӧръяысь пывсьӧмлысь ко- 
ланлунсӧ-тӧдчанлунсӧ, а ыдждӧдланногыс ачыс тані ёна 
аслыспӧлӧс. Медводз тӧдчӧдсьӧ сійӧ вежӧртасыс, мый вы- 
лх) кӧсйӧ индыны невестаыс. «Таг коль кокни юр», «кольк 
кыш шыльыд юр» — тайӧ сӧстӧм юрсиа юр, дзоньвидза юр 
(абу лӧмӧсь-висьлӧсӧсь). «Ыргӧн вӧд меӧй пывси ыргӧн 
горъя пывсянын» — прӧстӧй изъя горсӧ пывсянсьыс «ыдж- 
дӧдлӧ-нимӧдӧ» ыргӧнӧн (рочӧн: меднӧйӧн). Татшӧм прин
цип серти лӧсьӧдӧма бӧрдысьӧн став казьтывланторйыс. 
Шыльыд туй — таӧ скатерт (рочӧн: скатерть), содтӧдӧн 
нӧшта столбӧвӧй, ямскӧй туй, мӧд ног кӧ, бур туй; л аз
й ы с — эзысь (выльысь перйӧм пазыд еджыд и эм ); нитш
к ы с — зарни, корӧсьыс — веж шӧвк, майтӧгыс — казанскӧй 
да сибирскӧй, ваыс — ключевӧй, «утка плавайтан», гыба
лан, Сыктыв шӧр визувтан.

Сизим медводдза строкаыс «Пывсян» бӧрданкывйын — 
тайӧ лоӧ водзкыв пыдди. Шӧр юкӧнса коймӧд-нёльӧд стро
каясыс оз лоны гӧгӧрвоанаӧн торъя анализтӧг.

Квайт ныв вӧд миӧй ветлім пывсянас ӧттшӧтшъя
быдман тӧварышъяскӧд.

Куим ныв, югыд шондіӧй, вӧд ме ветлі, любовничаясӧй,
пӧдругаяскӧд.

Квайт нылыс вӧлӧмны сӧмын тӧварышъясӧн, а куим 
нылыс — пӧдругаясӧн.

Тайӧ бӧрданкывйыс торйӧн нин аслыспӧлӧсаӧн лоӧ 
стиль боксяньыс. Бӧрдысь невеста паськыда пӧльзуйтчӧ 
тані инверсияӧн кыдз художественнӧй приемӧн, коді, ты 
далӧ, ёна бергаліс сэкся (150-ӧд восайса) коми йӧзкостса 
творчествоын. Объяснитам тайӧ тӧдчӧдӧмторсӧ примеръяс 
вылын.

Ӧтик морта вӧд меӧй пывси бӧрйӧм керъя пывсянын,
Нёль морта вӧд меӧй пывси тшупӧм-лэптӧм керъя

пывсянын.

Первойя видзӧдлас бӧрын кажитчӧ, быттьӧ висьталӧм
торсӧ лӧсьӧдӧма гудрӧдлӧмӧн, абу сямӧн. А кор ми тӧдм а
лам  инверсиялысь, кыдз художественнӧй приемлысь тӧд
чанлунсӧ, лоӧ гӧгӧрвоанаӧн, мый ставыс тані лоӧ ас места
ас. Вуджӧдам вылынджык вайӧдӧм поэтическӧй оборотсӧ, 
кыдз шуласны, проза сёрниӧ.

Меӧй вӧд (ӧд) пывси ӧти морта (тані: батьысӧн)
бӧрйӧм керъя пывсянын,

Меӧй вӧд пывси нёль морта тшупӧм-лэптӧм Керъя
пывсянын.

Мыйла ӧти морта бӧрйӧм керъяс пывсянын да нёль 
морта тшупӧм-лэптӧм керъя пывсянын? Тайӧс позяс юавны 
велӧдчысьяслысь. Вочавидзӧмыс: важӧн керка, пывсян да 
мукӧд стрӧйбаяс вылӧ вӧрсьыс бӧрйылісны тыр-бура ви
дзӧдӧмӧн (эз дорвыв пӧрӧдны пуяссӧ). А тшуплісны пыр 
стрӧйбасӧ нёльӧн, дерт, ӧти морт пыр вӧлі юрнуӧдысьӧн. 
Тайӧ вӧлі, ӧнія ногӧн кӧ шуны, медся рациональнӧйторйӧн: 
уджыс муніс джӧмдавтӧг — ӧдйӧ — спорӧ!

ӧ н і  видзӧдлам зэв интереснӧй строка-кывъяс вылӧ. Со 
найӧ:

Кок пӧв вӧд меӧй ветлі чеччалігтырйи,
Сой пӧв вӧд меӧй ветлі макайтчигтырйи,
Син пӧв вӧд меӧй ветлі видзӧдігтырйи,
Пель пӧв вӧд меӧй ветлі кывзысигтырйи.

Кыдзи найӧс гӧгӧрвоны? Первойя видзӧдлас бӧрын по
зяс шай-паймунны. Кыдзи гӧгӧрвоны: кок пӧв ветлі чечча
лігтырйи? Вӧлӧмкӧ, тані петкӧдлӧма невестаыслысь рад
л ӧ м сӧ — сӧмын тайӧ тыдовтчӧ бура думыштӧм бӧрын. Н е
вестаыс кок пӧвнас чеччалігтырйи котӧртӧма пывсянас 
радысла. Ӧні лоӧ гӧгӧрвоанаӧн и мукӧд висьталӧмторъ- 
ясыс: невестаыс котӧртӧма пывсьынысӧ кок пӧвнас чечча-

лігтырйи, сой пӧвнас « м а к ай т ігт ы р й и » ,  син пӧвнас (сӧ
мын ӧтарлань — гашкӧ, лунвывлань, гашкӧ жӧникладор- 
лань  видзӧдігтырйи) да и сыланьӧ кывзысигтырйи).

Колӧ нӧшта на тӧдчӧдны: бӧрдӧдчанкывлӧн авторыс
ёна радейтӧ пыртны бӧрданкывъясас роч кывъяс да вы ра
жениеяс, мый кутас тӧдчыны и мукӧд бӧрданкывъясын 
вывті бура. Тыдалӧ, сэки тадзисӧ лыддьыссьылӧма торъя 
-«возвышеннӧй» сёрнитанногӧн-шыӧн сьылігӧн-бӧрдігӧн.

Водзӧ бӧрданкывйын паныдасьӧны зэв аслыспӧлӧс 
орччӧдӧмторъяс:

Коді нӧ меным, коньӧрлы, пывсян пессӧ поткӧдліс?
Роч баярӧй, муса вокӧй (Ххх),
Пывсян пес ӧмӧй тэ чайтін?
Сійӧ вӧд менам, коньӧрлӧн, том лыӧй-сьӧлӧмӧй гӧляліс.
Коді нӧ меным пывсянсӧ ломтіс, бисӧ вартіс?
Роч аканьӧй, муса чойӧй (Ххх)!
Би ӧмӧй тэӧй вартін? Би ӧмӧй тэӧй чайтін?
Сійӧ вӧд менам, коньӧрлӧн, оз тусь югыд вирӧй

разъяліс.
Роч аканьӧй, муса чойӧй! Пывсян ӧмӧй тэӧй ломтін?
Тшын ӧмӧй тэӧй лэдзин? Тшын ӧмӧй тэӧй чайтін?
Сійӧ вӧд менам, коньӧрлӧн, ныв ыджыд вӧляӧй вӧлі.

И сідз: вӧлӧмкӧ, пывсян пес петкӧдлӧмыс лоӧма неве
стаыслы лы-сьӧлӧм голялӧмторйӧн. Пывсян горса биыс 
орччӧдсьӧ-сравнивайтсьӧ невесталӧн оз тусь югыд вирнас, 
а тшыныс — ныв ыджыд вӧля воштӧмкӧд. Тайӧ тшыныс 
кайӧ «небеса увтӧ» «пельӧн кывлытӧм вылӧ, синмӧн аддзы
тӧм вылӧ. А водзӧ шонтӧм биа из орччӧдсьӧ дзирдалысь 
■сьӧлӧмкӧд, кунва — шог да ньылӧмкӧд.

Медым гӧгӧрвоны дзоньнас художественнӧй содерж а
ниесӧ тайӧ бӧрданкывйысьлысь, ковмас лыддьыны сійӧс 
дзоньнас.

Пывсян.
Мунамӧй жӧ мунамӧй 
Пывсьыны да мыссьыны,
Роч аканьясӧй-чойясӧй,
Роч бояръясӧй-вокъясӧй,
Таг кодь кокньыд юрнаным, баннаным,
Мича нимнаным да славананым 
Пывсьыны да мыссьыны.

Ӧстаткиысь нин ме ветлі пывсьыны да мыссьыны,
Таг кодь кокньыд юрнам да кольк кыш шыльыд юрнам.
Квайт ныв вӧд миӧй ветлім ӧттшӧтшъя быдман

тӧварышъяскӧд.

43



Куим ныв-югыд шондіӧй, вӧд ме ветлі, любовничаясӧй,
пӧдругаяскӧд.

Кок пӧв вӧд меӧй ветлі чеччалігтырйи,
Сой пӧв вӧд меӧй ветлі макайтчигтырйи,
Син пӧв вӧд меӧй ветлі видзӧдігтырйи,
Пель пӧв вед меӧй ветлі кывзысигтырйи,
Скатерт вӧд меӧй ветлі шыльыд туй кузя,
Столбӧвӧй вӧд меӧй ветлі ямскӧй туй кузя,
Жемчуг вӧд меӧй ветлі ступеня туй кузя.
ӧ ти к  морта вӧд меӧй пывси бӧрйӧм керъя пывсянын;
Нёль морта вӧд меӧй пывси тшупӧм-лэптӧм керъя

пывсянын;
Нидз 1 кузьмӧс вӧд меӧй пывси пӧтӧлӧка пывсянын; 
Ыргӧн вӧд меӧй пывси ыргӧн горъя пывсянын;
Эзысь вӧд меӧй пывси эзысь лазъя  пывсянын;
Зарни вӧд меӧй пывси зарни нитша пывсянын.
Веж шӧвк вӧд меӧй пывси тугъя корӧсьӧн;
Нюдзвиж вӧд меӧй пывси кӧртӧда корӧсьӧн.
Казанскӧй вӧд меӧй мысси казанскӧй дона майтӧгӧн; 
Сибырскӧй вӧд меӧй мысси сибырскӧй еджыд майтӧгӧн. 
Ключевӧй вӧд меӧй мысси ключевӧй свежӧй ваӧн;
Гӧп выв вӧд меӧй мысси утка плавайтан ваӧн;
Куръя вӧд меӧй мысси чери гыбалан ваӧн;
Сыктыв вӧд меӧй мысси Сыктыв шӧр визувтан ваӧн. 
Пывси да мыссц таг коль кокньыд юрнам-баннам.
Коді нӧ меным, коньӧрлы, пывсян пессӧ поткӧдліс?
Роч баярӧй, муса вокӧй (Ххх),
Пывсян пес ӧмӧй тэнӧй чайтін?
Сійӧ вӧд менам, коньӧрлӧн, том лыӧй-сьӧлӧмӧй гӧляліс. 
Коді нӧ меным пывсянсӧ ломтіс, бисӧ вартіс?
Роч аканьӧй, муса чойӧй (Ххх)!
Би ӧмӧй тэӧй вартін? Би ӧмӧй тэӧй чайтін?
Сійӧ вӧд менам, коньӧрлӧн, оз тусь вирӧй разъяліс! 
Роч аканьӧй, муса чойӧй! Пывсян ӧмӧй тэӧй ломтін? 
Тшын ӧмӧй тэӧй лэдзин? Тшын ӧмӧй тэӧй чайтін?
Сійӧ вӧд менам, коньӧрлӧн, ныв ыджыд вӧляӧй вӧлі: 
Небеса увтӧ кайис 
Пельӧн кывлытӧм вылӧ,
Синмӧн аддзытӧм вылӧ!
Роч аканьӧй, муса чойӧй (Ххх)!
Из ӧмӧй тэӧй шонтін? Из ӧмӧй тэӧй дзирдӧдін?
Сійӧ вӧд менам, коньӧрлӧн, том сьӧлӧмӧй дзирдаліс! 
Роч аканьӧй, муса чойӧй (Ххх)!

1 Н идз — тані: ниедз колӧ. Н иедз (н и э д з )— коръя вӧр; невестаыс 
кӧсйӧ тӧдчӧдны, мый пывсян пӧтӧлӧкыс вольсалӧма кыдз пу (гашкӧ и, 
пипу) плакаысь.

Кунва ӧмӧй тэ и зъ я л ін ?1 Кунва ӧмӧй тэ чайтін?
Сійӧ вӧд менам, коньӧрлӧн, шогӧй да ньылӧмӧй вӧлі!
(Ххх), роч баярӧй, яснӧй сӧкӧл-вокӧй!
Ӧзъян сиськӧй, муса вокӧй!
Пасибӧ да помӧзибӧ
Пывсян пес поткӧдлӧмыд вылӧ!
(Ххх), роч аканьӧй, муса чойӧй!
Пасибӧ да помӧзибӧ
Пывсян ломтӧмыд вылӧ!
Пасибӧ да помӧзибӧ
Пывсьӧдӧм-пӧлялӧмыд вылӧ!
Велӧдчысьяс вермасны юавны, мый сэтшӧмыс лоӧ стол

бовой да ямскӧй туй. Столбӧвӧй туй — тайӧ ыджыд туй, 
мир туй верстӧвӧй (километровой) столбъясӧн. Ямскӧй 
туй — тайӧ сійӧ ж ӧ  столбӧвӧй туйыс, кыті вӧла доддьӧн 
нуӧдӧны ветлысь-мунысьясӧс. Ямскӧй кыв артмӧма т ат а р 
скӧйысь; ям — деревня, село. Татысь жӧ артмӧдӧма ямщик 
кыв. Ямщик — вӧла доддьӧн пассажирӧс нуӧдысь.

Велӧдчысьяслысь позяс юавны, кыдзи найӧ гӧгӧрвоӧны 
бӧрданкывсьыс татшӧм строкаяс:

«Скатерт вӧд меӧй ветлі шыльыд туй кузя»?
«Веж шӧвк вӧд меӧй пывси тугъя корӧсьӧн»? 
«Нюдзвиж вӧд меӧй пывси кӧртӧда корӧсьӧн»?

Сёрни кыпӧдны позяс и «жемчуг вӧд меӧй ветлі ступе
ня туй кузя» строка содержание кузя. Бӧрдысь невестаыс 
тшупӧда — поска туйсӧ шуӧ жемчуг (жемчуг — тайӧ дона 
из сяма вещество, коді артмӧ рак пань пытшкын) туйӧн.

Видзӧдлам ӧні «Вӧля» бӧрданкыв вылӧ.
Первойысь, кыдз шуласны, син пыр нуӧдӧмӧн тӧдма

сьӧм бӧрын нин тыдовтчӧ, кутшӧм паськыд, кутшӧм д ж у 
джы д философскӧй вежӧртас сетӧ бӧрдысьыс ныв вӧлялы, 
мый сӧмын босьтӧ дивӧ: кутшӧм жӧ бӧрдысь невестаыслӧн 
вӧлӧма ыджыд талантыс! Кутшӧм югъялан рӧма сравне
ниеяс сійӧ вермӧма аддзыны ныв вӧляыслы! Медпервой 
тайӧ вӧляыс сылӧн — югыд шонді. Колӧ шуны, мый кодӧс
кӧ кӧ либӧ мыйкӧ кӧ орччӧдсьӧ шондікӧд, сідзкӧ, тайӧ 
орччӧданаторйыс лоӧ медся мичаторйӧн да медся о ш кана
торйӧн. Мӧд орччӧдӧм югыд шондікӧд — «девича красота». 
Водзӧ паныдасям зэв интереснӧй выражениекӧд: ассьыс 
ныв вӧлясӧ невестаыс сравнивайтӧ «поповскӧй» чинкӧд да 
«баярскӧй» властькӧд. Кыдзи тайӧ орччӧдӧмсӧ колӧ гӧгӧр
воны? Ставыс лоӧ ас местаын, босьтам кӧ тӧд вылӧ коми 
крестьяналысь важся олӧмсӧ, историясӧ. Сэкся коми кре-

1 Кунва ӧмӧй тэ изъялін?— Кунва — тайӧ пӧим сора ва (рочӧн: 
щ ёлок). Изъявны — васӧ шонтыны пӧсь изйӧн (изсӧ пукталӧны пывсян 
горъяс пескыскӧд ӧттшӧтш ломтытӧдзыс на).

стьяналы «поплӧн чиныс» да «баярскӧй» властьыс вӧліны 
медыджыд да медтӧдчанаторйӧн. Оз ӧд прӧста вӧлі шуны 
Октябрьскӧй революцияӧдз: велӧдчы кӧть эн велӧдчы, а
попӧдз он ж ӧ  во-а. Сідзкӧ, «югыд шондіӧй... менам попов
скӧй чинӧй» выражение колӧ гӧгӧрвоны кыдз ыджыд ныв 
чин, ныв дон, бать-мам ордас ыджыд вӧляӧн олӧм. Та бӧ
рын лоӧ гӧгӧрвоана ныв дыръя оласа «баярскӧй ы дж ы д 
ласть». Вывті кужӧмӧн невеста сравнитӧ нывдырся мич
лунсӧ «лежнӧг чветӧн чветитӧмкӧд» да «оз дзоридзӧн 
дзордзалӧмкӧд» (кыдз аддзам, невеста оз ӧтмоза шу ӧти 
и сійӧ жӧ вежӧртассӧ: первойысьсӧ роч кывъяс пыртӧ, мӧ
дас — комиӧс).

Велӧдчысьяс вермасны юавны, кыдзи гӧгӧрвоны «эг ме 
эшты кисьмыны ни сӧвмыны» выражение. Тайӧ вражение- 
ыс вермас лоны аллегорическӧйӧн, иносказательнӧйӧн, кы
дзи пӧшти быдлаын асьсӧ коньӧрушкаӧй шуӧмыс, а вермас 
и тӧдчӧдны збыльтор. Збыльторйӧн вӧлі ёна важӧн, кор 
жӧника-невеста гӧтрасьлісны вывті водз: невеста петавліс 
верӧс сайӧ 14 арсянь, жӧник гӧтрасьліс 16 арӧс тырӧм 
бӧрын. Тайӧс корис сэкся олӧмыс. Кымын водз гӧтрасян, 
сымын водз лоӧны кӧзяйствоын отсасьысь челядь. Со мый
ла весиг вӧлі пӧслӧвича: водз чеччӧмысь да водз гӧтрасьӧ
мысь некод на абу каитчылӧма. «Пельпом джуджда» да 
«морӧс пасьта» ветлӧмӧй — тайӧ лоӧ бать-мам дорын 
вӧльнӧя олӧм. Водзӧ образнӧя петкӧдлыссьӧ-лыддьӧдлыс- 
сьӧ, кыдзи олӧма-вылӧма, ветлӧма-мунӧма невестаыс ныв 
дырйиыс: «кельчи этшӧй ворсӧмӧй», «сиг этшӧн гыбалӧ
мӧй», «сирпи этшӧн тювкъялӧмӧй», «ёді этшӧн пасьтапы
рысь ветлӧмӧй», «сын этшӧн бодритчӧмӧй». Кыдз аддзам* 
тані зэв бура тӧдчӧдсьӧ быд черилӧн аслыспӧлӧслуныс, 
оласногыс-вӧляыс: ӧтияс «гыбалӧны», мӧдъяс «тювкъялӧ
ны», коймӧдъяс «бодритчӧны» да с. в. Тані жӧ традицион
нӧя тӧдчӧдсьӧны «Таг коль кокни» юр, «кӧч гӧн еджыд» да 
«намыр небыд» яй, «кольк кыш шыльыд юр», мича ним да 
слава. А сэсся водзӧ невеста бара босьтчӧ драматизируйт
ны жӧник ордын олӧм: «кӧч гӧн еджыд яйӧй коз кырсьӧ
кутіс пӧрны» (сьӧдӧдіс), «оз тусь югыд вирӧй му бусӧ ку
тіс пӧрны», «намыр небыд яйӧй зуд сьымӧ [сямӧ] кутіс 
пӧрны» (чорзис). И медбӧрын, бӧрдысь невеста нӧшта на 
вермӧ аддзыны мича, сэтчӧ жӧ, обобщитӧм образъяс: Н ы в
дырся вӧляыс — тайӧ «куимсё сывъя шӧвк повод» (кӧв), 
коді вермас пӧрны «куимсё сывъя кӧрт чептӧ», оз кӧ ло 
сылӧн шудыс да оз кӧ сяммы петкӧдлыны ассьыс талансӧ 
жӧник ордас олігӧн, мӧд ног кӧ, оз кӧ сяммы пуктыны 
олан ладсӧ жӧник ордас олігӧн, сэки ныв вӧлясӧ лоӧ чо
рыда чепталӧма.

ӧ н і  ас синмӧн видзӧдлам «Вӧля» бӧрданкывсӧ.

Вӧля.
Югыд шондіӧй вӧд менам ныв ыджыд вӧляӧй!
Югыд шондіӧй вӧд менам девичӧй-красотаӧй!
Югыд шондіӧй вӧд менам поповскӧй чинӧй!
Югыд шондіӧй вӧд менам баярскӧй ыджыд ластьӧй! 
Югыд шондіӧй вӧд менам лежнӧг чветӧн чветитӧмӧй! 
Югыд шондіӧй вӧд менам оз дзоридзӧн дзоридзалӧмӧй! 
Эг ме эшты кисьмыны ни сӧвмыны,
Вуж выйӧн менӧ нетшыштісны.
Югыд шондіӧй вӧд менам пельпом дж удж та ветлӧмӧй! 
Югыд шондіӧй вӧд менам морӧс пасьта ветлӧмӧй! 
Югыд шондіӧй вӧд менам таг коль кокньыд юрӧй-бпнӧй! 
Кольк кыш шыльыд юрӧй, мича нимӧй да славаӧй! 
Югыд шондіӧй вӧд менам сявкъялӧм-разъялӧмӧй! 1 
Югыд шондіӧй вӧд менам ветлӧмӧй-мунӧмӧй!
Югыд шондіӧй вӧд менам кельчи этшӧн ворсӧмӧй! 
Югыд шондіӧй вӧд менам сиг этшӧн гыбалӧмӧй!
Югыд шондіӧй вӧд менам сирпи этшӧн тювкъялӧмӧй! 
Югыд шондіӧй вӧд менам ёді этшӧн пасьтапырысь

ветлӧмӧй!
Югыд шондіӧй вӧд менам сын этшӧн бодритчӧмӧй! 
Югыд шондіӧй вӧд менам кӧч гӧн еджыд яйӧй!
Югыд шондіӧй вӧд менам намыр небыд яйӧй!
Югыд шондіӧй вӧд менам оз тусь югыд вирӧй!
Тӧдантӧ, менам, коньӧрлӧн,
Кӧч гӧн еджыд яйӧй коз кырсьӧ кутіс пӧрны,
Оз тусь югыд вирӧй му бусӧ кутіс пӧрны.
Н амыр небыд яйӧй зуд сьымӧ [сямӧ] кутіс пӧрны. 
Югыд шондіӧй вӧд менам куимсё сывъя шӧвк поводӧй!.. 
Шудӧй кӧ да таланӧй оз пет,
Тӧдантӧ, менам, коньӧрлӧн.
Куимсё сывъя кӧрт чептӧ пӧрӧ!

Тані нӧшта колӧ тӧдчӧдны: роч кывъяс да выраж ение
яс важӧн, 150—250 вояс саяд, лыддьысьывлӧмаӧсь мичаӧн 
да бур ыштӧмторйӧн (возвышеннӧйӧн). Со мыйла тайӧ 
бӧрданкывъясын невеста вӧдитчӧ татшӧм кывъяснас да 
выражениеяснас.

* * *

1 Сявкъявны-разъявны — тані, тыдалӧ, вежӧртас сертиыс колӧ ло
ны сявкъялӧмӧй-ризъялӧмӧй, мӧд ног кӧ, ворсігӧн ышмӧмӧн ӧдйӧ кот- 
равны-бергавны (рочӧн: резвиться). Гашкӧ, розъявны кыв кылӧма бӧр
данкыв гижысьыс А шыӧн (разъявны). Р о з ъ я в н ы  ӧткымын диа
лектын вежӧртсьӧ кыдз ӧтарӧ-мӧдарӧ ветлӧдлыны у д ж  вӧчтӧг. Но 
«Пывсян» бӧрданкывйын эм татшӧм кывъяс: «оз тусь вирӧй разъя
л ӧ »  — тані: ыпъяліс.

Д зонь поэма лӧсьӧдӧма бӧрдысь невеста аслас кӧса 
йылысь. Сійӧ любӧпырысь лыддьӧдлӧ, кутшом мича вӧлӧ
ма сылӧн кӧсаыс да  кутшӧма сійӧс жалитӧ. Мыйла ж а л и 
тӧ? Д а  сы вӧсна, мый верӧс сайӧ мунӧм бӧрын нывбабалы 
оз нин вӧлі позь новлыны кӧсасӧ. Индӧмторсӧ тӧд вылын 
кутӧмӧн и невестаыс образнӧя лыддьӧдлӧ, кытчӧ вермис 
«шупкысьны» (сьӧкыда усьны) сылӧн кӧсаыс, да индалӧ 
вокыслы тайӧ местаяссӧ, медым сійӧ корсяс «вошӧм» кӧса
сӧ. Водзӧ бӧрданкывйын лыддьӧдлыссьӧ кӧсалӧн вошан 
местаясыс: гашкӧ пӧ, батьлӧн паськыд покоста видз вылас, 
гашкӧ, паськыд адаса му вылас (покост — тайӧ косаӧн 
ытшкигӧн визь — полоса, коді артмӧ турунсӧ ытшкысьлӧн 
бӧрвылас, адас — тайӧ сідз жӧ нянь — сю, ид, зӧр да с. в.— 
вундысьлӧн визь, коді кольӧ вундысьӧм бӧрас, кыдзи и 
ытшкысьлӧн бӧрас). А водзӧ невеста чойыс корӧ воксӧ 
корсьны сылысь кӧсасӧ «чӧдъя-пувъя» ягъясысь, «мырпом 
вотан нюръясысь». Тӧдчӧдӧмторйыс нин миянӧс йитӧ 
«Алӧй ленточка» йӧзкостса сьыланкывкӧд. Помнитанныд, 
кӧні вошӧма нылыслӧн уна сикас рӧма ленточкаясыс? Оз 
уна кад вош, вайӧ тайӧ сьыланкывсӧ лыддям! Лыддьӧм 
бӧрын лоӧ гӧгӧрвоана, медводз, кӧні — кутшӧм (рӧм сер
тиыс) кӧса вошӧма невестаыслӧн. А, главнӧйсӧ, лоӧ гӧгӧр
воана выражениеясыс: «виж шӧвк мича косаӧй», «сьӧд
шӧвк дона косаӧй», «гӧрд шӧвк вольялан косаӧй» вы раж е
ниеяс. Вайӧ огӧ кольӧ вниманиенымӧс веськӧдтӧг и кыдзи 
невестаыс быд рӧм донъялӧ. Веж шӧвкыс — мича, сьӧд 
шӧвкыс — дона, гӧрд шӧвкыс — вольялан (рочӧн: блестя
щий). Веж шӧвк, сьӧд шӧвк, гӧрд шӧвк кӧса — тайӧ кӧса 
л е н т а я с ӧ н  рӧмъясыс. Кӧса — лента вошӧм йылысь неве
сталӧн бӧрданкывйын сёрни кыпӧдӧм — тайӧ бара жӧ т р а 
диция — ныв вӧля бырӧм (вошӧм) йылысь образнӧя вись
талӧм, кыдзи и воксӧ корӧмыс, медым сійӧ корсяс вошӧм
торсӧ. Ковмас объяснитны и «Микола вичко», «Троица 
вичко» да «Звиженньӧ часовня» кывъяс. Делӧыс сыын, мый 
важӧн вичко-часовнялы стрӧитӧм бӧрас сетлывлісны, кы
дзи и мортлы, нимъяс. Москваын, шуам, стрӧитлісны уна 
дас вичко, но быдӧнлӧн вӧлі аслас ним. Сідз жӧ и Россия
ын да и став мирас, ӧ н і  ковмас сувтлыны «Звиженньӧ ч а
совня» вылӧ торйӧн. Звиженньӧ ӧнъя йӧзлы оз ло гӧгӧр
воанаӧн. Звиженньӧ — тадзи коми ногӧн шуӧма воздви
жение роч кыв. Воздвижение — тайӧ религиознӧй празд
ник. Рочӧн шуӧны сійӧс воздвижениеӧн. Комиӧн вздв 
звукъяс сьӧкыд шуны. Со и лои вылысса индӧм кывйыс 
звиженньӧӧн. Воздвижение праздниклӧн историяыс д ж е 
ньыдика татшӧм. Иерусалимсянь неылысь аддзӧмаӧсь крест. 
В аж  предание серти — тайӧ вӧлӧма Христослы распятие

вылӧ к р е с т 1. Сэсся крестсӧ кутӧмаӧсь новлӧдлыны йӧз 
пӧвстын, мед найӧ кутісны веритны Христос енлы. Тайӧ 
крестсӧ водзӧ кутӧмаӧсь шуны господьлӧн крестӧн. П р азд 
никыс лоӧ сентябрь 27 лунӧ (важ  стиль серти сентябрь 
14 лунӧ). Тайӧ кык случай кузяыс и лӧсьӧдлӧмаӧсь празд
никсӧ УІ-ӧд нэмын.

Но медым тыр-бура сувтіс син водзӧ невесталӧн кӧсасӧ 
жалитӧм кузя висьтыс, колӧ сійӧс лыддьыны быдӧнлы ас
лыс.

Кӧса.
Югыд шондіӧй вӧд менам веж шӧвк мича косаӧй! 
Югыд шондіӧй вӧд менам сьӧд шӧвк дона косаӧй! 
Югыд шондіӧй вӧд менам гӧрд шӧвк вольялан косаӧй! 
Югыд шондіӧй вӧд менам косаӧй дай красаӧй!
Мышку шӧр пӧв красаӧй, пельпом выв пӧквалаӧй! 2 
Кытчӧ инӧ менам, коньӧрлӧн, сьӧд шӧвк дона косаӧй

шупкысис?
Кытчӧ инӧ менам, коньӧрлӧн, гӧрд шӧвк вольялан

косаӧй шупкысис?
Ачым тай ме, коньӧрӧй, эг тӧдлы.
Гашкӧ, уна ветлігам да уна мунігам кытчӧ-нибудь

менам шупкысис 
Д а  сиӧн-сиӧн нетшкыссьӧма да пратьӧн-пратьӧн

гылалӧма;
Гашкӧ, менам, коньӧрлӧн, веж шӧвк мича косаӧй 
Кормилеч-батюшкоӧйлы паськыд покоста видз вылас

шупкысис?
Гашкӧ, менам, коньӧрлӧн, паськыд адаса му вылас

шупкысис?
Ветлы тэ, ветлы, (Ххх).
Менсьым дона кӧсаӧс корсьны 
Паськыд покоста видз вылад.
Сэтысь кӧ менам, майбырӧй, оз югды,
Ещ ӧ тэ меным ветлы 
Паськыд адаса му вылад.
Сэтӧн кӧ менам дона косаӧй абу,
Роч боярӧй, муса вокӧй,
Ещӧ тэ меным ветлы 
Чӧдъя-пувъя ягъясад

1 Библия серти, Христослы паныд мунысь войтыр, сійӧ проповедь-
Лы мунысь войтыр, гусьӧн кутасны Иисусӧс, вӧчасны кыз потшъясысь 
крест, сы вылӧ мырдӧн водтӧдасны тайӧ проповедниксӧ, шевгӧдасны  
сылысь сойяссӧ крест пӧперечинаяс вылас да и тувъяласны кияссӧ и 
кокъяссӧ (оз висьтавсьы тувъялӧмыс, пу тувйӧн ли кутшӧмкӧ мӧд 
тувйӧн). .

2 Ш к в а л а — тадзи шуӧма похвала роч кыв.

4 . З а к а з  № 6972

Д а  мырпом вотан нюръясад 
Менсьым мича кӧсаӧс корсьны.
Яснӧй сӧкӧлӧй, муса вокӧй!
Сэтысь кӧ менам косаӧй оз югды,
Ещӧ кӧть тэ меным, коньӧрушколы,
Кӧть Микӧла вичко дорӧдз лэччыв тэ.
Сэтӧн кӧ менам абу,
Ещӧ кӧть меным ветлы 
Звиженньӧ часовня дорӧдз.
Гашкӧ, менам, коньӧрлӧн,
Уна ветліг-мунігам,
Уна сьыліг-ворсігам,
Разъялігам , сявкъялігам,
Ачым ме, коньӧрушкоӧй, эг тӧдлы,
Кытчӧ менам дона косаӧй шупкысис.
Тӧдан кӧ, менам, коньӧрлӧн,
Троица вичко пельӧсӧ непкысьӧма,
Ньӧтчыд аддзывтӧм вылӧ!

Ӧні зэв коланатор — веськӧдны вниманиенымӧс бӧр- 
данкывлӧн медбӧръя нёль строка вылас. Невестаыслӧн 
«тупкы сьӧма» кӧсаыс «Трӧица вичко пельӧсӧ». А тайӧ 
миянлы унатор нин висьталӧ, сы вӧсна мый Троицкӧй вич
коыс Визингаын. Сідзкӧ, и невестаыс Визингаысь. Вен
чайтчӧмыс кутас мунны тайӧ вичкоас.

* * *

И содержание, и кыв да стиль боксянь аслыспӧлӧсӧн 
лоӧ «Дружкалы, жӧниксянь невесталы гӧснеч вайысьлы» 
бӧрдӧдчанкыв. Тайӧ бӧрдӧдчанкывйыс лӧсьӧдӧма кык юкӧ
нысь. Воддзаас невестаыс ёна шмонитӧ «непутёвой».друж 
ка вылын. Сійӧ воӧма «тыла ректан паськӧма», мӧд ног кӧ, 
лёк, киссьӧм да сьӧдасьӧм-саӧссьӧм паськӧма. Важӧн ре
волюцияӧдз да  кызьӧд воясӧ тыла ректавлісны тадзи: пер
вой пӧрӧдлісны вӧрсӧ, кыз керъяссӧ петкӧдлісны тыла ме
ста вывсьыс, поснисӧ сотлісны, мед му эжыс ставнас сот
чис да артмис му веркӧсас удобрение вылӧ кыз пӧим слӧй. 
Дерт, сотчӧм бӧрас кольліс уна сералӧм, гӧлӧвня. Найӧс 
чукӧртлісны да выльысь ӧзтылісны. Татшӧм удж вӧчигад, 
дерт, ёна сьӧдасян-саӧссян.

«Рыныш тупйӧд юра». Сю, ид, зӧр кольтаяс вӧлі кось
тӧны рынышын. Рынышыс кык судта. Улыс судтаас изйысь 
тэчӧма гор, а вылыс судтаас тэчлісны кольтаяссӧ. Сэсся 
горсӧ л о м т ы в л існ ы ,  мед шоныднас косьтыны нянь кольта
яссӧ. Рыныш мӧд судтаас вӧвлі розь (20 гӧгӧр сантиметра 
диаметрӧн). Кор кӧзяиныс дугдывліс ломтныс горсӧ (тӧ
дӧмӧн, мый нянь кольтаясыс косьмисны нин), сійӧ тупкыв-

ліс рыныш розьсӧ нямӧдшойӧн, коді, дерт, унаысь тыш 
касьлӧй бӧрад ёна саӧссьывліс. Сідзкӧ, «рыныш тупйӧд 
юра»— тайӧ мисьтӧм, сьӧд, сынавтӧм юрсиа либӧ жӧ т а 
тшӧм жӧ лёк ш апкаа морт.

«Нинкӧм вольӧс тоша». Вежӧртасыс лоӧ гӧгӧрвоана 
тайӧ предложениеыслӧн, лоӧ кӧ миянлы тӧдса, мый сійӧ 
нинкӧм вольӧсыс. Нинкӧм вольсавлісны идзасӧн. Д ы р нов
лӧм бӧрын сійӧ кӧтасьліс да  бонзьывліс вывті ёна. Татшӧм 
тошкыд, дерт, абу мича.

«Карнан тшупӧд ныра»— тайӧ ёна ыджыд тшупӧда, 
мӧд ногӧн кӧ, ёна чангыльчӧм ныра, коді нӧшта и паськы
да шлавгысьӧма — ляскысьӧма чужӧмас. Д ер т  нин, татшӧм 
мортыд оз ёна мичаӧн каж и тчы !,

«Сюмӧд гӧрддзӧм кока». Кокас кучик кӧм пыдди сюмӧд 
пласт кӧртыштӧма.

Мӧд юкӧнас невестаыс, мӧдарӧ, дружкаяссӧ ыдждӧдлӧ 
роч баяръясӧн, быд ногыс ошкӧ найӧс ныв дырйиыс сійӧс 
пыдди пуктӧмсьыс. Тані невестаыслӧн асьсӧ коньӧртӧмыс- 
омӧльтӧмыс — тайӧ сэкся кадӧ традиционнӧй штамп. М ед
бӧръя строкаыс: «Ас йыла векӧй кежлӧ, аслам морт нэ
мӧй кежлӧ»— вежӧртас сертиыс лоӧ прӧстӧй повторение- 
ӧн. Ӧні сувтлам дружка кыв объяснитӧм вылӧ. Д р у ж к а  —  
тайӧ жӧникӧн бӧрйӧм том морт. Сійӧ паськӧм вылас весь
кыд пельпом вывтіыс ӧшӧдліс кузь ки чышкӧд (диал. кузь
чышъян, сулӧк, рочӧн: полотенце). Ж ӧник бӧрйыліс тради
ция серти кык дружкаӧс (дерт, аслас медбур другъяс пӧв
стысь; со мыйла тайӧ бӧрданкыв мӧд юкӧнас невестаыс 
шыӧдчӧ кык друж ка дорӧ — скобкаын индӧма ххх знакӧн). 
Д руж каяслы  жӧник сетліс невестаыслы пӧдарок, коді вись
тавліс йӧзлы, медводз, дерт, невестаыслы, кутшӧм сійӧ 
озыр либӧ ыджыд мастер, бур вӧралысь да  с. в.

Ӧні юавсьӧ, мыйла первойя юкӧнас невестаыс шыӧдчӧ 
ӧти друж ка дорӧ да  и сэні сійӧс серавлӧ?

Збыльвылассӧ тадзи и мунліс свадьба формаыс. Первой 
вӧлі локтӧ жӧниксяньыс невеста дорас кикимораӧн пась
тасьӧм морт — дерт, теш петкӧдлӧм ради. А сэсся локтӧ
ны и збыль дружкаяс, ӧ н і  лоӧ гӧгӧрвоана, мыйла тайӧ 
бӧрданкывйыс лоӧма кык юкӧнысь. Со налӧн кутшӧм кывъ
ясыс. ; ,

Дружкалы, жӧниксянь невесталы гӧснеч вайысьлы.
Д р у ж ка  тай, кылӧ, воӧма.
Сюрс душ, сё душ пытшкысь 
Медомӧль мортсӧ бӧрйӧмӧн мӧдӧдӧмаӧсь. 
Дружка тай, кылӧ, воӧма,
Тыла ректан паськӧма.

Д р у ж к а  тай, кылӧ, воӧма, 
Рыныш тупйӧд юра. 
Д р у ж к а  тай, кылӧ, воӧма, 
Нинкӧм вольӧс тоша. 
Д р у ж к а  тай, кылӧ, воӧма, 
Карнан тшупӧд ныра. 
Д р у ж к а  тай, кылӧ, воӧма, 
Сюмӧд гӧрддзӧм кока.

Д р у ж каяс  тай, кылӧ, воӧмаӧсь,
Сюрс душ, сё душ пытшкысь бӧрйӧмаӧсь,
Медбур войтырсӧ бӧрйӧмаӧсь!
(Ххх) да (Ххх), роч баяръясӧй-вокъясӧй!
Роч баярӧн кӧ вӧд шуи, роч баяр кодьӧсь и вӧлінныд. 
Рочысь вӧд тіянӧс бӧрйӧма юклӧдлігтырйи,
Комиысь вӧд тіянӧс бӧрйӧма поткӧдлігтырйи.
Роч баяръясӧй-вокъясӧй!
Уна вӧд ме тіянкӧд ветлывлі да мунлывлі,
Уна вӧд ме тіянкӧд сьывлывлі да  ворслывлі.
Омӧль вӧд меӧй вӧлі, да менам омӧльысь эн повлывлӧй! 
Гӧль вӧд меӧй вӧлі, да менам гӧльлунысь эн яндысьлӧ,

(Ххх) да (Ххх)! 
Бур пыдди пуктысьясӧн шань пыдди лы ддьы сьясӧс  
Быдӧн дінысь тай меӧй кӧдзавны да янсавны куті — 
К ӧдзалӧм а кӧрт этшӧн, янсалӧма баля этшӧн 
А с  йыла векӧй кежлӧ, аслам морт нэмӧй кежлӧ!

* * *

И  со ми воимӧ медбӧръя бӧрданкывкӧд тӧдмасьӧм кузя 
могъяс олӧмӧ п ӧ р ӧ м ӧ д з .  Тайӧ бӧрданкывйыс — «Венчайт
чӧм водзын».

Бӧрданкыв заводитчӧ «Спас да  Пречистаӧй» дорӧ ш ы а
сьӧмӧн. Найӧс ми видлавлім нин медводдза бӧрданкывкӧд 
йитӧдын. Сэсся невеста шыасьӧ нӧшта «Микӧлаӧ милӧсти
вӧй» дорӧ. Велӧдчысьяслы ковмас висьтавны, мый неве
стаыс шыӧдчӧ содтӧдӧн Михаил Архангел ен дорӧ. А рхан
г е л — тайӧ ыджыд ангел (греческӧй кыв), тайӧ енсӧ вич
коын служитысьяс шуӧны нӧшта енлы веритысьясӧс ви
дзысьӧн (рочӧн: хранительӧн). Со мыйла невеста ыдж дӧд
л ӧ  тайӧ енсӧ «милӧстивӧйӧн».

Бӧрданкывъяс невеста петкӧдлӧ асьсӧ раммӧмӧн («По
корной юра», «покорной кыла»). Водзынджык ми тӧдчӧд- 
л ім  нин, мый невестаыс первойя бӧрданкывъяс нин шыӧд
чӧ Спас да Пречистая дорӧ кыдз ӧти ен дорӧ. «Венчайтчӧм 
водзвылын» бӧрданкывйын невеста шыӧдчӧ нин куим ен 
дорӧ, бара Жӧ кыдз ӧти ей дорӧ. Важӧнтӧ велӧдчытӧм ко
ми аньясыд тадзи и лыддьывлісны:, кывлі,сны, мый енсӧ

шулывлісны уна ног, а ӧти али унаӧн найӧ вӧвліны — тайӧ 
найӧс эз ёна тӧждысьӧдлыв. Мый бур сины корӧ невестаыс 
енъяссӧ «юрсянь да кок улӧдзым»— тайӧ традиция, кыдзи 
поклон вӧчигӧн-шуигӧн (гижигӧн), ӧ н і  веськӧдам внима- 
ниенымӧс, мый корӧ енъяссӧ невестаыс бур синысӧ: тыра 
йӧртӧд дорсянь — тыра йӧртӧд дорӧ, нянь куд д о р сян ь —■ 
нянь куд дорӧ. Ӧнія велӧдчысьяс, колӧкӧ, оз и тӧдны, мый 
сійӧ лоӧ тыра йӧртӧдыс да тыра кудйыс. Тыра йӧртӧд — 
тайӧ пызь тыра йӧртӧд (рочӧн: закром). Тыра нянь куд — 
тайӧ нянь видзанін: пӧжалӧм нянь — рочӧн: хлебница, л у 
кошко, короб, ӧ н і  лоӧ гӧгӧрвоана, мыйла тайӧс корӧ неве
ста енъяслысь, ӧ д  нянь кӧ лоӧ — ставыс лоӧ бур, оз ло 
тшыгъялӧм, лоас и кӧм-паськӧм. Сідзкӧ, вӧчам вывод, не
веста корӧ олӧмын медглавнӧйторсӧ. Ӧні лоӧ гӧгӧрвоа
наӧн и бать-мамыслысь «няньӧн да солӧн» жӧник ордӧ 
мӧдӧдӧмсӧ.

Тӧдмасям ас синмӧн бӧрданкывнас.

Вӧчам Василий Куратов гижӧдъяс кузя дженьыдик кыв 
кӧртӧд. В. А. Куратов абу сӧмын чукӧртавлӧма йӧзкостса 
сьылан да бӧрданкывъяс. Сійӧ, вӧлӧм, ачыс гижӧ кыв
буръяс да поэмаяс (видз. «Кӧкъямысӧд классын коми л и 
тература велӧдӧм», І988 во, 7— 8 л. б.). У джавлӧма Васи
лий Куратов и коми кыв грамматика учебник вылын. Но 
став тайӧ гижӧдыс вошӧма, и водзӧ вылӧ найӧс аддзыны 
позянлуныс абу и оз ло.

Тані оз позь кольны тӧдчӧдтӧг, мый Василий Куратовӧс 
и Никольскӧй уездын оз кольны преследуйттӧг. Сідз, 1860- 
ӧд воӧ, кор вӧлі сы йылысь мӧдӧдӧма Вологодскӧй духов
нӧй консисторияӧ донос, сійӧс квайт тӧлысь кежлӧ ыстӧны

Венчайтчӧм водзын.
Спасӧй да Пречистаӧй,
Д а  М икӧлаӧ милӧсливӧй! 
Юра вӧд меӧй сулала, 
Покорной юра;
Кыла вӧд меӧй сулала, 
Покорной кыла.
Бур си жӧ да лагӧслӧви! 
Ы дж ыд бур сиӧмтӧ 
Юрсянь да кок улӧдзным. 
Тасянь меным бур си,
Тыра йӧртӧд дорсянь. 
Сэтчань меным бур си 
Тыра йӧртӧд дорӧ.
Тасянь меным бур си, 
Тыра нянь куд дорсянь.

Сэтчань меным бур си 
Тыра нянь куд дорӧ. 
Тасянь меным бур си 
Петан ӧдзӧссӧ.
Сэтчань меным бур си 
Пыран ӧдзӧссӧ! 
Кормилечӧй-батюшкоӧй! 
Бур си жӧ да лагӧслӧви 
Ы джыд бур сиӧмтӧ 
Юрсянь да кок улӧдзым! 
Кормил ича-матушкаӧй! 
Бур си да лагӧслӧви 
Ы джыд бур сиӧмтӧ 
Юрсянь да  кок улӧдзым! 
Няньӧн да солӧн мӧдӧдӧ!

Велико-Устюжскӧй манастырӧ «мездысьны мыжысь». 
А 1862-ӧд воӧ нуӧдӧмаӧсь дзонь следствие православнӧй 
вичколысь правилӧяс торкалӧмысь. Но выльысь мыжды
ны абу удитӧмаӧсь: Василий Алексевич Куратов кулӧ
тайӧ во помас. Сылы сэки вӧлі сӧмын на 42 арӧс.

В. А. ПУНЕГОВ.

П. Ф. клочков — поэт ЙЫЛЫСЬ.

Петр Фостирьевич Клочков чужлӧма Вотча (Волся) 
сиктын дякӧн семьяын, 1852 воӧ помавлӧма Вологдаса ду
ховнӧй семинария, а во мысти, 1853 воӧ нин, кувсьӧма ч а
хотка (туберкулез) висьӧмысь. Сідзкӧ, ГГ. Клочков кулігӧн 
И. А. Куратовлы вӧлӧма сӧмын на 14 арӧс.

Ми тӧдам И. А. Куратов гижӧдъясысь, мый П. Ф. Клоч
ков коми кыв вылын гижлӧма кывбуръяс. Коми литерату
ралы подув пуктысь кӧсйылӧма пыртны П. Ф. Клочковлысь 
гижӧдъяссӧ торъя сборникӧ, медым сійӧс печатайтны. Но 
«Мыйла бӧрдан, муса нылӧ?» кывбурысь кындзи абу ад 
дзӧма мукӧдсӧ шогманаӧн та вылӧ, кывбуръяссӧ перепи- 
шитысьясыс пӧ вывті ёна дзуглӧмны-тшыкӧдӧмны (рочӧн 
тӧдчӧдӧ: изуродованы), нимъяссӧ жӧ налысь оз тӧдчӧдав.

Тӧдса миянлы П. Ф. Клочков — поэт йылысь и мӧд 
источник; тайӧ П. Г. Доронинлӧн статья «Коми поэт 
Петр Клочков йылысь» («Войвыв кодзув», 1961 во, 
6-ӧд № ). Тайӧ статьяын П. Г. Доронин, Ф. И. Забоева 
вылӧ ыстысьӧмӧн (видз. «Кӧкъямысӧд класслы коми лите
ратура велӧдӧм», 1988, 9 л. б.), вайӧдӧ ӧкмыс кывбур да 
сьыланкыв. Сэсся П. Г. Доронин вылӧ ыстысьӧмӧн В. И. 
М артынов видлалӧ найӧс «История коми литературы» мӧд 
томын (видз. 27 л. б.) да «Коми литература XIX нэмын да 
Октябрьскӧй революция водзвылын» статьяын (видз. «Ко
ми кыв да литература велӧдысьлы» сборник, 1982 во). 
Но, вӧлӧмкӧ, П. Г. Доронинлӧн чайтӧмыс, мый «Мыйла 
бӧрдан, муса нылӧ?» кывбурысь кындзи, мукӧд кӧкъямыс 
сьыланкывйыслӧн авторыс сідз жӧ лоӧ П. Ф. Клочков, 
збыльвылассӧ оз п о д у л ав н ы  фактическӧй материалӧн, 
документъясӧн. Тайӧс лои тӧдмалӧма ыджыд библиогра
фическӧй удж нуӧдӧм бӧрын.

М едводз сувтлам «Мыйла бӧрдан, муса нылӧ?» кывбур

вылӧ. Тані миян син водзӧ сувтӧ верӧс сайӧ петӧм водз
вылын ёна шогсьысь нывлӧн образ. Бать-мамыс лӧсьӧдчӧ
ны сетны нывсӧ верӧс сайӧ, кодӧс сійӧ оз любит: сылӧн эм 
радейтана зон, коді ӧні «ылыс туйын» ветлӧ. Кывбурас оз 
индыссьы, кӧні да  мыйла ветлӧ жӧникыс. Дерт, кӧнкӧ, му
нӧма нажӧтка корсьны. Н аж ӧткала  комияс мӧдӧдчылісны 
тӧв пуксьӧм бӧрын: гожӧм-ар колӧ вӧлі вӧдитны турун, 
нянь. Коді сяммывліс вурны паськӧм либӧ кӧм, найӧ вет
лывлісны вурсьыны, а унджыкысьсӧ комияс нажӧвитчыв
лы ны  уралса заводъяслы пес пилитӧмӧн. Тайӧс зэв бура 
петкӧдлӧ аслас «Алӧй лента» романын В. В. Юхнин.

Нывсӧ бать-мамыс кӧсйӧны сетны верӧс' сайӧ «тӧлысь 
мысти вежа лунӧ». Вежа лун — тані: вӧскресенньӧ лун.

Кывбурсӧ лӧсьӧдӧма диалог формаӧн. Нылӧс жали- 
тысь-радейтысь пӧвстысь кодкӧ юалӧ, мыйла бӧрдӧ муса 
нылыс. А нылыс тайӧ юалӧм вылас вочавидзӧ.

Тані интереснӧйӧн лоӧ, кыдзи тӧдчӧдӧ юасьысьыс ны
лыслысь бӧрдӧмсӧ: сійӧ «нора горзӧ гусьӧник». Первой
видзӧдлас серти кажитчӧ, мый тайӧ позьтӧмтор: кыдзи
позьӧ горзыны гусьӧник? А кор думыштан бурджыка, сэки 
казялан, мый вывті стӧча тані индӧма нылыслысь ёна шог
сьӧмӧн бӧрдӧмсӧ, тӧдчӧдӧма сылысь «пытшкӧсса горзӧм
сӧ», шытӧг «рикмунӧмӧн» бӧрдӧмсӧ. Нывлысь ёна шог
сьӧмсӧ тӧдчӧдӧма и татшӧм деталь вылӧ индӧмӧн: «синва 
киссьӧ чышъян вылӧ ньӧжйӧник», мӧд ногӧн кӧ, синваыс 
войталӧ чышъян вылас дугдывтӧг.

Литературоведъяс тӧдмалісны, мый тайӧ кывбурыс уна 
вояс чӧжӧн пӧри йӧзкостса сьыланкывйӧ, весиг эм некы
мын вариант. П. Клочковлӧн кывбурас бать-мамыс неве
стаыслӧн эмбура. Йӧзкостса сьыланкывйын, мӧдарӧ, гӧль 
семьяысь. Но та дырйи жӧ эм и ӧткодьлун: и кывбурас, и 
йӧзкостса сьыланкывъяс невестаыслы веськодь озырлуныс, 
сылы меддона радейтана зонмыс.

Сы вӧсна, мый ӧнія учительяслы «Мыйла бӧрдан, муса 
нылӧ?» абу тӧдса, вайӧда сійӧс тані дзоньнас.

Мыйла бӧрдан, муса нылӧ?
— М ыйла бӧрдан, муса нылӧ?
Нора горзан гусьӧник?
Мыйла кисьтан чышъян вылӧ
Югыд синва ньӧжйӧник?
— Ылыс туйын менам жӧник.
Мыйла сы дыра оз лок?
Сылӧн ветлӧм вӧсна ӧні
Менӧ суис ыджыд шог.
Д она козин ай-мам дасьтӧ,
Эзысь-зарни... Веж оз пет.

Оз ков меным дона паськӧм,
Эзысь-зарни шуд оз сет.
Тӧлысь мысти вежа лунӧ 
Верӧс сайӧ мунны мен.
Но не сы сайӧ мен мунны,
Мустӧм сайӧ сиис ен...
Со мый вӧсна бӧрда, вийся,
Гора горза гусьӧник.
Со мый вӧсна синва киссьӧ 
Чышъян вылӧ ньӧжйӧник.

П. Г. Доронин аслас статьяын висьталӧ, мый П. Ф. 
Клочков вуджӧдлӧма коми кыв вылӧ роч народнӧй сьы
ланкыв «Во саду ли, в огороде» («Сад йӧрын кӧ ныв гу
ляйтӧ»). Но А. К. Микушев шуӧ, мый тайӧ сьыланкывсӧ 
комиӧн сьывлісны XIX нэм заводитчигӧн на, кор П. Ф. 
Клочков эз на вӧв чужӧма либӧ вӧлі дзоля кагаӧн на. Сы 
вӧсна, мый «Сад йӧрын кӧ ныв гуляйтӧ» сьыланкыв быд 
коми мортлы зэв бура тӧдса, сылысь текстсӧ татчӧ огӧ 
пыртӧй.

Ӧні видзӧдлам «Баддьӧй тэ, баддьӧй» сьыланкыв вылӧ. 
Збыльысь, тайӧ сьыланкывсӧ вуджӧдӧма роч вылысь, дерт, 
неуна вежлалыштӧмӧн. Медым позис кыкнансӧ аддзыны 
тыр-бура, ковмас вайӧдны найӧс орччӧдӧмӧн. Первой л ы д
дям коми кыв вылын, сэсся и роч оригиналсӧ видзӧдлам.

Баддьӧй тэ, баддьӧй...
Баддьӧй тэ, баддьӧй тэ, мый чӧв сулалан?
Баддьӧй тэ, баддьӧй тэ, мый нӧ шогалан?
Али лэчыд крут зэрыс кортӧ гылӧдӧ?
Али тэнсьыд Эжваыс вужтӧ кырӧдӧ?
Мунісны кык молодеч бадь пу дінтіыс,
Кералісны бадь пусӧ дзик вуж дінтіыс,
Вӧчисны сэсь пыж да  пелыс гоз,
Босьтісны тшӧтш нывкаӧс гортӧ мунігмоз.
Пуксьӧдісны нывкаӧс шӧракостаныс,
Нылыс сэні шогалӧ, киссьӧ синваыс.
— Нылӧй тэ, ныланӧй, мый нӧ шогалан?
Нылӧй тэ, ныланӧй, мый чӧв пукалан?
Али гортад ж аль  коли тэнад ай-мамыд?
Али гортад ж аль  коли посни чой-вокыд?
Али гортад ж аль  коли дона рӧдвужыд?
Али тэнӧ эновтіс аслад мусукыд?
— Ог ме ж алит  ай-мамӧс, посни чой-вокӧс.
Нинӧмысь мен жалитны ассьым рӧдняӧс.
Вӧліс менам муса морт, нинӧм норасьны.
Ёна менӧ радейтіс, воліс корасьны.

Торкисны тай ныв шудӧс аслам ай-мамӧй,
Менам аслам ай-мамӧй, дона рӧдняӧй:
Гӧтралісны жӧникӧс, менам шог вылӧ,
М енам шог вылӧ, ичӧт чой вылӧ.

Ӧні видзӧдлам роч оригинал текст вылас да петкӧд
лам, кутшӧм налӧн ӧткодьлуныс да торъялӧмыс содерж а
ние, сюжет боксяньыс.

Ивушка, ивушка.

Ивушка, ивушка, зеленая моя!
Что же ты, ивушка, не весело стоишь?
Или тебя, ивушка, солнышком печет,
Солнышком печет, частым дождичком сечет,
Под корешок ключева вода течет?
Ехали бояре из Нова-города,
Срубили ивушку под самый корешок,
Сделали из ивушки два весла,
Д ва  весла весельца, третью лодочку.
Сели они в лодочку, поехали домой,
Взяли, подхватили красну девицу с собой;
Стали они девицу спрашивати:
— Девица, девица, красавица моя!
Что же ты, девица, не весело сидишь?
Или ты, красная, думаешь о чем?
— Как же мне, девице, веселой быть,
К ак  же мне, красной, не задумываться!
Что это у батюшки выдумано,
У родимой матушки выгадано?
Меньшую сестру прежде зам уж  отдают.

'М еньш ая сестра чем ж е  лучше меня,
Лучше меня или вежливее?
Меньшая сестра ведь ни ткать, ни прясть,
Только по воду ходить, с горы ведра катить.
Качу я, покачу с горы ведра:
Станьте вы, ведерочки, полным-полны, 
Полным-полны, с краями ровны.

Сьыланкывъяссӧ комиӧн и рочӧн лыддьӧм бӧрын бы
дӧн шуасны, мый «Баддьӧй тэ, баддьӧй» сьыланкыв ву
джӧдӧма «Ивушка, ивушка» роч сьыланкывйысь. Вуджӧ
дӧма мичаа, бура, позьӧ шуны, профессиональнӧя — т а 
лантливӧя, коми национальнӧй аслыспӧлӧслун тӧд вылын 
кутӧмӧн, ӧти-мӧдтор содталӧмӧн-чинталӧмӧн. Тані б аяръ 
яс пыдди молодечьяс вӧчӧны пыжсӧ, пуксьӧдӧны «нывкаӧс 
шӧракостаныс», нывлӧн «киссьӧ синваыс». Молодечьяс ёна

стӧчмӧдӧмӧн юасьӧны нывлысь, мыла сійӧ шогалӧ. Роч 
сьыланкывъяс кӧ нылыс норасьӧ, мый ичӧтджык чойсӧ 
бать-мамыс сетӧны верӧс сайӧ, комиас нин стӧчмӧдсьӧ: 
ичӧт чойсӧ сетӧмны верӧс саяс сылӧн «муса морт» сайӧ, 
коді сійӧс ёна радейтліс, воліс весиг корасьны.

Но а мый «Баддьӧй тэ, баддьӧй» сьыланкыв абу ву
джӧдлӧма П. Ф. Клочков, вынсьӧдсьӧ сійӧн, мый «И вуш 
ка» сьыланкыв вӧлі печатайтӧма 1877-ӧд воын Москваын 
«Подарок любителям пения» книгаын (а ӧд П. Ф. Клоч
ков кувліс 1853 воын!).

ӧ н і  видзӧдлам «Кӧні менам ичмоньпу» кывбур вылӧ. 
Тайӧ кывбурыс ёна интереснӧй. Ставнас йиджтысьӧма се- 
рам-гажӧн. Д ы р  корсьысьӧм бӧрын меным удайтчис ад 
дзыны и роч оригиналсӧ, код вылӧ мыджсьӧмӧн лӧсьӧдӧ
ма-вуджӧдӧма коми кыв вылас тайӧ сьыланкыв-кывбурсӧ. 
Медводз текстсӧ вайӧдам коми кыв вылын.

Кӧні менам
— Кӧні менам ичмоньпу? 
Кӧні менам гӧтырпу?
Туска синма Евлампея, 
Сьӧкыд пеля Дӧрӧпея,
Нёнь пӧла Катерина,
Юр пӧла ӧкулина,
Бӧрйы, пиӧ, ичмоньпу, 
Гӧтрась, ме нинӧм ог шу.
— Кӧні менам ичмоньпу? 
Коді менам гӧтырпу?
— Истан кока Секлетея, 
Ш ыран кока Мастредея, 
Мегыр кока Алептина,
Л а т к а  кока Валентина, 
Бӧрйы ичмонь, бӧрйы вай, 
Сӧмын приданича вай.

— Кӧні менам ичмоньпу? 
Коді менам гӧтырпу?
— Л ап ъ я  пеля Степанида, 
Порот паръя Платонида, 
Тамыш синма Сиверина, 
Шердын вома Антонина. 
Бӧрйы, пиӧ, ичмоньпу, 
Гӧтрась, ме нинӧм ог шу.

— Кӧні менам ичмоньпу? 
Коді менам гӧтырпу?
— Савӧ М арья — вывті

кызджык,

ичмоньпу?
Кирӧ Д ар ья  — быттьӧ

дышджык, 
Сопрон Варук — горш да

колысь, 
Д емид П арась  — вывті

полысь. 
Бӧрйы ичмонь, бӧрйы вай, 
Сӧмын приданича вай.

— Кӧні менам ичмоньпу? 
Коді менам гӧтырпу?
— ӧгрӧпена эськӧ мича, 
Сӧмын мамыс еретнича, 
Ш огмана ныв Якунь Дуня,

Сӧмын рӧдвужыс квайт 
чуня.

Бӧрйы, пиӧ, гӧтырпу, 
Гӧтрась, ме нинӧм ог шу.

— Кӧні менам ичмоньпу? 
Коді менам гӧтырпу?
— Вывті наян Еропея, 

Д ан ьӧ  ӧ д ю к  — чурка пиа, 
Д ав ӧ  Вера — бӧбылянка, 
Роч Вань Зина — поселянка. 
Бӧрйы, пиӧ, ичмоньпу, 
Гӧтрась, ме нинӧм ог шу.

— Кӧні менам ичмоньпу? 
Коді менам гӧтырпу?
— Кузьма Васьлӧн вӧлыс

бӧжтӧм,

З а к а р  Васьлӧн доддьыс
вожтӧм, 

Сопрон Васьлӧн муыс
кӧдзтӧм, 

Мирон Васьлӧн домыс
вӧчтӧм.

А со и роч оригиналыс —
Н. А. Некрасовлӧн кывбур, 
жених».

Бӧрйы ичмонь, бӧрйы вай, 
Сӧмын приданича вай.

— Оз ков меным ичмоньпу, 
Оз ков меным гӧтырпу! 
Куль васа мед бӧрйысьӧ, 
Л еш акыс мед гӧтрасьӧ!

тайӧ ыджыд роч поэтлӧн, 
кодлӧн нимыс — «Сват и

Сват и жених.
1.

Нут-ко! М арья у Зиновья, 
У Никитишны Прасковья, 
Степанида у Петра —
Все невесты, всем пора!
У Кондратьевны Орина,
Что ни девка, то малина! 
Д умай , думай, выбирай!
По любую засылай!
М арья малость рябовата 1 
Д а  смиренна, важ евата  2, 
М арья, знаешь, мне сродни, 
Будет с мужем — ни-ни-ни!3

Ай, да Марья! М арья — 
клад!

Сватай Марью, Марью,
сват!

Нам с лица не воду пить, 
И с корявой 4 можно

жить,
Д а  чтоб мужу на порог 
Не вставала поперек!
Ай, да Марья, М арья — 

клад!
Сватай Марью, Марью,

сват!

Нут-ко! Вера у Данилы, 
П алагея  у Гаврилы, 
Секлетея у Фрола,
З а м у ж  всем пора пришла! 
У Никиты — Катерина,
Что ни девка, то малина! 
Д умай, думай, выбирай!
По любую засылай!
Марья, знаешь, щ ед р о в ата5, 
Д а  работать, ух! сердита!

М арья костью широка, 
Высока, статна, гладка!

Ай, да М арья, М арья — 
клад!

Сватай Марью, Марью
сват!

Нам с лица не воду пить®, 
И с корявой можно жить, 
Д а  чтоб мясо на костях, 
Чтобы силушка в руках!

1 Рябовата — тані: пистиӧсь чужӧма.
2 Важ евата — тані: авъя, куж ӧ йӧзӧс вежавидзны.
3 Будет с мужем — ни-ни-ни — лоас верӧсыскӧд пыр сӧгласа олы

сьӧн, оз кут мунны верӧсыслы паныд, кутас сылысь кывзысьны.
4 «И с корявой»— тані с ідз ж ӧ пистиӧсь чужӧма.
5 Щ едровата — лышкыд, абу скуп.
6 «Нам с лина не воду пить»— тайӧ роч народнӧй пословица, коді 

тӧдчӧдӧ, мый висьталӧмторйыс — тайӧ абу медшӧртор, медглавнӧйтор, 
тані: мисьтӧм чужӧм вылӧ оз ков видзӧдны, мед сӧмын мортыс вӧлі 
ладаӧн, уджачӧн.

Ай, да Марья, М а р ь я — Сватай Марью, Марью —
клад! сват!

3.
Нут-ко, Анна у Егора, Думай, думай, выбирай!
У Антипин Митродора, По любую засылай!
Александра у Петра — М арья точно щедровата,
Все невесты, всем пора! Д а  хозяйка домовита:
У Евстратья — Акулина, Все примоет, приберет,
Что ни девка, то малина! Все до нитки сбережет!

ӧ н і  ми ас синмӧн аддзам: «Кӧні менам ичмоньпу?»— 
тайӧ збыльвылассӧ Н. А. Некрасовлӧн коми кыв вылӧ 
вуджӧдӧм «Сват и жених» кывбур. Дерт, ӧттшӧтш тані 
колӧ индыны: кывбурсӧ вуджӧдӧма ыджыд сямӧн, сідзи
кӧн, мый коми кыв вылас идейно-художественнӧй содер
жаниеыс кывбурыслӧн дж уджыдджык. Но та йылысь не
уна сувтлам улынджык, ӧ н і  тӧдчӧдам, мый Н. А. Н екр а
совлӧн «Сват и жених» кывбур вӧлі йӧзӧдӧма 1868 воын 
«Отечественные записки» журналын. А тайӧ бара жӧ вись
талӧ сы йылысь, мый «Кӧні менам ичмоньпу?» кывбур эз 
вермы вуджӧднысӧ П. Ф. Клочков.

ӧткодьлуныс кыкнан кывбурыслӧн — фабулаас, сюжет
нӧй канваас, сюжетнӧй схемаас: жӧникӧн невеста бӧрйӧм.

Торъялӧмыс — петкӧдлантор детальясас. Со, шуам, 
«Сват и жених» кывбурын персонажъяснас лоӧны жӧни
кыс да сват, а «Кӧні менам ичмоньпу?» кывбурын нин 
сват пыддиыс петкӧдчӧ жӧникыслӧн мамыс.

Некрасовлӧн кывбурын сватыс лыддьӧдлӧ дас ӧти 
нывлысь нимъяссӧ и сӧмын стӧчджыка петкӧдлӧ ӧтиӧс, 
Марьяӧс, кодӧс збыльысьсӧ и вӧзйӧ жӧникыслы, мый вылӧ 
бӧръяыс кыпыд сьӧлӧмӧн корӧ коравны ас саяс. «А кӧні 
менам ичмоньпу?» кывбурын мамыс пиыслы казьтыштӧ 
да донъялӧ кызь кык нылӧс да содтӧдӧн нёль гӧль бать
лысь нывъяссӧ. Кызь кык ныв пӧвстсьыс дас куимлысь 
аддзӧ, кыдз шуласны, туша-рожасьыс тырмытӧмторъяс: 
ӧтияс туска либӧ тамыш синмаӧсь, мӧдъяс сьӧкыд либӧ 
л ап ъ я  пеляӧсь, коймӧдъяс истан, шыран, мегыр, л атка  ко
каӧсь, нёльӧдъяслӧн вомыс шердын пасьта, парйыс поро
та, эмӧсь и юр пӧла да нёнь пӧла нывъяс, а Савӧ М арья 
вывті кыз! Д ас  куим нывлы мамыс сетӧ нравственно-пси
хологической да социальнӧй характеристика,— бара жӧ, 
дерт, омӧльтӧмӧн. Витыс на пӧвстысь гӧльӧсь, кодкӧ дыш 
д а  горш, еретнича либӧ квайт чуня (гусясьысь), кодкӧ 
вывті наян либӧ вывті полысь да с. в.

Позяс велӧдчысьяслысь юавны, кутшӧм ӧткодь нимъяс 
найӧ казялісны «Сват и жених» да «Кӧні менам ичмонь*

пу?» кывбуръясысь. (Евлампея, Катерина, Ӧкулина, Сек
летея, Парась  — П арасковья,— Степанида и, медбӧрын, 
М арья) .  Позяс юавны велӧдчысьяслысь: кык кывбур пӧв
стсьыс, коді ёнджыка воис налы сьӧлӧм вылас да мыйла?

ӧ н і  видзӧдлам — лыддям «Коді мем медмуса, код мем 
меджаль» кывбур.

Коді мен медмуса, коді мен меджаль.
Коді мен медмуса, коді мен меджаль,
Вӧчис тай сійӧ гӧре да печаль:
Муніс ӧд сійӧ зэв ылӧ-ылӧ,
Колис тай сійӧ менӧ, том нылӧс.
Кӧсйысис сійӧ регыд бӧр воны,
Ветлӧдлӧ сійӧ кӧнкӧ мӧд во нин.
Колис мен сійӧ бисерной сьывкытш,
Бисерной сьывкытш, выль эзысь чунькытш.
Лунын чунькытшсӧ водз чуньын новла,
Войын ме сійӧс юрлӧсӧ пукта.
Рытъя кад воас, ой, бӧрда-бӧрда,
Енъюгыдыс мен шогысла бердас.
Асывнас садьма, синваӧн мысся,
Кыйӧм лэбач моз сьӧлӧмӧй пессьӧ.
Висьтав жӧ меным, ныв гаж  вештысьӧй,
Юӧрт жӧ меным, сьӧлӧм косьтысьӧй,
Дыр-ӧ мен ковмас мука терпитны,
Дыр-ӧ на ковмас тэнӧ виччысьны?

Ми аддзам и тайӧ сьыланкывйыслы роч оригинал, код
лӧн нимыс «Кого-то нет, кого-то жаль». Вайӧдам сылысь 
текстсӧ.

Кого-то нет, кого-то жаль.
Кого-то нет, кого-то жаль!
У езжает милый вдаль,
Ах, уезж ает милый, оставляет 
Одни ласковые слова...
Н а прощаньице милый оставил 
Свой подарок, милый, дорогой —
С руки перстень золотой.
Я по дням перстень носила,
К ночи в головы я клала;
Поутру ранешенько вставала,
Умывалась во слезах.

Орччӧдам кӧ тайӧ кыкнан сьыланкывсӧ, торъя сьӧкыд
лунтӧг казялам , мый сёрниыс збыльвылассӧ мунӧ ӧти и 
сійӧ жӧ тор йылысь ■>— нылыслӧн радейтана зонмыс' мунӧ

ылӧ, кольӧ сійӧс гортас чунькытш козьналӧм бӧрын. Д ерт, 
бара жӧ ӧти-мӧд детальӧн кыкнан сьыланкывйыс торъялӧ
ны, но найӧ оз ворсны ыджыд роль сьыланкывъяслысь те
масӧ восьтӧмын. Со, шуам, роч сьыланкывйын чунькытшыс 
зарни, а комиас — эзысь (содтӧдӧн зонмыс козьналӧ ны
лыслы «бисерной сьывкытш», мӧд ногӧн кӧ, сикӧтш, ро
ч ӧ н — бусы, ожерелье). Эмӧсь и мукӧд пӧлӧс детальяс, 
кодъяс паськыдджыка восьтӧны нывлысь майшасьӧмсӧ 
«Коді мен медмуса, коді мен меджаль» сьыланкывйын. Но, 
нӧшта тӧдчӧдам, шӧр визьыс сюжетъясас, рочас и комиас, 
лоӧ ӧткодь.

А ӧні индам, мый «Кого-то нет, кого-то ж аль»  сьылан
кыв текст вӧлі печатайтӧма 1887-ӧд воӧ «Русский филоло
гический вестник» 4-ӧд номера книгаын. Сідзкӧ, ковмас 
бара вӧчны вывод: тайӧ сьыланкывсӧ некыдз эз вермы
лӧсьӧдны коми кыв вылын П. Ф. Клочков.

П. Г. Доронинӧн йӧзӧдӧм кывбур-сьыланкывъяс, кодъ
яс эз видлавсьыны вылынджык, пыртам татчӧ да вӧчам 
вывод, П. Ф. Клочковлӧн-ӧ найӧ лоӧны лӧсьӧдӧмторъясӧн. 
Заводитам  «Асъя кыа водз лэбалӧ» кывбурсянь-сьылан- 
кывсянь.

Асъя кыа водз лэбалӧ.
Асъя кыа, кыа водз лэбалӧ,
Рытъя кыа, кыа сёр лэбалӧ.
Увсянь пыжа — пыжаяс катӧны,
Вывсянь пыжа — пыжаяс кывтӧны.
Пыжын пукалысьяс — мича нывъяс, 
Сынысь-бӧжалысьяс — бурлак зонъяс.
Ылӧдз зэв, ылӧдз зэв юргӧ-кылӧ 
Нывъяс-зонъяслӧн гаж а  сьылӧм.
Тайӧ тувсовъя гаж аник рытнас 
Ветлӧ берегті том нывка ӧтнас.
Ветлӧ берегті бӧрӧ да водзӧ —
Некод оз лок нылыслы воча.
Кокас тюпель — бок вылас талялӧ,
Ю рас чышъян — чышъянсӧ вошталӧ,
Ачыс гусьӧн, гусьӧникӧн бӧрдӧ,
Муса зонлы шуд да бур туй в о р д ӧ 1. 
Тюпель-чышъян — тайӧ дона козин —
Сетліс зонмыс гортысь петӧм водзын.
Кодыр сетіс нывлы козин тайӧ,
Кӧсйысис тай босьтны верӧс сайӧ.
Нывлы гажтӧм овны муса зонтӧг,
Лун и вой сы вӧсна сьӧлӧм ёнтӧ,

1 Вордны — сины. Бур туй вордӧ •— бур туй сиӧ.

Виччысьӧ пыр милӧйыслысь локтӧм... 
Милӧйыссӧ збыльысь, вӧлӧм, локтӧ, 
Сувтіс берег дорӧ уна йӧзкӧд, 
нылыд весиг ас синлы эз эскы:
Пыжысь петіс, кыркӧтш йылӧ кайӧ,
Том ичмоньӧс зонмыд сьӧрсьыс вайӧ.
Том ичмоньӧс зонмыс вайӧ сьӧрсьыс,
Том ичмонькӧд локтӧ свадьба кӧлысь. 
Нылыс сэки ыджыд горӧн бӧрддзис, 
Кокысь тюпель, юрысь чышъян пӧрччис, 
Эж ва юӧ дзӧвгис йӧз син водзын 
Пӧръяч жӧниклысь дона козин.
Медым козиныскӧд Эжва юыс 
Нывлысь шогсӧ ылӧ-ылӧ нуис.
Асъя кыа, кыа водз лэбалӧ,
Рытъя кыа, кыа сёр лэбалӧ.

Паськыд гажа улича.
Паськыд гаж а  улича, улича,
Доли-шели, нали-шели,
Паськыд гаж а улича.
Уличаас ныв олӧ, ныв олӧ,
Доли-шели, нали-шели,
Уличаас ныв олӧ.
Ныв дінас ӧд зон волӧ, зон волӧ, 
Доли-шели, нали-шели,
Ныв дінас ӧд зон волӧ.
— Зонмӧй, зонмӧй, мый волан, мый волан? 
Доли-шели, нали-шели,
Зонмӧй, зонмӧй, мый волан?
Батьӧ тэнӧ видзӧдӧ, видзӧдӧ,
Доли-шели, нали-шели,
Батьӧ тэнӧ видзӧдӧ.
М амӧ менӧ кыйӧдӧ, кыйӧдӧ,
Доли-шели, нали-шели,
Мамӧ менӧ кыйӧдӧ.
Мун жӧ талун бӧр гортад, бӧр гортад, 
Доли-шели, нали-шели,
Мун жӧ талун бӧр гортад.
Гашкӧ, мӧдысь аддзысьлам, аддзысьлам, 
Доли-шели, нали-шели,
Гашкӧ, мӧдысь аддзысьлам.
Коркӧ мӧдысь кутчысьлам, кутчысьлам, 
Доли-шели, нали-шели,
Коркӧ мӧдысь кутчысьлам.

Уна нывъяс чукӧртчисны.
Уна нывъяс чукӧртчисны, 
Уна-уна чукӧртчисны.
Зон-зон мича нывъяс,
Зон-зон муса нывъяс 
Чукӧртчисны.
Берег дорӧ лэччалісны, 
Кыркӧтш улӧ лэччалісны. 
Зон-зон мича нывъяс,
Зон-зон муса нывъяс 
Лэччалісны.
Паськӧмнысӧ пӧрччалісны, 
Паськӧмнысӧ пӧрччалісны. 
Зон-зон мича нывъяс,
Зон-зон муса нывъяс 
Пӧрччалісны.
Ёна нывъяс сёлькӧдчисны,
Ена нывъяс купайтчисны. 
Зон-зон мича нывъяс,
Зон-зон муса нывъяс 
Купайтчисны.
Василиса прӧстудитчӧма, 
Коньӧрушка прӧстудитчӧма. 
Зон-зон мича нывъяс,
Зон-зон муса нывъяс, 
Прӧстудитчӧма.
Василиса висьмӧдчӧма, 
Коньӧрушко висьмӧдчӧма. 
Зон-зон мича нывъяс,
Зон-зон муса нывъяс, 
Висьмӧдчӧма.
Коньӧрушка кувны лӧсьӧдчӧ, 
Коньӧрушко кувны дасьтысьӧ. 
Зон-зон мича нывъяс.
Зон-зон муса нывъяс,
Кувны дасьтысьӧ. 
Прӧщайтчыны локталӧны, 
Прӧщайтчыны воалӧны. 
Зон-зон мича нывъяс 
Зон-зон муса нывъяс 
Локталӧны.
Другыс локтіс прӧщайтчыны, 
Милӧй локтіс прӧщайтчыны. 
Зон-зон мича нывъяс,
Зон-зон муса нывъяс, 
Прӧщайтчыны,

ӧтчы д найӧ кутчысьлісны, 
Ӧтчыд найӧ окасисны. 
Зон-зон мича нывъяс, 
Зон-зон муса нывъяс, 
Окасисны.
Василиса бурдӧма нин, 
Василиса справитчӧма. 
Зон-зон мича нывъяс, 
Зон-зон муса нывъяс, 
Справитчӧма.

Код нӧ тайӧ локтӧ?

Топ-топ локтӧ!
Гашкӧ, поп локтӧ?
Код нӧ тайӧ локтӧ? 
Локтӧ Галя, кылӧ, 
Гиля-голякылӧ! 

Топ-топ локтӧ! 
Гашкӧ, поп локтӧ? 
Код нӧ тайӧ локтӧ? 
Локтӧ Яшка, кылӧ, 
Рутша-ратшакылӧ! 

Топ-топ локтӧ!
Гашкӧ, поп локтӧ?
Код нӧ тайӧ локтӧ? 
Локтӧ  Валя, кылӧ, 
Вуля-валякылӧ!

Топ-топ локтӧ!
Г ашкӧ, поп локтӧ? 
Код нӧ тайӧ локтӧ? 
Локтӧ Проня, кылӧ, 
Бруня-бронякылӧ! 

Топ-топ локтӧ!
Гашкӧ, поп локтӧ?
Код нӧ тайӧ локтӧ? 
Локтӧ Лиска, кылӧ, 
Чиска-пискакылӧ! 

Топ-топ локтӧ! 
Гашкӧ, поп локтӧ? 
Код нӧ тайӧ локтӧ? 
Локтӧ дроля, кылӧ, 
Кайӧ кильчӧ вылӧ!

Вылынджык вайӧдӧм кывбур-сьыланкывъяс пӧвстсьыс 
«Асъя кыа водз лэбалӧ» да «Паськыд гаж а  улича»— тайӧ 
коми народнӧй, йӧзкостса сьыланкывъяс, кодъяс идейно- 
художественнӧй содержание боксяньыс абу улынджыкӧсь 
«Мыйла бӧрдан, муса нылӧ?», «Сад йӧрын кӧ ныв гуляйтӧ» 
сьыланкыв-кывбуръясысь.

А вот «Уна нывъяс чукӧртчисны» да «Код нӧ тайӧ лок
тӧ?» кывбур-сьыланкывъясын тӧдчӧ жӧ народнӧй, йӧзкост
са мотивыс, но наын тӧдчӧ и торъя авторъяслӧн индиви
дуальнӧй киподтуйыс. А главнӧйыс тайӧ гижӧдъясас — 
ыджыд художественнӧй да идейнӧй вежӧртасъяслӧн пет
кӧдчӧмыс. И став вылынджык вайӧдӧм сьыланкыв-кыв- 
буръясыс кӧ веськавлісны И. А. Куратов ки улӧ, сійӧ, дерт, 
эськӧ найӧс ошкис жӧ «Мыйла бӧрдан, муса нылӧ?» кыв
бурӧс моз. Ӧні вӧчам вывод. Сідзкӧ, став тайӧ кывбур-сьы
ланкывъясыс петкӧдчисны коми кыв вылын И. А. Куратов

бӧрын нин, и сёрни кыпӧдны сы йылысь, мый найӧ лоӧны 
П. Ф. Клочковлӧн гижӧдъясӧн, некыдз оз шогмы.

Ми тані эгӧ сувтлӧ кывбур-сьыланкывъяслӧн идейно- 
художественнӧй содержание вылас сы вӧсна, мый найӧс 
мыйта мында кӧ восьтӧма «Кӧкъямысӧд классын коми л и 
тература велӧдӧм» книгаын (1988 во, 8— 13 л. б.).

Мый П. Ф. Клочковлӧн миянӧдз воис сӧмын ӧти кыв
бур, тайӧ лоӧ жальторйӧн. Но ӧд, збыль кӧ шуны нин, 
ӧнӧдз некод на эз пуктыв ас водзас мог, П. Доронинысь 
ӧтдор,— став вын пуктыны сы вылӧ, медым быдлаысь: 
Сыктывкарса, весиг Вологдаса архивъясысь — видзӧдлы
ны, колис эз тайӧ поэтыслӧн кутшӧмкӧ, ӧнӧдз тӧдмавтӧм 
на кок туй. Вермасны татчӧ пуктыны ассьыныс пайнысӧ и 
Сысоласа учительяс асланыс велӧдчысьяскӧд бать-мам
лысь, пӧч-пӧльлысь юасьӧмӧн-туйдысьӧмӧн, важ  книгаяс, 
рукописьяс видлалӧмӧн-листалӧмӧн, медбӧрын, важ  сьы
ланкывъяс кывзӧмӧн-гижӧмӧн.



А. М. ЗАХАРЕНКО,
Шойнатыса шӧр школаын велӧдысь.

ТЕМАТИЧЕСКӦЙ ПЛАНИРОВАНИЕ  
ТИМА ВЕНЬЛӦН ТВОРЧЕСТВО СЕРТИ.

1. В. Т. Чисталёв — писатель да поэт (лекция).
2. «Му вежандыр» поэма — Тима Веньлӧн программнӧй 

произведение (комментированнӧя поэмасӧ лыддьӧм).
3. Тима Веньлӧн лирическӧй кывбуръяс (беседа).
4. Тима Вень поэт да поэзия йылысь (семинар).
5. Зачёт.

(2 час босьтам сёрни сӧвмӧдӧм вылӧ сетӧм урокъясысь.)

1-ой урок. Тима Вень — писатель да поэт (вводнӧй 
лекция).

Эпиграф: «Мед дорччысьяскӧд гӧрысь ӧтвылысь олас!
М ед чарлаӧ мӧлӧт ӧтлаӧ кысяс!»' (1921-ӧд во.)

Уроклӧн план:

1. Поэтлӧн челядьдыр.
2. В. Чисталевлӧн велӧдчан вояс. (Помӧсдінса ичӧт школа, 

Дереваннӧйса второкласснӧй училище. Тотьмаса учи
тельскӧй семинария экстернӧн помалӧм).

3. В. Т. Чисталёв — учитель.
4. Тима Вень — царскӧй армияса салдат.
5. Тима Вень чуксалӧ тышкасьны еджыд бандитъяслы па

ныд.
6. Войнабӧрся удж: учительлы комиа-роча словарь лӧсьӧ

дӧм.
Уроклӧн оборудование: Коми АССР-ЛӦН карта, Тима

Веньлӧн портрет, буклет Тима Веньлӧн творчество серти.

Уроклӧн мунӧм:
1. План серти велӧдчысь висьталӧ Тима Вень йылысь.
Тима Веньлӧн творчествоыс заводитчис Великӧй О к

тябрьскӧй социалистическӧй революцияӧдз на.
Ассьыс медводдза кывбуръяссӧ сійӧ гижис 1909-ӧд воя

сӧ, кор Дереваннӧйса второкласснӧй школа помалӧм бӧ
рын заводитіс уджавны учительӧн. Кыдзи писатель да 
поэт, Тима Вень сӧвмис да вынсяліс Великӧй Октябрь бӧ
рын нин, кор сылӧн лои тыр позянлун висьтавны ассьыс 
мӧвпъяссӧ да кӧсйӧмъяссӧ некодӧн куттӧг, вӧльнӧя, аслас 
кыв вылын. Тима Веньлӧн творчествоыс топыда, торйӧдны 
позьтӧма йитчӧма коми сӧветскӧй литературалӧн чужӧм
кӧд да сӧвмӧмкӧд, сылӧн медводдза воськовъяскӧд, пер
вой вермӧмъяскӧд.

Коді нӧ тайӧ Тима Веньыс? Кытысь сійӧ, коді 1921 -ӧд 
воын гижис зэв тӧдчана кывбур «Дорччысьяс», кӧні чук
салӧ вынъяссӧ бур олӧм лӧсьӧдӧм вылӧ зэвтны дорччысьӧс 
да чарлаӧн нянь вундысьӧс?

Велӧдысь тӧдмӧдӧ тайӧ кывбурнас челядьӧс.
Индам, мый Тима Вень чужис 1890-ӧд вося октябрь 

8-ӧд лунӧ Помӧсдін сиктса крестьянин семьяын (карта вы
лын петкӧдлам Помӧсдін сикт).

У дж алам  портрет серти. (Кутшӧмӧсь синъясыс Тима 
Веньлӧн, сылӧн видзӧдласыс да с. в.).

Д а ,  Тима Веньлӧн чужӧм вылас нин гижӧма: эз вӧв
кокни поэтлӧн туйыс. Батьыс вӧлі волостнӧй писарӧн, но 
тшӧтш удж алӧма му вылын. Овлӧмаӧсь сьӧкыда, ыджыд 
семьяӧн. Бать-мамлӧн вӧлӧма куим пи да ныв. (Босьтны 
материал «Миян нэмӧ» висьтысь Тима Вень челядьдыр йы
лысь.)

8 арӧссянь Тима Вень велӧдчӧма Помӧсдінса ичӧт шко
лаын, сэсся кӧсйӧма мунны велӧдчыны Сыктывкарса шӧр 
школаӧ, но стипендиясӧ эз сетны, да мунӧмыс эз ло. Сійӧс 
гортсаясыс во мысти мӧдӧдасны велӧдчыны Дереваннӧйса 
второкласснӧй училищеӧ, кодӧс помалас 1907-ӧд воын. 
Второкласснӧй школа помалӧм бӧрын В. Чисталев мӧдӧд
чӧ Тотьма карӧ, кӧсйӧ пырны учительскӧй семинарияӧ. Но 
тайӧ бара эз удайтчы: эз примитны, провалитісны... Гортас 
бӧр воӧм бӧрын ыджыд сьӧкыдлунъяс венӧмӧн удайтчис 
пырны учительӧн Пожӧгса ичӧт школаӧ. Дипломыс ӧд сы
лӧн эз вӧв. Учительӧн удайтчис лоны сӧмын 1914-ӧд воын, 
кор диплом вылӧ экзаменсӧ сдайтіс экстернӧн.

Вит во уджаліс Тима Вень Пожӧгса да Помӧсдінса ичӧт 
школаясын. Унатор вӧчис сійӧ, медым велӧдны челядьӧс 
комиӧн,— лӧсьӧдіс «Роча-комиа букварь», гижис лыддьы
сян книга «Быдманторъяс» (вӧр-пу йылысь). Но паськӧд

ны тайӧ книгаяссӧ мукӧд школаясӧ оз позь вӧлі, сыысь ве
сиг мыждісны. Пожӧгын велӧдчигӧн Тима Вень гижӧ и 
медводдза кывбуръяс комиӧн. Дерт, кӧнкӧ, начальстволы 
эз во сьӧлӧм вылас коми кывтӧ школаӧ пыртӧмыд. 1913-ӧд 
воын Тима Веньӧс некутшӧм помкатӧг шуисны вештыны 
Помӧсдінысь мӧд школаӧ, и сійӧ эновтчыліс учителялӧм- 
ысь, «йӧзӧдліс бойкот». Пыраліс волостнӧй писарӧ, кӧсйис 
уджавны йӧз пӧвстын, восьтыны Помӧсдінын ыджыд шко
ла, но сизим во бӧрти воис татшӧм гижӧд черносотенец 
Пуришкевичсянь: «Кутшӧм образование прӧстӧй йӧзлы,
крестьяналы? Тырмас и грамотаыс налы».

Канцелярскӧй удж эз лӧсяв, и кӧкъямыс тӧлысь мысти 
Тима Вень дугдіс уджавны писарӧн, кӧсйис лоны культур
нӧй крестьянинӧн да нуӧдны сиктын культурнӧй, общест
веннӧй удж. Но и тайӧ кӧсйӧмыс ори. 1915-ӧд воын сійӧс 
мобилизуйтӧны царскӧй армияӧ. Веськаліс Киевӧ военнӧй 
училищеӧ, кӧні кӧсйисны вӧчны офицерӧн. Но эз вермыны 
вӧчны офицерӧн, кык курс велӧдісны да тойыштісны фронт 
вылӧ.

Киевын и суис сійӧс Февральскӧй революция. Тима 
Веньлӧн сэк кежлӧ воссисны нин синъясыс и война вылӧ, 
и чинъяс да званиеяс шедӧдӧм вылӧ.

Тима Веньӧс фронт вылысь мездіс Октябрьскӧй рево
люция и сылӧн лов шыыс нӧбӧдіс гортас, Коми муӧ.

— Тима Вень — писатель. Зэв сьӧлӧмсяньыс сійӧ гижӧ 
аслас олӧм да поколение йывсьыс «Миян нэмӧ» висьтын.

(Тӧдмӧдны тайӧ висьтнас, кутшӧм вӧлі олан туйыс Ти
ма Веньлӧн революцияӧдз.)

— Октябрь ставнас Тима Веньлӧн йитчӧма Ленинкӧд, 
аслас мӧвпъяскӧд. Зэв колана мортӧн вӧлі Тима Вень 
гражданскӧй война дырйи. 1919 воын еджыдъяс матыст
чисны Эжва йылӧ. Тима Вень сэки пырис Помӧсдінын су
лалысь караульнӧй ротаӧ, кыпӧдіс-чуксаліс сиктса йӧзӧс 
тышкасьны еджыд бандитъяслы паныд, ӧружиеӧн киас 
дорйис Помӧсдін. А кор воис приказ бӧрыньтчыны, ком
мунистъяскӧд да партизанъяскӧд ӧтлаын вӧръяс пыр весь
кыда муніс фронтлань.

— Лыддьыны «Эськӧ», «Коді Гӧрд му понда олӧ?» кыв
буръяс.

Тайӧ кывбуръясас Тима Вень чуксалӧ уджавны да ов
ны Гӧрд му понда. Кыдзи В. Маяковский, Тима Вень 1926- 
ӧд воын вӧлі Москваын, воліс Краснӧй площадь вылӧ, кӧні 
копыртліс юрсӧ сылы, коді мездіс став уджалысь йӧзсӧ 
рабствоысь. Тадзи чужисны поэмаяс «Ленин гу дорын», 
«Му вежандыр», «Кодарас ми».

Ассьыс мӧвпъяссӧ, кодъяс чужисны Краснӧй площадь 
вылын, Мавзолей дорын, поэт висьталіс аслас меддона, 
медся сьӧлӧмсянь гижӧм произведениеын — «Ленин гу до
рын» поэмаын.

— Лыддям «Ленин гу дорын» поэма.
Поэмасӧ сиӧма меддона мортлы. Сідзкӧ, кыв боксяньыс 

произведениеыс зэв озыр эпитетъясӧн, метафораясӧн, срав
нениеясӧн.

(«Москва — сьӧлӧмыс СССР-лӧн», «Миллион шондіӧн 
ыпнитіс-ӧзйис сы пыдди кар», «Муркӧдӧ-кылӧ мильона 
кар»— метафораяс; «быттьӧкӧ кыскыссьӧ сюрс сывъя гез», 
«Кремль нӧрыс, быттьӧкӧ зэв ыджыд рупор», «Москва кар, 
быттьӧкӧ зэв ыджыд кодзувкоткар»— сравнениеяс; сьӧд 
тшын, шпуритан фабрик трубаяс, кӧрт бордъя пӧткаяс, 
мудзлывтӧм сьӧлӧм — эпитетъяс).

Краснӧй площадь да нэмӧвӧйся сулалысь Кремль, Л е 
нинлӧн мавзолей да став му вылысь воӧм уна кывъя йӧз — 
ставыс тайӧ чужтӧ йӧз история йылысь, Ленин да партия 
йылысь, олӧм водзӧ мунӧм йылысь гырысь мӧвпъяс.

Тима Вень петкӧдлӧ, мый Ленинлӧн велӧдӧмыс — миян 
быдлунъя олӧмын: национальнӧй политикаын, культура
быдмӧмын, сиктъяс да каръяс кы птӧмы с

Тима Вень вӧлі коми гижысьяслӧн делегатӧн сӧветскӧй 
писательяслӧн первой ставсоюзса съезд вылын, аддзысьліс 
сэні Максим Горькийкӧд.

Ы дж ыд удж нуӧдіс комиа-роча словарь лӧсьӧдӧмын да 
тайӧ удж ас муніс М. Горькийлӧн индӧм серти, коді шуліс, 
мый «писатель-художниклы колӧ бура тӧдны миян озыр 
словарысь став кыв запассӧ да  колӧ кужны бӧрйыны медся 
точнӧй, яснӧй да вына кывъяс». Тадзи лои чукӧртӧма 3500 
кыв.

Тима Веньлысь творческӧй да общественнӧй уджсӧ вы
лӧ  донъялӧма: РС Ф С Р-са Министръяс Сӧветлӧн 1970-ӧд 
вося декабрь 23-ӧд лунся постановлениеын В. Т. Чисталев
лысь нимсӧ сетӧма Помӧсдін шӧр школаын, кӧні уна во 
чӧж Тима Вень велӧдіс коми кыв да коми литература.

2. Урок кузя повторение:
—  висьтавны Тима Веньлӧн ичӧт да велӧдчан дыр йы

лысь;
— висьтавны, кыдзи йитчӧма Октябрькӧд Тима Вень

лӧн олӧмыс да творчествоыс;
— кыдзи донъялӧма Тима Веньлысь творчествосӧ?
3. Гортӧ удж:
— тӧдмасьны «Му вежандыр» поэмаӧн;
— торйӧдлыны поэмасӧ юкӧнъяс вылӧ.

70



2-ӧд  урок. «М у веж анды р ».

Октябрьскӧй революция да социалистическӧй строи
тельство йылысь поэма (урок-беседа, цитатной план лӧсьӧ
дӧм).

Поэма серти план:
1. Первой мирӧвӧй война.
2. Октябрьскӧй революция.
3. Гражданскӧй война биын Сӧветскӧй власть дорйӧм.
4. Социализм стрӧитӧм.

Уроклӧн мог — лӧсьӧдны поэма серти цитатной план. 
Эпиграф: Но медым

муыс, мирыс,— 
вексӧ  

вӧлі 
том.

(Т има Вень).

Уроклӧн мунӧм.
1. «Му вежандыр» поэмаын Тима Вень петкӧдлӧ миян 

Рӧдиналысь важсӧ и ӧніясӧ. Важыс — ёрӧм, империали
стическӧй война, коді йӧзлысь олӧмсӧ, ставнас мусӧ пӧртіс 
адӧ. Выльыс — Сӧвет страналӧн вермӧмъяс выль олӧм тэ
чӧмын, уджалысь йӧзӧс мездӧмын. А шедӧдіс тайӧ веж 
сьӧмсӧ «выль морт — большевик».

2. Зэв сюся кывзам грамзапись «Му вежандыр» поэма 
серти.

3. Та бӧрти юклам строфаяс вылӧ поэмасӧ да лӧсьӧдам 
цитатной план.

1) Куим во чӧж Б)
гымгис-муніс 
ёрӧм война.

2) «Со тай чужи,
петіс-локтіс 6)
выль морт —

большевик».
3) «Царствуйтас мед

му шар вылас 7)
медся ыджыд 
вежаторйыс — 

удж».
4) «Сідзи уна

джаггӧрӧда 
кӧртӧд 

Октябрь разис».

«Но гундыр чукӧр, 
буржуй котыр 

дзикӧдз 
эз на кув». 

«Гундыр змей моз... 
пондіс быд бок 
йирны-пурны 
Сӧвет муӧс».

«Война — фронтын, 
война — гортын, 
война — семья

пытшкын, 
война — врагкӧд, 
война — тшыгкӧд, 
война —

олӧм быткӧд».

8) «Но вӧлі
биаиз кодь

Шензьыны оз позь!»
11) «Д ас во чӧжӧн

чорыд олӧм миян
/миян ВКП! ёна вежсис».

10) «Сійӧ кӧсйис 
Шуис — вӧчис!.. 
Коли муртса 
Нёль-ві^т во,
И... лои чудо-

9) «Война эштіс».

И сылӧн 
юрнуӧдысь мортыс

Ленин ёрт!»

12) «Водзӧ овны 
выль му вылын

миян сьӧлӧм 
пыр на дон!»

13) «Но медым
муыс, 
мирыс,— 
вексӧ 
вӧлі

диво, том».

4. Вывод. Кыдзи велӧдчысьяс гӧгӧрвоисны содерж а
ниесӧ?

— Поэмаын коді лоӧ главнӧй геройнас?
(Народ, «сьӧд удж бертысь», кодӧс садьмӧдіс да кыпӧ

діс важ  мирлы паныд большевик. Народлӧн туй визьыс: 
царскӧй бойня, олӧм ад, сӧмын Октябрьскӧй социалисти
ческӧй революция восьтіс синсӧ уджалысь войтырлысь).

— Кыдзи петкӧдлӧма Тима Веньӧн народлӧн партия
лысь рольсӧ вежсьӧмъясын?
(партия пыр мунӧ Ленинӧн индӧм туй кузя, чорыд киӧн 
нуӧдӧ революциялань, восьтіс паськыд туй социализмлань).

— Кутшӧм художественнӧй средствояс отсӧгӧн Тима 
Вень петкӧдлӧ ассьыс отношениесӧ народ да партия дорӧ? 
(эпитетъяс, фразеологизмъяс, повторъяс).

5. Гортӧ: лыддьыны кывбуръяс олӧм йылысь, вӧр-ва 
йылысь, чужан му йылысь.

3-ӧд урок. «Тима Вень — поэт, лирик» (урок-беседа).

1. Коми му радейтӧм — Тима Веньлысь кывбуръяс чуж
тысь.

2. Вӧр-ва да морт Чисталёвлӧн лирикаын.
3. Крестьянскӧй удж тема Тима Веньлӧн творчествоын.
4. Ёртасьӧм — колана чувство.

Эпиграф: «Лӧсьыд гаж а  зэв

Уроклӧн план:

Ӧні му вылын! 
Д олы д сьӧлӧмлы 
Овны тулысын».

у
Уроклӧн мунӧм.

1. Тема дорӧ матыстчӧм. Тима Вень лои зэв ыджыд 
мастерӧн, поэт-лирикӧн, коді пыр корсис выль художест
веннӧй формаяс, изобразительнӧй средствояс. Коми поэт 
томсянь гӧгӧрвоис, мый чужтіс сылысь, гижысьлысь, СЯМ СӦ' 
Коми му радейтӧм.

а) Лыддьыны «Чужан мулы» кывбур, корсьны:
— кутшӧм кывъясӧн петкӧдлӧма идейнӧй содержание

сӧ? Мыйын аддзӧ Тима Вень мортлысь шудсӧ?
— висьтавны, интонация серти, кутшӧм предложение- 

ясӧн гижӧ поэт да мыйла?
б) Лыддьыны «Йӧз муын» кывбур.
— Кутшӧм чувствояс чужтісны тайӧ строкаясыс?
2. Лыддьыны «Тувсовъя» кывбур.
— Кутшӧм художественнӧй средствоясӧн петкӧдлӧма: 

тувсов вӧр-васӧ?
— Кыдзи петкӧдлӧма вӧр-валысь вежсьӧмсӧ?
— Кутшӧм тулысын вӧр-ваыс, сынӧдыс?
— Кутшӧм кывъяс тіянлы воисны сьӧлӧм выланыд?
— Кыдзи вежсис тіян настроениеныд?
— Кыдзи морт да природа йитчӧмаӧсь ӧта-мӧдыскӧд?
3. Лыддьыны «Гӧрысь» кывбур.
— Кытысь тыдалӧ, мый уджыс свободнӧй, радейтана?
4. Ёртасьӧм кутӧ зэв ыджыд тӧдчанлун морт олӧмын. 

Лыддьыны «Уси тӧд вылӧ» кывбур.
— Кутшӧм нимсянь гижӧма кывбурсӧ?
— Кыдзи гӧгӧрвоинныд татшӧм кывъяс: «Кытчӧ кольӧ

ма? Кытчӧ мунӧма?— Ылӧ кольӧма! Абу вунӧма!»
(Сёрни мунас лирическӧй герой йылысь).

5. Вывод. Кодӧс шуӧны поэт-лирикӧн?
Мыйысь донъялам Тима Веньӧс?
6. Гортӧ: лӧсьӧдчыны семинар кежлӧ.
«Тима Вень поэт да поэзия йылысь» тема серти.

План:
1. Иван Куратов поэт да поэзия йылысь.
2. Сетны анализ содержание боксянь и поэтическӧй кыв 

боксянь
«Менам кывъясӧй»
«Эн кӧсйы лоны»
«Ок, эськӧ!»
«Поэзия артмӧм» кывбуръяслы.

3. Кыдзи роч литератураын, видлавсьӧ тайӧ темаыс?
4-ӧд урок. Тима Вень поэт да поэзия йылысь (урок-

семинар).
Эпиграф: «Ок, эськӧ, верми кӧ,

Ставсӧ жӧ сійӧ ме
73



Гижӧдӧ сю ркнялі — 
сюйи!»

(Тима Вень. «Ок эськӧ!»)
Уроклӧн мог: петкӧдлыны велӧдчысьяслы, кутшӧм

ы дж ы д места да роль олӧмас босьтӧ поэт.

Уроклӧн мунӧм.
1. Урок заводитӧ учитель. Сійӧ висьталӧ, мый идейно- 

эстетическӧй видзӧдласъясыс поэтлӧн олан опыт вылын, 
мый поэт — сійӧ сэтшӧм жӧ уджалысь, кыдзи и нянь пӧ
жалы сь, сӧмын уджаланторйыс абу зыр, а поэтическӧй 
кыв.

2. Вайӧдам тӧд вылӧ, мый шусьӧ рифмаӧн, строфаӧн, 
строкаӧн, стихотворнӧй размерӧн, кыдзи тэчсьӧ кывбур.

3. Водзвыв лӧсьӧдчӧм велӧдчысьяс сёрни панӧны сы 
йылысь, кыдзи роч литератураын видлавсьӧ тайӧ темаыс.

1) И. Куратов поэт да поэзия йылысь.
2) Сетны анализ, кыдзи Тима Вень
а) «Менам кывъясӧй»
б) «Эн кӧсйы лоны»
в) «Ок эськӧ!»

кывбуръясын гижӧ сы йылысь, мый оз ков сӧмын вӧтлысь
ны рифма бӧрся, а чуксалӧ кужӧмӧн вӧдитчыны поэтиче
скӧй кывйӧн, вылӧ лэптӧ поэзиялысь смыслсӧ, корсьӧ мед
ся выразительнӧй поэтическӧй средствояс, кодъяс эськӧ 
лӧсялісны сылӧн думъяслы да  чувствояслы. Тайӧ выводсӧ 
гижам тетрадьясӧ.

4. Гортӧ: Лӧсьӧдчыны зачёт кежлӧ татшӧм вопросъяс 
серти:

1) Наизусть велӧдны «Менам кывъясӧй» либӧ «Поэ
зия артмӧм кывбур.

2) Мый думайтӧ поэт аслас гижӧдъяс йылысь?
•3) Кыдзи колӧ гӧгӧрвоны татшӧм выражениеяс:

— Менам кывъясӧй тайӧ — вир тусьяс;
— Менам гижӧдъяс — менам синваяс...
— Тайӧ кывъясас — войвыв дзоридзьяс...
—  Лӧсьыд, гаж а  зэв

}  ӧ н і  му вылын.
— Война — фронтын, 

война — гортын,
война — семья пытшкын, 
война — врагкӧд, 
война — тшыгкӧд, 
война — олӧм быткӧд.

— Но вӧлі
биа из кодь

чорыд 
миян ВКП!

— Водзӧ овны
выль му вылын

миян сьӧлӧм пыр на дон!

4) Корсявны Тима Вень произведениеясысь эпитетъ
яс, сравнениеяс, метафораяс, повторъяс.

5) Висьтавны, кутшӧм места босьтӧ коми литерату
раын В. П. Чисталёв.

5-ӧд урок. Тима Веньлӧн творчество серти зачет.
Могъяс: 1. Тӧдмавны, кыдзи велӧдчысьяс гӧгӧрвоисны Ти

ма Веньлысь творчествосӧ.
2. Паськӧдны тӧдӧмлунъяссӧ поэтическӧй кыв 

кузя.

Уроклӧн мунӧм.
1. Д ӧска вылӧ гижӧма сійӧ вопросъяссӧ, кодъясӧс вӧлі 

сетӧма гортӧ. Быд велӧдчысьлӧн пызан вылын Тима Вень
лӧн кывбуръяс.

2. Босьтны восьса лист татшӧм форма серти:

ПП Ов, ним, вич. Н аизусть

Тима Веньлысь 
идейнӧй содерж ание 

серти творчество
Д О Н Ъ Я Л Ӧ М

Кыв бок
сянь

Д О Н Ъ 
Я ЛӦ М

Итог

1.

2 .

оценка — — оцен
ка

3.

Нуӧдӧ зачётсӧ учитель либӧ сылӧн отсасьысь, сійӧ жӧ 
классысь велӧдчысь, кодлӧн эм нин зачёт тема кузяыс 
(медся активнӧйяслы позьӧ пуктыны автоматическӧй з а 
чёт).

3. Быд вопрос бӧрын велӧдчысь вӧчӧ вывод.
і. Зачёт помас вӧчны итог став тема сертиыс.
Талунъя лыддьысьысьлы В. Т. Чисталев матысса, кӧть 

и этша лыда, но джуджы д патриотическӧй чувствоӧн да 
публицистическӧй пафосӧн йиджтысьӧм гражданскӧй кыв
буръясӧн («Му вежандыр», «Ленин гу вылын», «Майбыр 
май»), прӧстӧй мортӧс да сылысь быдлунъя уджсӧ поэти
ческӧя петкӧдлӧмӧн. Тима Вень гӧгӧрвоана миянлы рӧднӧй 
народ дорӧ, рӧднӧй му дорӧ дж удж ы д радейтана чувство
ӧн, ывла выв поэтическӧя петкӧдлӧмӧн. В. Т. Чисталевлӧн 
поэзия да прозаыс велӧдӧны, кыдзи мастерскӧя пӧльзуйт
чыны кывлӧн став озырлуннас, бӧрйыны медся точнӧй да 
экономной кывъяс.

А. И. ПАРХАЧЕВ,
НУ У-са методист.

КОМИ КЫВЙЫСЬ ДА ЛИТЕРАТУРАЫСЬ  
ЗАЧЁТЪЯС.

Зачётъяс принимайттӧдз водзджык колӧ дасьтӧм стенд 
вылӧ ӧшӧдны велӧдӧм произведениеяс кузя вопросъяс да 
заданиеяс, а сідзжӧ лыддьӧм вылӧ литература.

Г. А. Фёдоров творчество серти позьӧ татшӧм вопросъ
яс да заданиеяс.

1. Висьтавны Г. А. Фёдоровлӧн творчествоын медтӧдча
на тшупӧдъяс йылысь.

2. «Сиктса асыв» повесть лӧсьӧдӧмлӧн история.
3. Кутшӧм проблемаяс пуктӧ да видлалӧ писатель 

«Сиктса асыв» повестьын?
4. «Сиктса асыв» повестьын сюжетнӧй визьяс.
5. Ті ногӧн, кутшӧм конфликт нуӧдӧ повестьын дей

ствиесӧ? Кодъяс костын мунӧ тайӧ конфликтыс?
6. Кыдзи автор кыв отсӧгӧн восьтӧ аслас геройяслысь 

характерсӧ? Видзӧдласъяссӧ? Вӧчӧмторъяссӧ?
7. Мыйла коммунист Уткин лоис кулакъяслӧн отса

сьысьӧн?
8. Кыдзи ті думайтанныд: артмис-ӧ писательлӧн Маша 

Поповалысь образсӧ тырвыйӧ восьтӧмыс?
9. Мыйла ӧткымын гӧль крестьянаӧс удайтчис ылӧдлы

ны озыръяслы?
10. Кутшӧм кык сюжетнӧй визь сӧвмӧны параллельно 

Г. Фёдоровлӧн «Трактористка Василиса» повестьын?
11. Кутшӧм выль явление комынӧд вояс помын аддзис 

коми йӧз олӧмысь писатель Фёдоров да кыдзи серпасаліс 
сійӧс «Трактористка Василиса» повестьын?

12. Г. Фёдоровлӧн творчествоын коммунистлӧн образ.
13. Кутшӧмӧн Г. Фёдоров петкӧдлӧ медводдза коми

поэт И. А. Куратовӧс Усть-Сысольскын олігӧн «Востым» 
романын?

14. Маша Попова да Василиса Шудова. Мыйӧн найӧ 
ӧткодьӧсь да мыйӧн торъялӧны?

ЛИТЕРАТУРА:

1. История коми литературы. Т. 3. Коми книжное издательство. Сык
тывкар, 1981.

2. Коми советские писатели. Коми книжное издательство. Сыктывкар, 
1968.

3. Писатели Коми АССР. Сыктывкар, Коми книжное издательство, 
1970.

4. Веж ов А. А. Г. А. Фёдоровлӧн войнаӧдзса творчество. В кн.: Коми 
литература. Литературно-критическӧй статьяяслӧн сборник. Сыктыв
кар, Коми книжное издательство, 1957.

Зачёт нуӧдігкежлӧ колӧ дасьтыны 5 консультантӧс бур
д ж ы ка  велӧдчысьяс пиысь, кодъяс вермасны эськӧ отсась
ны учительлы зачёт дырйи. Тайӧ велӧдчысьяссӧ учитель 
инструктируйтӧ водзвыв. Найӧ долженӧсь зэв бура тӧдны 
Г. Фёдоровлысь произведениеяссӧ, кужны вочавидзны ве
лӧдчысьяслӧн быд юалӧм вылӧ либӧ веськӧдны абу стӧч 
ӧтветъяссӧ.

Классыс юксьӧ 5 группа вылӧ, консультантъяс лыд 
серти. Быд консультант уджалӧ торъя группакӧд. Сэсся 
вежсьӧны группаясыс.

Первой консультант принимайтӧ зачётъяс Г. Фёдоров
лӧн произведениеяс анализируйтӧм кузя (видзӧд стенд вы
лысь вопросъяс).

Мӧд консультант кывзӧ да донъялӧ велӧдчысьяслысь 
Фёдоровлӧн произведениеяслысь текстъяс наизусть тӧдӧм.

Коймӧд консультант прӧверяйтӧ Фёдоровлӧн произведе
ниеяслысь содержаниесӧ.

Нёльӧд консультантлӧн корӧм серти велӧдчысьяс инда
лӧны Фёдоровлӧн произведениеясысь художественнӧй осо
бенностьяс (индыны пӧслӧвичаяс, сравнениеяс, эпитетъяс, 
метафораяс, фразеологизмъяс да с. в.).

Витӧд консультантлы колӧ лӧсьӧдны характеристика 
Фёдоровлӧн кутшӧмкӧ ӧти геройлы (Кузнеч Митрей, Йӧрш 
Ёгор, Кузьмич да мукӧдъяс).

Консультантъяслысь пӧрадоксӧ позьӧ вежны. Быд кон
сультант донъялӧ велӧдчысьяслысь ӧтветсӧ да пуктӧ оцен
ка та вылӧ дасьтӧм карточкаясӧ:

Сивков В ладимир

Вопросъяс О ценка К ырымпас

Кутшӧм проблемаяс пуктӧ да видлалӧ...
Отрывок наизусть
«Сиктса асыв» повестьлӧн содержание
Художественнӧй особенностьяс
Кузнеч Митрейлы характеристика
Общӧй оценка

Учитель аслас кӧсйӧм серти матыстчӧ то ӧти, то мӧд 
группа дорӧ. Ковтӧг консультантъяслысь уджсӧ оз торк.

Зачётъяс помалӧм бӧрын став карточкаяс чукӧртӧ учи
тель. А сэсся консультантъяс отсӧгӧн пуктыссьӧ общӧй 
оценка.

Татшӧм ногӧн жӧ позьӧ нуӧдны зачётъяс мукӧд писа
тельяслӧн да поэтъяслӧн творчество кузя.

Коми кыв кузя 7—8-ӧд классъясын ӧткымын школаясын 
нуӧдӧны ж ӧ зачётъяс. Системаыс татшӧм жӧ. Зачётъяс 
нуӧдӧны гырысьджык темаяс прӧйдитӧм бӧрын. Шуам, 
«Обособленной членъяса предложениеяс», «Сложноподчи
нённӧй предложениеяс», «Союзъястӧм сложнӧй предложе
ниеяс» да с. в.

Босьтам «Сложноподчинённӧй предложениеяс» тема 
кузя зачёт.

Вопросъяс:
1. Мый ӧткодьлуныс да аслыспӧлӧслуныс сложносочинён

нӧй да сложноподчинённӧй предложениеяслӧн? (ССП— 
С П П )?

2. Мыйӧн торъялӧны союзъяс союзнӧй кывъясысь сложно
подчиненнӧй предложениеясын?

3. Висьтавны сложноподчиненнӧй предложениеяс разбери- 
тан пӧрадок йылысь.

4. Сложноподчиненнӧй предложениеяс дорын знакъяс сув
тӧдӧм.

5. Придаточнӧй предложениеяслӧн видъяс.
6. Мыйӧн торъялӧны изъяснительнӧй придаточнӧй предло

жениеяс мукӧд придаточнӧй предложениеясысь?
7. Обстоятельственнӧй придаточнӧй предложениеяслӧн 

видъяс.

Вопросъяс вылӧ велӧдчысьяс ӧтвечайтӧны ӧти консуль- 
тантлы. Мӧд консультант тӧдмалӧ велӧдчысьяслысь тӧдӧм
лунъяссӧ практическӧя — найӧ вӧчӧны предложениелы 
синтаксическӧй разбор. Пример пыдди сетам некымын

предложение Б. Шаховлӧн «Гӧрд дзоридзьяса сьӧд ш аль» 
романысь.

1. Педьӧ гӧгӧрвоис, кутшӧм сьӧкыда сетчис Паршуков
лы туйыс. 2. Первой чужис юрас дзижгӧм-жувгӧм, быттьӧ 
ӧти ыджыд пызан вылын сё самӧвар ӧттшӧтш пуисны.
3. Миш Педьӧ веськӧдчис сэтчань, кысянь неважӧн на в а 
йӧдісны найӧс тайӧ туй кузяыс. 4. Кор Педьӧлӧн садьыс 
петавліс, син водзас ру пиын чужліс тӧдтӧм нывбаба чу
жӧм. 5. Педьӧ радліс став сьӧлӧмнас, мый регыд мынас 
тайӧ сибдылӧминсьыс.

Коймӧд консультант тшӧктӧ лӧсьӧдны сложноподчинен
нӧй предложениеяс, кӧні эськӧ ӧти и сійӧ ж ӧ  кывйыс вӧлі 
подчинительнӧй союзӧн и союзнӧй кывйӧн.

Сетӧм схемаяс серти лӧсьӧдны кык придаточнӧй слож
ноподчиненнӧй предложениеяс — татшӧм заданиеяс выпол
няйтӧны велӧдчысьяс нёльӧд консультант тшӧктӧм серти.

Витӧд консультант прӧверяйтӧ сложнӧй предложение
ын знакъясӧн вӧдитчыны кужӧм. Тайӧ могсӧ позьӧ пӧртны 
олӧмӧ карточкаяс пыр.

Задание: текстас содтавны тырмытӧм знакъяс.
М ежадорысь локтӧм бӧрын Куратов овмӧдчис Зава- 

ринъясын кытчӧ вайліс туйӧ лӧсьӧдӧм ассьыс кӧлуйсӧ. 
Рытнас кор Агни да сылӧн Веня пиыс водісны пӧлатьӧ узь
ны Иван Алексеевич вель дыр на пукаліс сиська биӧн ги
жис письмӧ Войнаральскийлы сэсся пукалыштіс мӧвпаліс 
мый ещӧ колӧ вӧчны.

Зачётъяслӧн медшӧр могыс — вылӧджык пуктыны ве
лӧдчысьяслысь тӧдӧмлунъяс контролируйтӧм да донъялӧм; 
классӧ группаяс вылӧ юкӧмыс сетӧ позянлун воспитывайт
ны коллективизм, татшӧм группаясас велӧдчысьяс бурджы
ка петкӧдлӧны ассьыныс индивидуальнӧй особенностьяссӧ 
да тӧдӧмлунъяссӧ.

А. И. ПАРХАЧЕВ,
ИУУ-са методист.

коми кыв УРОКЪЯС ВЫЛЫН СВЯЗНӦЙ  
ТЕКСТЪЯСӦН ВӦДИТЧӦМ.

Коми кыв программалӧн объяснительнӧй запискаын ги
жӧма: «Школьнӧй реформа тшӧктӧ водзӧ бурмӧдны учеб
но-воспитательнӧй удж, коммунистическӧй воспитание, ре-

шитны идейно-политическӧй, трудӧвӧй, нравственнӧй да 
эстетическӧй воспитаниелысь могъяс».

Школьнӧй реформалысь тайӧ тшӧктӧмсӧ, дерт жӧ, пӧр
тӧ олӧмӧ мукӧд предметъяс велӧдӧмкӧд тшӧтш коми кыв 
велӧдӧм.

Сійӧ жӧ объяснительнӧй запискаас гижӧма:
Коми кыв велӧдӧмлӧн могыс сыын, медым: 
сетны велӧдчысьяслы фонетикаысь, лексикаы с^  кыв 

артмӧм йылысь, грамматикаысь, стилистикаысь, а сідзжӧ 
СССР-са народъяслӧн кывъяс коланлун йылысь да кывъяс 
сӧвмӧм йылысь тӧдӧмлунъяс;

велӧдны логическӧя думайтны; 
велӧдны связнӧя сёрнитны да гижны; 
кужны вӧдитчыны сёрнитан да гижан литературнӧй 

кывйӧн;
велӧдны выразительнӧя лыддьысьны; 
сетны орфография да пунктуация кузя крепыд на

выкъяс;
велӧдны босьтны асшӧрӧн тӧдӧмлунъяс; 
воспитайтны велӧдчысьясӧс сӧветскӧй патриотизм да 

интернационализм сямӧн, сӧвмӧдны материалистическӧй 
видзӧдласъяс.

Медым бура велӧдны коми кыв, велӧдысьлы колӧ ты р
выйӧ гӧгӧрвоны могъяссӧ, кодъяс пӧртсьӧны олӧмӧ сійӧ 
либӧ мӧд раздел велӧдігӧн, а сідзжӧ гӧгӧрвоны разделъ- 
яслысь ӧта-мӧдыскӧд йитчӧмсӧ.

Коми кыв велӧдӧмлысь тӧдчанлунсӧ вылӧ лэптӧны миян 
республикаса уна велӧдысь. Со мый гижӧ Подъельскӧй 
восьмилетньӧй школаса коми кыв велӧдысь Серафима Пет
ровна Моторина «Коми кыв урокъяс вылын комплекснӧя 
велӧдӧм» статьяын («Ш колаын коми кыв да  литература ве
лӧдысьлы» сборник, Коми кн. издательство, 1979): «Колӧ, 
медым челядь асланыс сёрниӧ да гижӧдӧ кыдз-мый позьӧ 
ундж ык пыртісны образнӧй кывъяс да кыв сочетаниеяс, 
бура гӧгӧрвоисны рӧднӧй кывлысь вежӧртассӧ да мичлун
сӧ. ӧ д  коми кыв да  литература велӧдысьяслӧн могыс — не 
сӧмын сетны челядьлы тырвыйӧ орфографическӧй тӧдӧм
лунъяс да навыкъяс, но и отсавны налы сӧвмӧдны ассьы
ныс сёрнисӧ, велӧдны кужӧмӧн, стӧча петкӧдлыны асланыс 
мӧвпъяслысь став рӧмсӧ, чувствояссӧ, радейтны рӧднӧй 
кыв».

Ме кӧсъя нӧшта ӧтчыд бергӧдчывны Серафима Петров
на кывъяс дорӧ. Со сійӧ шуӧ «...колӧ, медым челядь асла
ныс сёрниӧ да гижӧдӧ кыдз-мый позьӧ унджык пыртісны 
образнӧй кывъяс да сочетаниеяс...» Кыдз пӧртны тайӧ мог
сӧ олӧмӧ? Кутшӧм методъяс да приёмъяс пыртны урокӧ? 
Тайӧ юалӧмъяс вылас сетӧны вочакыв республикаса водз

ад



мӧстчысь велӧдысьяс. Коми кыв кабинетлӧн лэдзӧм мед
бӧръя сборникын Н. И. Козлов гижӧ Усть-Вымскӧй район
са Гам школаын велӧдысь М. Д. Морозовалӧн опыт йы
лысь. Тайӧ гижӧдас унатор висьталӧма коми кыв да лите
ратура кузя внекласснӧй удж йылысь, кабинет оформитӧм 
йылысь, альбомъяс да литературнӧй газетъяс лэдзӧм йы
лысь.

Аслам пасйӧдъясын ме пукта мог — юксьыштны аслам 
мӧвпъясӧн коми кыв урокъяс вылын связнӧй текст серти 
удж котыртӧмын.

Мыйӧн ышӧдӧ связнӧй текст?
ӧти-кӧ, аслас помасьӧм мӧвпӧн. Абу быть босьтны быд

са висьт либӧ кывбур. И висьтсьыс сюрӧ тор, коді шымыр
тӧ кутшӧмкӧ лоӧмтор либӧ явление помсянь помӧдзыс.

Мӧд-кӧ, связнӧй текстас пыр нин тэчӧма кутшӧмкӧ вос
питательнӧй позянлун (мам-бать да гырысьяс дорӧ отнот 
шение, ёртасьӧм, вӧр-ва видзӧм, уджын да велӧдчӧмын 
проблемаяс да с. в.).

Коймӧд-кӧ, татшӧм текстсӧ, кыдз овлывлӧ, пырджык 
босьтӧны кутшӧмкӧ художественнӧй произведениеысь, ко
дӧс гижӧма образнӧй коми кывйӧн. Сідзкӧ, эм позянлун 
уджавны кывлӧн изобразительнӧй средствояс вылын.

Нёльӧд, связнӧй текст пырджык сетӧ позянлун уджавны 
кыв сӧвмӧдӧм вылын (позьӧ текстысь юкӧн либӧ ставнас 
содержаниесӧ устнӧ висьтавны, гижны изложение, свобод
нӧй диктант, выпишитны сьӧлӧмӧ йиджсьыс мӧвпъяс, кыв 
сочетаниеяс либӧ предложениеяс).

Витӧд, связнӧй текст вылын позьӧ велӧдчыны лыддьысь
ны, уджавны выразительность да интонирование вылын.

Квайтӧд, связнӧй текст сетӧ позянлун нуӧдны разнӧй 
пӧлӧс грамматическӧй разборъяс.

Сизимӧд, орфографическӧй навыкъяс вылын уджалігӧн
оз ков вунӧдны и синтаксис йылысь. Связнӧй текст сетӧ 
ы джыдджык позянлун ӧттшӧтш уджавны и орфограммаяс, 
И пунктограммаяс віілын.

Тайӧн оз помась связнӧй текстӧн урок вылын вӧдитчӧм
лӧн пӧльзасӧ лыддьӧдлӧмыс. Позьӧ унатор татчӧ содтыны.

ӧн і сёрнитыштам сы йылысь, кыдзи позьӧ пыртны урок 
вылӧ «Войвыв кодзув» журналын йӧзӧдӧм произведение
ясысь торъя отрывокъяс.

Ті тӧданныд, мый «Числительнӧй» тема велӧдӧм вылӧ 
программа сетӧ 5-ӧд классын Б час. Учебникын (Артёмова 
Е. Г., Бараксанов Г. Г.) став материалсӧ юкӧм?.7 параграф 
вылӧ. Учебник вӧзйӧ «Числительнӧй», тема. выДӧ^мунігӧн, 
вӧдитчыны аслас листбокъяс вылын сетӧм 28 ^дЖ,ӧ'н. .Кыдз 
быттьӧ лыд сертиыс абу этша. Но^.найӧ, унаӧн ^ӧцторяйтӧ- 
йЫ'ёрта-ёрт'со! Вот, Шуам, 174 удж  тшӧктӧ: гижӧй прёдло-

61
I  З а к а з  6972



жениеяссӧ, числительнӧйяссӧ увсяньыс визьнитӧй. Тайӧс 
жӧ тшӧктӧны 182-ӧд удж, 185-ӧд удж; лыдпасъяссӧ кывъ
ясӧн гижны тшӧктӧны 186, 189, 197-ӧд уджъяс.

Индӧм 28 уджысь кыкыс сӧмын связнӧй т е к с т — 179-ӧд 
(мойдысь отрывок да 186-ӧд (Куратов биографияысь 
юкӧн). Мукӧд 26 уджыс лӧсьӧдӧма фольклорнӧй материа
лысь, торъя писательяс произведениеяслӧн предложение- 
ясысь либӧ учебник авторъяслӧн лӧсьӧдӧм предложение- 
ясысь.

Урокъяссӧ анализируйтігӧн синмад шыбитчӧ, мый л ы д 
дьысьӧм вылӧ оз обращайтны пӧшти некутшӧм внимание — 
сӧмын кык-куим удж тшӧктӧ лыддьыны предложениеяссӧ 
гораа да выразительнӧя.

Кыв сӧвмӧдӧм вылӧ уджъяс учебник оз жӧ вӧзйы. «Чис
лительнӧй» тема повторитігӧн сӧмын тшӧктӧ «ӧтветитны» 
вопросъяс вылӧ. Уна-ӧ йӧз олӧ тіян сиктын? Сыктывкарын? 
Кор да кӧні чужин? Коді тэнад бать-мамыд? Кымын арӧс 
налы? да с. в. Кымын арӧс бабыдлы? Татшӧм юалӧм вы
л ад  вочакывтӧ лӧсьӧдны абу зэв сьӧкыд, оз ёна ков мӧв
павны, ни ассьыд кывъяс да сочетаниеяс содтавны. Ы джыд 
развитие татшӧм сяма уджъясыд оз сетны. Ни ӧти удж оз 
вӧзйы учебник и числительнӧйяс гижанног кындзи мукӧд 
пӧлӧс орфограммаяс вылӧ примеръяс. Д ерт  жӧ, ставыс 
тайӧ чинтӧ донсӧ у ч еб н и кы сь ,  оз весьшӧрӧ элясьны учи
тельяс учебник вылӧ.

Тайӧс тӧд вылӧ пуктӧмӧн и колӧ смелджыка урокӧ 
пыртны сэтшӧм материал, коді эськӧ бурджыка отсаліс 
пӧртны олӧмӧ коми кыв велӧдӧмлысь могъяссӧ.

«Числительнӧй» тема велӧдӧм вылӧ ме думысь, бур м а
териал сетӧ Александр Панюков «Му кутысьяс» гижӧдын 
(«Войвыв кодзув», №  3, 1985 во).

Му кутысьяс
Подъельсксаяс радейтӧны ассьыныс сиктсӧ. Стрӧитчӧны 

веськыд уличаясӧн. Керкаяс дорӧ лэптӧны асшӧр овмӧсын 
колана стрӧйбаяс, быдтӧны пуяс да дзоридзьяс, уна пӧлӧс 
град выв пуктасъяс. Кольӧм пятилеткаын сиктын кыптіс 
23 выль керка, стрӧитӧма ясли-сад, совхозса удж алы сьяс
лы 16 квартираа олан керка. Котыртчис 35 выль семья. 
Сиктӧ овны воисны сизимдас сайӧ морт. ХІ-ӧд пятилетка 
воясӧ стрӧитӧма нӧшта 19 выль керка, клуб, библиотека, 
совхозса специалистъяслы да рабочӧйяслы кык квартираа 
куим керка, ӧ н і  нӧшта кыпалӧны вит стрӧйба.

Сикт нималӧ зіль войтырӧн. Совхозса татчӧс отделе
ниелӧн вермӧмъясыс, водзмӧстчӧмыс тӧдсаӧсь район да 
республика пасьта.

Подъельск да Нӧвик сиктъяс медводдзаысь писцӧвӧй

книгаясын казьтывсьӧны 1720-ӧд воын. Сьӧкыд да курыд 
вӧлӧма олӧмыс сиктса войтырлӧн важӧн. Октябрьскӧй ре
волюция вайӧ выль олӧм. 1920-ӧд воын тані котыртчӧны 
комбедъяс. Гымалӧ гражданскӧй война. Кыдзи и мукӧдъ
яс, народлысь властьсӧ дорйыны мунӧ комбедса председа
тель Венедикт Степанович Моторин. Унаӧн бӧрсӧ эз воны 
гортас. Комбедса председательӧс белогвардеецъяс лый
лісны Д еревянск горулын. Д екабрь  12-ӧд лунӧ бандитъяс 
виисны учительница Ольга Александровна Латкинаӧс да 
Ижмо-Печорскӧй полкса комиссар Матвей Трифильевич 
Трубачевлысь гӧтырсӧ. Д екабрь  14-ӧд лунӧ найӧ вӧрын суӧ
дісны да лыйлісны Дмитрий Максимович Моторинӧс — 
сиктса сӧветскӧй активистъясысь ӧтиӧс. Еджы д офицеръяс
лӧн пуляяс помысь кувсисны Подъельск комбедса член 
Ф. С. Ракин, Н а в ӧ л ӧ к ы н  кык вок В. А. да Д . А. Зюзевъяс. 
Подъельск сикт шӧрын налы сувтӧдӧма мраморнӧй пӧв 
«Найӧ сетісны олӧмсӧ Сӧветъяслӧн власть вӧсна ты ш ъ
ясын». 1919-ӧд вося декабрӧ белогвардеецъяслӧн тылӧ р аз
ведкаӧ мунігӧн Подъельскӧ пыралӧ да усьӧ коми народлӧн 
героиня Д омна Каликова. 1919, 1922— 1924-ӧд воясӧ П одъ
ельскӧ некымынысь воліс Афанасий Маегов — Гӧрд В а
рыш. Пожӧм сир дука сӧстӧм сынӧд, сикт гӧгӧрын мича 
вӧр-ва кыскӧны татчӧ шойччыеь-бурдӧдчысь йӧзӧс. Подъ- 
ельскса санаторийын 1923-ӧд воын бурдӧдчисны поэт 
И. Т. Чисталев да учёнӧй лингвист Н. А. Молодцов.

Коллективизация йылысь партиялӧн чукӧстӧм вылӧ 
подъельсксаяс вочавидзӧны делӧӧн. 1930 воӧ сиктсаяс ко
тыртчӧны «Дзоридз», «Красноармеец» да «Остров» кол
хозъясӧ. Первойя луннас жӧ «Дзоридз» колхозӧ пырисны 
дас овмӧс. Асланыс юралысьяснас колхозникъяс бӧрйисны 
Александр Ефремович Зюзевӧс.

Сиктса школалӧн краеведческӧй музейын эм татшӧм 
гижӧд: «Ӧні на син водзын 1936-ӧд вося гожӧм. Эжва бе
рег тырӧма йӧзӧн. Ставыс варова сёрнитӧны: тайӧ кӧрт вӧ
лыд миян бригадаысь став вӧвсӧ гӧригад вежас. Тадзи б ар 
жаӧн Сыктывкарсянь Нӧвик сиктӧ вайисны первойя тр ак
тор. Унаӧн тракторсӧ аддзисны первойысь на, вот и шен
зьӧны»,— висьталӧ медводдза трактористка У. С. Короле
ва. Сійӧ сэки велӧдчӧма тракторнӧй курсъяс вылын да 
тракторнас локтӧма чужан сиктас. Медводдза тракторъяс 
выльш уджавлӧмаӧсь Анатолий Платонович Ветошкин да  
Евдокия Егоровна Чидарьян.

Интереснӧй туй визьыс медводдза тракторъясыслӧн: и 
гӧрӧмаӧсь, и кӧдзӧмаӧсь, и вартан машина бергӧдлӧмаӧсь 
пӧшти дас квайт во чӧж.

Сикт шӧрын мичаник кыдзьяс пӧвстын сулалӧ обелиск.

Сэтчӧ гижӧма овъяс. Та мындаӧн сетісны олӧмнысӧ Вели
кӧй Отечественнӧй война воясӧ.

Унатор сиктын вӧлі медводдзаысь: 1930-ӧд воын зав о 
дитіс кывны радио, 1957-ӧд воын ӧзйисны Ильичлӧн л а м 
почкаяс, 1964-ӧд воын ӧзйӧны кельыдлӧз экранъяс, 1973-ӧд 
воын татчӧс фермаысь доярка Елена Сергеевна Ветошкина 
быд мӧслысь лысьтіс 4 тысяча сайӧ килограмм йӧв. Тайӧ 
ж ӧ  воас КПСС Кӧрткерӧсскӧй райком да райсӧветлӧн ис
полком лӧсьӧдісны Е. С. Ветошкина ни'ма медбур д о яр ка 
лы приз, кодӧс сетӧны районса медуна йӧв лысьтысьяс.

Историялӧн лист бокъясас ме кежавлі сы могысь, ме
дым бурджыка гӧгӧрвоны талунъя сиктлысь олӧмсӧ, сэтчӧс 
войтырлысь уджсӧ, вермӧмъяссӧ да тӧждъяссӧ.

Тайӧ текстас, менам лыддьӧм серти, 30 гӧгӧр числитель
нӧй (количественнӧй да порядковой, прӧстӧй, сложнӧй да 
составнӧй), мӧд ногӧн кӧ, став сикас числительнӧйяс вылӧ 
сюрӧ пример.

Кутшӧм удж позьӧ нуӧдны тайӧ текст вылас?
3. Медводз лыддьысьны велӧдӧм. Текстас унакодь одно

роднӧй членъяса предложениеяс, сложнӧй предложениеяс, 
эм веськыд сёрниа предложение. Сідзкӧ, челядьӧс позьӧ 
текст вылын велӧдны лыддьыны перечисление интонацияа 
предложениеяс. Текстын уна собственнӧй ним: сикт нимъ
яс, йӧзлӧн ним, вич да ов, терминъяс. Тайӧ сетӧ позянлун 
удж авны  правильнӧй произношение вылын: Подъельск, Д е 
ревянск, Кӧрткерӧс, Венедикт Степанович Моторин, М ат
вей Трифильевич Трубачев, Александр Ефремович Зюзев, 
Евдокия Егоровна Чидарьян, писцӧвӧй книга, комбед, 
председатель, коллективизация, Великӧй Отечественнӧй 
война.

2. Ч и сли тельнӧй ясы сь  вежӧртассӧ, налысь группаяссӧ 
позьӧ объяснитны медводдза абзацса предложениеяс отсӧ
гӧн:

«Подъельсксаяс радейтӧны ассьыныс сиктсӧ. Стрӧитчӧ
ны веськыд уличаясӧн. Керкаяс дорӧ лэптӧны асшӧр овмӧ
сын колана стрӧйбаяс, быдтӧны пуяс да дзоридзьяс, уна 
пӧлӧс град выв пуктасъяс. Кольӧм пятилеткаын сиктын 
кыптіс 23 выль керка, стрӧитӧма ясли-сад, совхозса у д ж а 
лысьяслы 16 квартираа олан керка. Котыртчис 36 выль 
семья. Сиктӧ овны воисны 70 сайӧ морт. ХІ-ӧд пятилетка 
воясӧ стрӧитӧма нӧшта 19 выль керка, клуб, библиотека, 
совхозса специалистъяслы да рабочӧйяслы кык квартираа 
куим керка, ӧ н і  нӧшта кыпалӧны йцт стрӧйба».
*•' Индӧм ӧтрывокас куим1 прӧстӧй, ӧти сложнӧй, состав
ной числительнӧй, эм и порядкӧвӧй''числительной. Тайӧ||б)г1 
рывок вылас позьӧ объяснитны пӧшти став сизим пара-

графлысь материалсӧ, тшӧтш и числительнӧйяс гижанног. 
Кольӧ сӧмын кымынкӧ пример вылын объяснитны черточ
ка пыр гижсьысь числительнӧйяс йылысь. Та вылӧ позьӧ 
используйтны учебникысь 190 удж.

3. Тайӧ текстыс подсказывайтӧ нуӧдны ас школаын 
краеведческӧй удж. Позьӧ сетны велӧдчысьяслы некымын 
задание. Шуам, ӧтикъяс тӧдмаласны сы йылысь, кыдзи 
вежсис сикт бӧръя Б— 10 вонас; кыдзи бурмис-озырмис 
татчӧс овмӧс (совхоз, леспромхоз, сельпо да  с. в.); мӧдъяс 
мед тӧдмалӧны сиктлӧн историялысь тӧдчана фактъяс: кор 
чужис сикт? Коді вӧлі медводдза олысьнас? Кутшӧм тӧд
чана йӧз петісны сиктысь? Кор воссис школа? Кор да 
кодъяс котыртісны колхоз? Коді сиктын медпӧрысь мор
тыс? да с. в.

Программаын индӧма, мый олан места да тӧдса объ
ектъяс опишитны велӧдны колӧ сизимӧд классын. Но ӧні 
пыр ёнджыка сёрниыс мунӧ опережающӧй обучение йы
лысь. Сідзкӧ, нинӧм оз ло лёкыс сыын, мый ми 4— 5-ӧд 
классъясын нин заводитам нуӧдны наблюдениеяс да ку
тшӧмкӧ источникъясысь шедӧдӧм материал вылын сочи
нениеяс гижӧм.

4. Текст вылас позьӧ уджавны и лексика боксянь. 4— 
5-ӧд классъясын «Лексика» разделын челядь тӧдмасьӧны 
уна да ӧти вежӧртаса кывъясӧн, кывъяслӧн веськыд да 
переноснӧй вежӧртасӧн, профессиональнӧй, диалектнӧй, 
заимствуйтӧм кывъясӧн, фразеологизмъясӧн да с. в.

Лексика боксянь позьӧ сетны задание индыны заимст
вуйтӧм кывъяс. Н а пиысь корсьны сэтшӧмъясӧс, кодъяс 
ӧні шусьӧны коми орфоэпия правилӧяс серти (ассимили- 
руйтчӧм кывъяс). Заимствуйтӧм кывйыс текстын уна, н а 
йӧс быд велӧдчысь корсяс. Сьӧкыдджык пӧртны олӧмӧ мӧд 
заданиесӧ. Ассимилируйтчӧм кывъясӧн лоасны: улича,
град, рабочӧй, писцӧвӧй, Сӧвет, дука, делӧ, первойя, пӧшти 
да с. в. Архаизмъяс корсьны: комбед, белогвардеец, ко
миссар.

Бурдж ы к велӧдчысьяслы позьӧ сетны задание: корсьны 
текстлысь переноснӧй значениеа кывъяс (олӧмыс курыд, 
гымалӧ война, сетісны олӧмсӧ, вӧр-ва кыскӧ, кежалі лист 
бокъясас да с. в.).

5. «Синтаксис да  пунктуация» тема закрепитӧм вылӧ 
лӧсяласны, ми ногӧн, татшӧм уджъяс:

а) однороднӧй членъяса предложениеясын знакъяс тэ
чӧм вылӧ упражнение: Д ас  ӧтиӧд пятилетка воясӧ стрӧи
тӧма нӧшта дас ӧкмыс выль керка, клуб, библиотека, сов
хозса специалистъяслы да рабочӧйяслы кык квартираа 
куим керка. Д екабрь  дас кыкӧд лунӧ бандитъяс воисны 
учительница Ольга Александровна Латкинаӧс да Ижмо-

Печорскӧй полкса комиссар Матвей Трифильевич Труба
чевлысь гӧтырсӧ да с. в.

б) сложнӧй предложениеын знакъяс вылӧ удж.
Тысяча ӧкмыссё комынӧд воын заводитіс кывны радио,

тысяча ӧкмыссё ветымын сизимӧд воын ӧзйисны Ильичлӧн 
лампочкаяс, тысяча ӧкмыссё сизимдас коймӧд воын ӧзйӧ
ны кельыдлӧз экранъяс.

в) текстын эмӧсь синтаксическӧй разбор вӧчӧм вылӧ 
зэв удачнӧй предложениеяс (видзӧд текст).

6. Орфографическӧй правилӧяс закрепитӧм вылӧ тек
стын эм уна пример.

а) Сложнӧй кывъяс: пятилетка, ясли-сад, совхоз, ком
бедъяс, белогвардеец, исполком, шойччысь-бурдӧдчысь, 
вочавидзны, килограмм, асшӧр да с. в.

б) Орчча кык ӧткодь согласнӧйяса кывъяс, тч, чч, дзч 
да с. в. сочетаниеа кывъяс: ассьыс, копыртчис, татчӧс, мед
воддза, бурдӧдчисны, луннас, аддзисны да с. в.

в) Ъ  да Ь знакъяс вылӧ: Подъельск, пуктасъяс, дзо
ридзьяс, специалистъяс, рабочӧйяс, кыдзьяс, сиктсаяс, 
Ильичлӧн, тӧждъяссӧ да с. в.

г) Литературнӧй кыв нормаяс серти в-л, г-дь, к-ть, о-э, 
ы-и звукъяс шуӧм (а сэсся и букваяс гижӧм вылӧ) удж; 
керка, лэптӧны, уна пӧлӧс, овны воисны, нималӧ, медвод
дзаысь, вӧлӧма, дорйыны, эз воны, кыдзи, олӧмсӧ, героиня, 
гижӧд, кельыдлӧз, овны, кувсьыны.

7. Кыв состав да кыв артмӧм тема кузя бара жӧ позьӧ 
мӧвпыштны кутшӧмсюрӧ уджъяс, шуам:

а) шусьытӧм согласнӧйяса кывъяс гижӧм (отделение, 
водзмӧстчӧм, сиктса, Октябрьскӧй, сӧветскӧй, бурдӧдчис
ны, краеведческӧй);

б) сетӧм кыв вужъясӧн лӧсьӧдны мукӧд кывъяс: 
дзоридз — дзоридзавны, дзоридзалысь
сикт — сиктса
выль — выльнога, выльмӧдны, выльджык
ним — нимавны, ним-вич
кув — кувны, кулысь, кулӧм
мича — мичаник, медмича, мичаммыны;
в) кыв состав серти разбор:
овмӧсын уджалысьяслы, вермӧмъяс, мунігӧн, медводдза, 

гӧрӧмаӧсь да с. в.;
г) сложносокращенной кывъяс корсьӧм (комбед, рай 

ком да с. в.).
8. «Существительнӧй» тема повторитӧм да закрепитӧм 

вылӧ текстас эм зэв уна позянлун:
а) собственнӧй да нарицательнӧй существительнӧйяс 

вылӧ удж.

Сетӧм нарицательнӧй существительнӧйяс дорӧ содтыны 
текстысь лӧсялана собственнӧй существительнӧйяс:
... сикт
учительница ... тракторист ... да с. в.
комиссар ... поэт ...
председатель ...

б) собственнӧй нимъясын ыджыд буква да кавычкаяс
(словарнӧй диктант): комбедса председатель Венедикт
Степанович Моторин, Ижмо-Печорскӧй полк, полкса комис
сар Трубачев, коми героиня Д омна Каликова, учёнӧй М о
лодцов, «Красноармеец» колхоз, КПСС Кӧрткерӧсскӧй 
райком да с. в.;

в) существительнӧйяс кывбӧръяскӧд гижанног вылӧ, 
существительнӧйясӧс артмӧдысь суффиксъяс гижанног 
вылӧ уджъяс;

г) скобкаын сетӧм кывъяссӧ гижны правильнӧя: (град 
выв) пуктас, (республика пасьта), (Деревянск горулын), 
(пуляяс помысь), (сикт гӧгӧрын), (вӧр ва),  (син водзын), 
(курсъяс вылын), (во чӧж).

9. «Прилагательнӧй» тема повторитӧм вылӧ позьӧ вӧз
йыны татшӧм уджъяс:

а) прилагательнӧйлӧн вежӧртас, морфологическӧй при
знакъяс, синтаксическӧй рольсӧ позьӧ повторитны татшӧм 
предложениеяс разберитӧмӧн:

Сикт нималӧ зіль войтырӧн. Сиктса школалӧн краевед
ческӧй музейын эм гижӧд. Интереснӧй туй визьыс медвод
дза трактористъяслӧн;

б) прилагательнӧйяс гижанног вылӧ позьӧ сетны объ
яснительнӧй диктант: асшӧр, уна пӧлӧс, писцӧвӧй книга, 
полкса комиссар, медводдза луннас, мичаник кыдзьяс, 
Кӧрткерӧсскӧй райком.

10. Сёрни сӧвмӧдӧм вылӧ позьӧ сетны лӧсьӧдны устнӧй 
либӧ письменнӧй висьт либӧ изложение опорнӧй кывъяс 
числительнӧйяс пыртӧмӧн: 1720-ӧд во, 1919-ӧд вося гожӧ
мын, 1957-ӧд воын, 1964-ӧд воын, 1973-ӧд во да с. в.

И . Ч и сли тельнӧй ясы сь  предложениеын рольсӧ, мукӧд 
кывъяскӧд йитчӧмсӧ позьӧ петкӧдлыны торъя удж вылын:

ӧ н і нӧшта кыпалӧны вит стрӧйба (подлежащ ӧй); 1920- 
ӧд воын тані котыртчӧны комбедъяс (обстоятельство).

12. Оз ков вунӧдны и сы йылысь, кутшӧм роль ворсӧны 
числительнӧйяс кыв сочетаниеясын.

13. Текст отрывоклы сетны заглавие.
14. Висьтавны текстлысь медшӧр мӧвпсӧ (идеясӧ).
Корсьысь да творческӧй учительяс, дерт жӧ, используй

тӧны связнӧй текст мукӧд пӧлӧс уджъясын. Менам пред
лагайтан  уджъясыс примернӧйӧсь.

Статья помын вӧзъя нӧшта некымын связнӧй текст, 
кодъяс вылын позяс уджавны коми кывйысь мукӧд тем а
яс прӧйдитігӧн.

«Существительнӧй» тема прӧйдитігӧн:
ХУІІІ-ӧд нэм заводитчӧмсянь ижмасаяс кутісны видз

ны кӧръясӧс. А ХІХ-ӧд нэм шӧрсянь найӧ лоисны Европей
скӧй войвылын медся гырысь кӧр стадаяса йӧзӧн. Сідз, 
1844-ӧд вося документъяс серти И ж м аса  330 озыр семьяын 
вӧлі 148 тысяча кӧр, кодъясӧс найӧ видзисны Больш езе
мельскӧй тундраын. Кӧр стадаяслӧн лыдыс воысь воӧ пыр 
содіс да пемӧсъяслы пӧскӧтинаясыс эз кутны тырмыны. 
Выль пӧскӧтинаяс корсигӧн ӧткымын ижмасаяс вуджисны 
Урал из сайӧ да овмӧдчисны Обь ю пӧлӧн. Медводз ижем
скӧй семья вуджис. Сибирӧ да  овмӧдчис Ляпин ю берегӧ 
1842-ӧд воын. А ХХ-ӧд нэм заводитчигӧн Тюменскӧй обла
стьын да  Салехардын оліс нин ижмасаяслӧн матӧ 200 
семья.

1887-ӧд воын нёль семья асланыс кӧр стадаясӧн ву
джисны йи кузя Белӧй море да воисны Кольскӧй полу
остров вылӧ. Овмӧдчисны саамъяслӧн Ловозеро сиктӧ. Та 
бӧрын уна во чӧж на сэтчӧ воалісны ижмасаяс асланыс 
кӧръясӧн. И ӧні на Ловозероын олӧны уна Артеевъяс, Се- 
мяшкинъяс, Чупровъяс, Каневъяс, кодъяслӧн рӧдвужыс 
колины ижмаладорса сиктъясӧ. И ӧні на почта ваялӧ уна 
письмӧ ижмаладорысь Ловозероӧ да сэтысь — Ижмаӧ.

Озыр кӧр видзысьяс Ижмаын, Мохчаын, Красноборын, 
Большое Галовоын восьтісны няр керкаяс, кытчӧ медаліс
ны гӧль йӧзӧс вӧчны замш а. Зам ш а  озыр йӧзлы вайис 
ыджыд доход. Но и тайӧ на налы кажитчис этша, да ку
тісны асланыс' крестьяналысь да ненецъяслысь донтӧм 
донысь ньӧбны зверь куяс да чери. Ставсӧ тайӧс найӧ дона 
донысь вузалісны Пинегаын, Новгородын, Москваын, П е
тербургын. Шуӧны, мый ижмаса купечьяс вузасьлӧмаӧсь 
весиг Парижын.

Кор ижмаса йӧз вӧчалісны видзьяс, сӧвмыны кутіс и 
скӧт видзӧм.
1 Грездъяс, кодъяс пукалӧны Изьвалӧн шуйга берегын,— 

Мохча, Бакур, Варыш, Сизябск, Гам, Мошъюга — чужис
ны ХУІІІ-ӧд нэм помын. Сэк жӧ котыртсьӧны грездъяс и 
ю петанінын: Краснобор, Вертеп, Кельчиюр, Усть-Ижма, а 
бӧрынджык и ю катыдын — Кедва да с. в. ХІХ-ӧд нэм з а 
водитчигӧн чужисны Печора ю дорын Щельяюр, Н я ш а
бӧж, Кипиево, Бры каланск (К ы дзкар). Тайӧ кадас ӧдйӧ 
кутіс содны олысьяслӧн лыдыс. 1785-ӧд воын кӧ вӧлі 2 ты 
сячаысь неуна унджык морт, то сё во мысти нин И ж м а да 
сэтчӧс сиктъясын артавсис 15 тысячаысь унджык олысь.

Сиктъясын олісны медсясӧ гӧль йӧз, на вылын ыдж ы 
далісны кулакъяс да купечьяс. Медым кыдзкӧ вердны 
семьясӧ выль урожайӧдз, уна ижмаса ветлісны нажӧтка 
вылӧ. Документъясысь тыдалӧ, мый ижмасаяс — Иван 
Родионов, Терентий Рочев да мукӧдъяс медводдзаясӧн 
уджалісны Федор Прядуновлӧн нефтеперегонной заводын, 
кодӧс вӧлі стрӧитӧма Ухтаын 1745-ӧд воын.

«Войвыв кодзув», №  б, 1987 во.

«Сложнӧй кывъяс гижанног» тема вылӧ.

Локтіс ар. Ытшкӧм видзьяс вылын потшӧсъяс пытш
кын сулалісны кос, веж туруна зорӧдъяс, йирсис скӧт —  
мӧсъяс, куканьяс, вӧвъяс. Кузякодь шоныда зэралӧм бӧ
рын ывлаын ыркнитіс. Асывводзьясӧ шонді кыпӧдчис вӧр 
весьтӧ эз нин гожся кодь дзирыд да пым, а КӧДзалыштӧ- 
мӧн. Юяс да тыяс весьтын лювъяліс еджгов ру. Мукӧд 
асылӧ руыс сэтшӧм еджыд да кыз, дас воськов сайысь 
нинӧм оз тыдав.

Ва вылын олысь лэбачьяс, гожӧмбыдӧн ёнмӧм, госся
лӧм уткаяс, дзодзӧгъяс, юсьяс кутісны чукӧртчыны, тыысь 
найӧ лэбалісны гырысь кельӧбъясӧн, ылӧ лунвылӧ лэбны 
лӧсьӧдчиганыс ёнмӧдісны бордъяс.

Зэръясӧн мыськӧм войвывса вӧр-ва сулаліс мича да 
гаж а, тшакӧн да вотӧсӧн озыр. Уна петӧма ягсер, рыжик, 
ньыв путник, ельдӧг. Яг нӧрысъясӧ чӧд да пув ёна артмӧ
ма. М укӧдлаас пувйыс дорвыв сярвидзӧ, небыд да чӧскыд, 
вомад ачыс вӧзйысьӧ. Увтасъясын, вӧрса ёльяс да шоръяс 
пӧлӧн сьӧд сэтӧр кисьмӧ, мича да гырысь.

Лыска п у я с — пожӧм, коз, ньывпу — мыссьӧмаӧсь зэв 
улын, ичмонь кодь мичаӧсь гоньвидзӧны. А коръя пуясӧс 
босьтӧ нин арся унзіль. Найӧ дышиника кышӧдчӧны небы
дик коръясӧн. Кыдзлӧн вижӧдны нин кутӧма корйыс, з а р 
ни рӧмъясӧн ворсӧдчӧ. А пипулӧн да пелысьлӧн коръяс 
гӧрд рӧмӧн ымралӧны, синтӧ гажӧдӧны. Войладорсянь ён
дж ы ка кодыр пӧльыштӧ тӧв ныр, кыдз да пипу гылӧдӧны 
муӧ важмӧм коръяссӧ.

Татшӧм кадӧ лӧсьыд вӧрын и неуна шог, норлун сьӧ
лӧм вылад. Пысталӧн тинь-тиннитлӧмыс шогӧ уськӧдӧ, 
казьтыштӧ гожӧм кольӧм йылысь; мый абу нин ылын кад, 
лолыштас кор кӧдзыд лов шынас войвыв, кынтас гӧпъяс, 
шоръяс да юяс. А сы бӧрын ува-ава локтас турӧб, ваяс 
лым да кыза коялас сійӧс пу туганъяс вылӧ, шебрӧдас 
мусӧ еджыд эшкынӧн. И вӧр-ва унмовсяс кыз унмӧн тӧв
быд кежлӧ нин, локтан тулысӧдз.

<В ойвы в кодзув», № 3, 1979 во.

«Прилагательнӧй» тема вылӧ:
Шоныд ру да яр шонді нёньыштісны пармаысь сӧксӧ. 

Ямыштісны тувсов шоръяс. М ӧдлапӧвса бадьяс павгысис- 
ны кокньыдик югыдвиж сарапанъясӧн, лӧньтасъясӧ да 
сьӧртъясӧ чепӧсйисны купальничаяс. Сэсся лун куим кы
мын буситіс шоныд зэр. Ойдӧм Сыктыв дзикӧдз польдіс: 
гудыр ваыс ылькнитіс куръясянь вутшка тодъясӧ да шы
льыд видзьяс вылӧ. Та бӧрын верӧтяяс пӧлӧн турун ыт
кӧбтіс. Ляпкы д местаясын, эж ӧра вутшъяс да небыдик 
увъяса бадьяскостса шоналыштӧм ваын кадысь-кадӧ гы- 
быштлӧны черияс. «Сын кульман кад»— ас кежас мӧвпа
лӧ первойя будкадорса кер вылын пукалысь Никодим.

«Войвы в кодзув», №  5, 1971 во.

«Глагол» тема вылӧ.
Кадыс тай рӧдтӧмӧн-рӧдтӧ. Совхозлӧн со гӧрсис-кӧдз- 

сис нин. М ужикъяс ремонтӧн ноксьӧны, выль карта тш у
пӧны, бабаяс теплицаяс гӧгӧр бергалӧны. «Ж -жик-жик- 
жик-жик!»— кылӧ Вадор грездӧдз пилорамасянь.

Вадорувса войт дзикӧдз чурсмуніс-косьмис. Дзебсисны 
кытчӧкӧ герчкысь уткаяс, чипсысь куликъяс, сӧмын р ак а 
яс тяпъялӧны нюйтысь берег пӧлӧн да, повзьӧдан кӧ, с а 
ридз катш а нявзӧ калег вомнас.

Грездса олысьяс пуктысисны нин; кодсюрӧ ӧшинь увсӧ 
чышкӧны-куртӧны, тӧлын вӧчӧм заппес чипасалӧны. Тувсов 
сынӧдӧн лолавсьӧ долыда: весиг пиньтӧм пӧчӧяс кильчӧ 
лабичаныс шешъялӧны, а челядь футболӧн буткӧны-чужъ- 
ясьӧны, майскӧй жукъяс чилзӧны-куталӧны.

«Войвыв кодзув», №  5, 1971 во.



Н. в. КИНЕВА, Визин школаса велӧдысь. 
Е. А. ЦЫПАНОВ, филологическӧй наукаяс
са кандидат.

КОМИ ПРИЧАСТИЕЯС ШӦР ШКОЛАЫН ВЕЛӦДӦМ

Причастиеяс велӧдӧны «Глагол» тема пытшкын 5-ӧд 
классын, ӧ н ія  программа серти тайӧ тема вылӧ сетӧма 
б час, кодъяс вылын колӧ сетны причастие йылысь поня
тие (эрдӧдны вежӧртас, морфологическӧй признакъяс да 
синтаксическӧй роль), а сідзжӧ видлавны причастиеяс арт
мӧдысь суффиксъяс да  найӧс гижанног. Торйӧн пасйӧма 
причастнӧй оборот да  сійӧс запятаяясӧн гижигӧн торйӧдӧм 
йылысь. Тайӧ шӧр могъяссӧ тӧд вылын кутӧмӧн и гижӧма- 
лӧсьӧдӧма бӧръя, изданиеяса «Коми кыв» учебник, авторъ
ясыс Е. Г. Артемова, Г. Г. Бараксанов. Бӧръя методиче
скӧй индӧдъяс серти и, дерт, велӧдысьлӧн кӧсйӧм серти, 
позяс вӧдитчыны сигнальнӧй рольяса урок нуӧдан планӧн. 
Татшӧм ногӧн позьӧ медводдза часъясӧн сетны дженьдӧ
дӧмӧн став теоретическӧй информациясӧ и правилӧяс, а 
бӧръя часъясын видлавны программаын индӧм материал
сӧ пыдіаджык. Водзӧ ми видлалам материал, коді вермас 
озырмӧдны индӧм учебникса параграф ъяс да лоас велӧ
дысьлы содтӧд отсӧгӧн «причастиеяс» тема восьтігӧн да 
ф акультатив нуӧдігӧн. Факультатив вылын медводз ков
мас видлавны коми п ричастиеяслы ^ аслыссикаслунсӧ и 
сійӧс, мыйӧн найӧ торъялӧны, шуам, роч кывса причастие
ясысь. Но та вылӧ сувтлам статья помланьысджык.

Вайӧдам причастиеяс велӧдан темалысь ӧнія вӧдитчан 
учебник вылӧ ориентируйтӧм план:
1 урок. Причастиелӧн вежӧртас да грамматическӧй аслыс-

сикаслунъяс.
2 урок. Причастие артмӧдан суффиксъяс да найӧс гиж ан

ног. Причастнӧй оборот.

3 урок. Творческӧй удж (гижны висьт).
4 урок. Причастиеяс закрепитӧм вылӧ уджъяс.
5—б урокъяс. Контрольнӧй удж грамматическӧй уджӧн да 

разборӧн.

Водзӧ сетам причастиеяс йылысь медся тӧдчана инфор
мация, коді вермас отсавны велӧдысьлы лӧсьӧдны урокъ
яс. А татшӧм наука боксянь подулалӧм материал бӧрын 
сетам урокъяслысь примернӧй план.

1. Грамматикаын причастиеяслӧн места и вежӧртас.
Челядь тӧдӧны нин, мый глаголлӧн формаяс овлӧны веж- 
ласянаӧсь, спрягайтчысьӧсь (найӧ вежласьӧны лыд, морт, 
кад серти) и вежласьтӧмӧсь, кодъяслӧн оз вермы лоны 
лыда, морта и када суффиксъяс. Бӧръяяс лыдӧ пырӧ гла
голлӧн неопределеннӧй форма (инфинитив), причастие да 
деепричастие. Татшӧм кывкӧртӧдӧ велӧдчысьясӧс бурджык 
вайӧдны юасьӧмъяс отсӧгӧн, важ  материал повторитӧмӧн.

«Коми кыв» учебникын (квайтӧд издание, 1983 во) 
126 лист бок вылын сетӧма 5 правилӧ, кӧні висьталӧма 
коми причастиеяс йылысь. Сэні причастиелӧн определение 
сетӧма тадзи: «Причастиеӧн шусьӧ глаголлӧн сэтшӧм фор
ма, коді петкӧдлӧ предметлысь признаксӧ действие серти
ыс да ӧтвечайтӧ кутшӧм? юалӧм вылӧ». Но татшӧм опре- 
делениеысь абу гӧгӧрвоана, мый понда прнчастиеӧс л ы д
дьӧны глаголлӧн торъя вежласьтӧм формаӧн, а оз прила
гательнӧйӧн, ӧд и сійӧ петкӧдлӧ предметлысь признак и 
вочавидзӧ кутшӧм? юалӧм вылӧ. Таысь кындзи кутшӧм? 
юалӧм вылӧ вермас вочавидзны и существительнӧй опре
деление функцияын, шуам, кутшӧм ӧдзӧс?— пывсян ӧдзӧс, 
кутшӧм олӧм?—' морт олӧм и с. в. Та вӧсна бурджык шуны 
тадзи: причастие — глаголлӧн вежласьтӧм (инфинитнӧй) 
форма, коді петкӧдлӧ действие кыдзи предметлысь при
знак, пример пыдди, пуысь ва, пуан ва, пуӧдӧм ва, путӧм 
ва. Татшӧм определение пыр позьӧ гӧгӧрвоӧдны причастие- 
ясӧс кыдз действие петкӧдлысь глагольнӧй форма. Шуам, 
тшӧктыны ӧтлааститны примеръяс: гӧрд чужӧм и гӧрдӧдӧм 
чужӧм, кӧні гӧрд кыв петкӧдлӧ пыръя, статичнӧй признак, 
а гӧрдӧдӧм кыв петкӧдлӧ нин кадын вежласьтӧм, дина
мичнӧй признак, мӧд ног позьӧ шуны — чужӧм гӧрдӧдӧма.

2. Водзӧ позьӧ дженьыда висьтавны сэтшӧм аслыссикас- 
лунъяс йылысь, кодъяс ӧткодьӧсь причастиелӧн да мукӧд 
глагол формаяслӧн. Татчӧ пырӧны ӧти глагольнӧй кыввуж 
и шӧр вежӧртас, глаголлӧн кыв артмӧдан, залогӧвӧй да 
видӧвӧй суффиксъяс, када вежӧртас, мукӧд кывъясӧн уп- 
равляйтӧм, оборотъяс артмӧдӧм. . 1

Вайӧдам найӧс, кыдзи сетӧма 5-ӧд класса учебникын: 
гижысь морт велӧдчысь нывка
гижан письмӧ велӧдчан книга
гижӧм письмӧ велӧдчӧм морт
гижтӧм письмӧ велӧдчытӧм морт

Сы могысь, мед челядь гӧгӧрвоисны тайӧс, позьӧ сетны 
удж: эрдӧдны причастиеясысь глагол кыввужсӧ и суффикс
сӧ, шуам, пӧрӧм пу <  пӧрны кыввуж +  ом суффикс; водз
мӧстчысь пионер <  водзмӧстчыны кыввуж +  ысь суффикс; 
помавтӧм гортса удж  <  помавны кыввуж +  том суффикс.

Глагол кыввуж вермӧ петкӧдлыны действиесӧ кыдзи 
непереходнӧйӧн,— нималана гижысь, котӧртысь пионер, 
гыӧрзьӧм вӧв, сідз и переходнӧйӧн,— ыж сёян пон, чужан 
му радейтысь войтыр и. с.

Залогӧвӧй суффиксъяс тшӧтш вайӧдӧны причастие ве
жӧртасӧ ас вежӧртассӧ, понудительнӧй залога формаяс — 
дӧрӧм Бурӧдысь мужичӧй, возвратнӧй залога — мыссьысь 
кань, сиктӧ кольччан том йӧз и с. в.
1 уроклӧн план. Уроклӧн мог — тӧдмӧдны причастие йы
лысь общӧй понятиеӧн; индыны грамматическӧй аслысси- 
каслунъяс вылӧ; кужны торйӧдны причастиеяс да прила
гательнӧйяс.

Д ӧска вылын гижӧма:
Кань узьӧ, челядь ворсӧны.
Шептасьӧ нянь. Сад 
дзоридзалӧ.
Узьысь кань. Ворсысь челядь.
Шептасьысь нянь. Д зо р ид за
лан сад.
— индыны юалӧмъяс; визьнитны колана условнӧй зн акъ 
ясӧн ӧткодь кыввужъя кывъяс, например,

М Ы И  ВӦЧӦ? кутшӧм?
— мый петкӧдлӧны II столбикса торйӧдӧм кывъяс?
(предметлысь признак действие серти).
Кывкӧртӧд: узьысь, ворсысь, шептасьысь, дзоридзалан 

кывъяс — причастиеяс.
П р и ч а с т и е  — г л а г о л  ф о р м а ,  к о д і  п е т к ӧ д л ӧ  
п р е д м е т л ы с ь  п р и з н а к  д е й с т в и е  с е р т и  д а  
в о ч а в и д з ӧ  к у т ш ӧ м ?  ю а л ӧ м  в ы л ӧ .  
Предложениеын причастие овлӧ определениеӧн.
Вайӧдны примеръяс: 
книгасӧ лыддисны лыддьӧм книга
пусӧ пӧрӧдісны пӧрӧдӧм пу
уджсӧ эз вӧчны вӧчтӧм удж
ф л аг  шпоргӧ шпоргысь флаг
Дӧска вылын:



(мӧд джынъяс)
велӧдчытӧм
гижысь

- велӧдчӧм
видзыс паськыд видзыс ытшкытӧм

— лыддьыны кывтэчасъяс; индыны, мый ӧткодьлуныс на 
костын; кутшӧм торъялӧм 

ӧткодьлун:

торъялӧм: прилагательнӧй петкӧдлӧ постояннӧй признак, а 
причастие — признак действие серти, када при
знак.

Примеръяс: еджыд пач — ломтысьысь пач

Урок помланьын закрепитны сетӧм материал.
1) § 59 (1, 2, 3, 4 пунктъяс).

354 удж (устнӧ)
2) 355, 359 уджъяс (письменно)
Гортса удж: § 59 (1, 2, 3, 4) 358 удж.
Лӧсьӧдны висьт, причастиеяс вайӧдны сэтчӧ.

3. Причастиеяслӧн артмӧм. Ми пасйим нин, кутшӧм при
частиеяс сетӧма «Коми кыв» учебникын. Сэні сетӧма 4 си
кас причастие:
-ысь: кыпӧдчысь кымӧр, мунысь морт.
-ом: пӧрӧм пу, гӧрӧм му.
-том: пӧрӧдтӧм пуяс, кылӧдтӧм вӧр.
-ан(-ян): ӧзъян лампа, дзирдалан лун.

Но таысь ӧтдор эмӧсь и мукӧд сикас причастиеяслӧн 
суффиксъяс -ана и -ома, кодъяс йылысь тшӧтш позьӧ вись
тавны челядьлы некымын кывйӧн. Пасйыштам дженьыди
ка причастиеяс йылысь. Коми кывйын причастиеяс юксьӧ
ны када вежӧртас серти ӧнія када да колян кадаяс вылӧ.

1) -ысь суффикса причастиеяс петкӧдлӧны ӧнія када 
действие, кодӧс вӧчӧ определяйтан кывйӧн пасйӧм предмет. 
Примеръяс: Руӧн пӧлясьысь самӧварыс рӧмпӧштан моз не
рис чай юысьясӧс (В. Юхнин, Д інъёльса вӧрпункт). Анна 
гӧнитіс ылыстчысь аргышъяс бӧрся (Е. Рочев, Лӧз тун
др а) .  Тані действие керысьяс самӧвар, коді пӧлясьӧ руӧн, 
аргышъяс, кодъяс ылыстчӧны. Коми кывйын татшӧм при-

торйӧдӧм кывъяс вочавидзӧны ӧти и сійӧ ж ӧ  
юалӧм вылӧ, петкӧдлыны предметлысь признак, 
йитчӧны существительнӧйяс дорӧ; лоӧны опреде
лениеӧн да сказуемӧйӧн.

чорыд нянь — мавтӧм нянь
кыз пу — кылалӧм, кылалысь пу
ичӧт челядь — ворсысь челядь

частиеяс век тшӧкыдджыка паныдасьлӧны. Кыдзи нин вӧлі 
пасйӧма, роч кывйын -ысь суффикса причастиелы воча 
сулалӧ торъя -ущий, -ющий суффикса действительнӧй 
причастие.
2) -ан суффиксӧн артмӧм причастиеяс тшӧтш нуӧны ӧнія 
када вежӧртас, кыдзи и -ысь суффикса причастиеяс. П ри
меръяс: увтчан пон, киссян ва, пуалан ур кодь, синмӧ пы
ран гут; пуан шыд, кыян чери. Конвойӧн тэрмӧдлан арес
тант чукӧр бердіс, да станцияын бара лоис лӧнь (Г. Фе
доров, «Востым»). Причастиелысь вежӧртас бара жӧ позьӧ 
петкӧдлыны придаточнӧй предложениеяс отсӧгӧн. Шуам, 
арестант чукӧр, кодӧс тэрмӧдлӧ конвой, бердіс. Корсюрӧ — 
ан да -ысь суффиксъяса ӧнія када причастиеяс вермӧны 
паныдасьлыны ӧтлаын, ӧти сёрникузяын. Например: Д зур
тан пу нэмсӧ дзуртӧ, а няргысь морт нэмсӧ няргӧ.
3) -ана суффикса причастиеяс артмисны -ан суффикса-
ясысь и вежӧртас боксянь нинӧмӧн ёна оз торъявны бӧръя- 
ясысь. Позьӧ ӧтлааститны визувтан и визувтана, радейтан 
и радейтана, гӧгӧрвоан и гӧгӧрвоана. Но найӧн паськыда 
вӧдитчӧны ӧнія коми литератураын. Например: Поэт
(И. Куратов) чуньнас вӧрзьӧдлӧ би моз ӧзъяна розъяс 
(Г. Федоров, «Востым»),
4) -ом суффикса причастиеяс торъялӧны видлалӧм нин 
формаясысь аслас тӧдчана колян кад вежӧртасӧн. Н апри
мер: Водалӧм йӧз вылӧ локтіс помтӧм мина (Г. Юшков, 
Ч угра);  кулӧм гут, чужӧм кага, косьмӧм шор, тшупӧм кер
ка, гижӧм диктант, вӧчӧм гортса удж, лэдзӧм стенгазета 
и с. в.
5) -ома суффикса причастиеяс паныдасьлӧны ёна шоч
дж ы ка -ом суффиксаясысь. Пример пыдди: С алдат Иван 
довкнитіс кульӧма туш алань (И. Торопов, Тян), й ӧ зы с  ш а
ньӧсь-шаньӧсь, бурӧсь, велӧдчӧмаӧсь (И. Изъюров, Том 
олӧмӧй том гаж ӧй). Коми кывйын колян када причастиеяс 
паныдасьлӧны медся тшӧкыда. Но тшӧкыдджыка -ома суф
фикса причастиеяс паныдасьлӧны торйӧдӧм, обособитӧм 
член позицияын, шуам, Ваньӧ казяліс пожӧмъяс вылысь 
важ  визир лӧсасъяс, пемыдӧсь, рубечасьӧмаӧсь (И. Торо
пов, «Тян»),
6) Отрицательнӧй причастиеяс вежӧртас боксяньыс пет
кӧдлӧны действие, коді оз мун, оз вӧчсьы. Например: по
масьлытӧм муяс, идравтӧм картупель. Найӧ сулалӧны па
ныд став выліджык пасйӧм причастиеяслы, кыдзи ӧнія 
када формаяслы, шуам бӧрдтӧм кага — паныд сулалӧ ву
нӧдана мӧвп; сідзи и колян када причастиеяслы, сёйтӧм 
морт— паныд сулалӧ сёйӧм морт, гӧртӧм м у — паныд су
лалӧ гӧрӧм му.

Роч кывйын татшӧм сяма причастие абу, а коми прича-

ставлысь вежӧртассӧ петкӧдлӧны причастиеяс не частица 
отсӧгӧн, пример пыдди, кыйтӧм пӧтка — непойманная дичь, 
уджавтӧм зонка — неработающий мальчик.

Коми кывйын причастиеяс, деепричастиеяс, инфинитив 
тшӧкыда вермӧны кутны ас бердас зависитысь кывъяс. 
Найӧ отсӧгӧн артмӧны причастнӧй оборотъяс. Примеръяс: 
Тюни гындысь визинчи ни кышан вурысь поёлчи озджык 
мунны Сибирӧ (В. Юхнин, Алӧй лента),  подӧн тай вывті 
мунан морт и с. в.

Прилагательнӧйяскӧд причастиеяс ӧткодьӧсь синтакси
ческӧй функцияяс серти, кыкнанныс векджык определение
я с — гӧрд галстук, уджалысь пионеръяс. Корсюрӧ и при
лагательнӧйяс, и причастиеяс коми кывйын овлӧны опре
деляйтан кыв бӧрын. Например: Войвылын визувтӧны
юяс Печора, Уса, гырысьсӧь да визулӧсь; Эновтчӧм пу 
барж а, джынвыйӧ нин лыаалӧма, потшис сылы туйсӧ 
(Г. Юшков, «Чугра»).
2 уроклӧн план. Причастие артмӧдан суффиксъяс.

Приастнӧй оборот.
Д ӧска  дорын удж. 1. Причастие кузя велӧдчысьясӧн дась 
тӧм висьт выпишитны.

2. 356 удж: приастие +  существитель
нӧй.

Гортса удж прӧверитӧм. 358 удж (лыддьыны кыв соче
таниеяс).
Выль тема. Учебник серти удж.
§ 60, 128 л. б. (суффиксъяс гижны дӧска вылӧ, тетрадьӧ).
361 удж. Вӧчны устнӧ, сэсся куим кыв тэчасӧн быд суф
фикс вылӧ гижны тетрадьӧ.
362 удж (вариантъяс серти)

I в. 1— 5 предложение гижны причастие +  сущест
вительнӧй.
II в. б— 10 предложение гижны причастие +  суще
ствительнӧй.

Вывод: причастиеяс артмӧны глагол кывдінысь -ысь, -ом, 
-том, -ан (-ян) суффиксъяс отсӧгӧн.

Закрепитӧм могысь упражнениеяс.

1. Устнӧ (вайӧдны кыв сочетаниеяс причастие +  существи
тельнӧй тувсов тема вылӧ);

дзольгысь лэбачьяс; бузгысь шоръяс; лэбзьысь пӧткаяс; 
садьмысь вӧр; дзирдалан шонді.
2. Предложениеяс гижӧм.

1) Зеркалӧ моз дзирдалысь ю весьтын ньӧжйӧник 
шлывъяліс еджыд каля.

2) Вӧр-васӧ гажӧдісны долыда дзольгысь лэбачьяс!

(индыны причастиеяс да сійӧс поясняйтысь кывъяс) 
зеркалӧ моз дзирдалысь ю весьтын 
долыда дзользьысь лэбачьяс — причастнӧй обо
ротъяс.

§ 59 (5 пункт) лыддьыны.
П р и ч а с т н ӧ й  о б о р о т  — п р и ч а с т и е  б е р д ы н  
п о я с н я й т ы с ь  к ы в ъ я с .  Лӧсьӧдны предложениеяс, 
кӧні эськӧ мед вӧліны причастнӧй оборотъяс: 

ва кузя кывтысь пыж 
гораа бузгысь шоръяс.

Гортса удж: § 59(5) § 60 360 уж.
3 уроклӧн план. Творческӧй удж (363 удж — петкӧдлыны 
причастиеясӧн вӧдитчан кужанлун да навыкъяс).

Гортса удж: § 59, 60.
4 уроклӧн план. Закрепитӧм могысь тренировочнӧй у п р аж 

нениеяс.
1 вариант. Висьт (связнӧй) причастие кузя (дӧска вы

лын гӧтӧвитны).
2 вариант. 354 удж (1, 2 предложение разберитны

членъяс серти).
3—4 велӧдчысь уджалӧны карточкаяс вылын (419, 421, 
424 уджъяс — коми кыв кузя 4-8 классъяслы карточкаяс). 

Класс уджалӧ тетрадьясӧн.
а) Сетӧм существительнӧйяс дорӧ бӧрйыны причастиеяс 
да прилагательнӧйяс: видзьяс, пач, кодзувъяс, вӧр.

(Вежӧдӧм колхознӧй видзьяс, дзоридзалысь яблоневой 
сад, дзирдалысь югыд кодзувъяс, ломтысян кӧрт пач, шув
гысь сьӧд вӧр.)
б) Причастиеяс дорӧ бӧрйыны найӧс поясняйтысь кывъяс 
(лӧсьӧдны причастнӧй оборотъяс), предложениеяс: 
ворсысь челядь — школа ӧшинь улын мачӧн ворсысь че
лядь;
визувтысь ю — крут берегъяс костті визувтысь ю; дзирда
лысь шонді — небеса шӧрсянь югыда дзирдалысь шонді; 
пукалысь йӧз — лабичьяс вылын чӧла пукалысь йӧз.
в) Самостоятельнӧй удж.

423, 420 уджъяс (4—8 классъяса карточкаяс). 
Тетрадьяс чукӧртны. Дасьтысьны контрольнӧй диктант 

кежлӧ. §§ 59, 60 (устнӧ лыддьыны).
5 урок — Контрольнӧй удж грамматическӧй заданиеясӧн.
6 уроклӧн план. Контрольнӧй уджъяс разберитӧм. П рича
стиеяс вылӧ уджъяс.
(схема серти разберитӧм 131 л. б.).

Велӧдӧм висьтъясысь, кывбуръясысь аддзыны предло
жениеяс, кӧні эмӧсь причастиеяс.

Факультативъяс вылын позьӧ причастиеяс темакӧд йи
тӧдын сувтлыны сэтшӧм аслыспӧлӧслунъяс вылӧ, кодъяс

7. Заказ № 6972

ёна торйӧдӧны коми причастиеяс мукӧд кывъяса прича
стиеясысь. Челядь шӧр школаын велӧдчигӧн тӧдмасьӧны 
куим кывйӧн: чужан, роч, ӧти иностраннӧйӧн (английскӧй, 
немецкӧй либӧ французскӧйӧн). Факультативъяс вылын 
позьӧ эрдӧдны коми причастиеясын кык аслыссикаслун, 
кодъяс йылысь челядьлы позьӧ висьтавны мукӧд кывъяс
кӧд ӧтлааститӧмӧн.

ӧти-кӧ, причастиеяс да глаголысь артмӧм существи
тельнӧйяс коми кывйын юргӧны ӧтмоза, лоӧны омонимъ
ясӧн, шуам, велӧдысь «учитель» и велӧдысь нывка «уча
щ ая девочка», бузган «водопад в ручье» и бузган шор 
«бурлящий ручей», кулӧм «смерть», кулӧм шыр «умершая 
мышь». Тайӧ ставыс торйӧдӧ коми материалыс роч кывъя 
причастиеысь. Коркӧ важӧн и коми нимъяс, и причастиеяс 
эз торъявны ӧта-мӧдсьыс, артмисны найӧ ӧти важ  катего
рияысь «глаголысь артмӧм нимъясысь». Татшӧм важ  ко
лясыс ӧні на бура тӧдчӧ коми кывйын, кор причастиеяслӧн 
да нимъяслӧн суффиксъяс омонимичнӧйӧсь, ӧти нога юр- 
гы сьӧсь—--ысь, -ан, -ом. Комиын кодь жӧ явление эм и 
английскӧй кывйын, кӧні действительнӧй причастиелӧн -іп§ 
окончание ӧткодь жӧ глаголлӧн -іп§ суффикскӧд, напри
мер, геасПпд §іг1 «лыддьысьысь нывка» (причастие) и 
геагііпд' «лыддьысьӧм», геагііпд гоош «лыддьысян вежӧс» 
(герундий). Та боксянь коми да английскӧй кывъясын эм 
ӧткодьлун.

Мӧд-кӧ, коми да роч причастиеяслӧн абу ӧткодь вежӧр
тасъясыс, коми кывйын -ан, -ана, -ом, -ома да -том суф
фикса причастиеяслӧн вежӧртасыс ёна паськыдджык. Ш у
ам, комиын позьӧ ӧтмоза шуны тадзи:
велӧдӧм морт - м суф ф икса колян када причастие, ко- 
велодчом морт
дӧс позьӧ вуджӧдны роч вылӧ кык сикас причастие отсӧ
гӧн, шуам 
учившийся человек 
обученный человек.

Коми кывйын -ан, -ана, -ом, -ома, -том суффикса при
частиеяслӧн суффиксъяс оз нуны залог боксянь стӧча 
юкӧм, вежӧртасыс причастиеяслӧн вермас лоны кыдзи ак 
тивнӧй (действительнӧй), сідзи и пассивнӧй (действитель
нӧй) вежӧртасъяс. Сӧмын -ысь суффикса ӧнія када прича
стиеяс коми кывйын вежӧртас боксянь стӧча сулалӧны п а
ныд роч кывйын -ущ (-ющ) -ащ (-ящ) суффикса ӧнія када 
действительнӧй причастиеяс, шуам, лэбзьысь юсьяс — ле
тящие лебеди, быдмысь пуяс — растущие деревья.

Велӧдысьлы отсӧг вермас сетны лӧсьӧдӧм таблица, 
кӧні петкӧдлӧма коми да роч кывъясын вӧдитчан прича
стиеяс и наӧн пасъян вежӧртасъяс.

Комп причастиеяс | Роч причастиеяс (полнӧйяс)

ӧн ія  када ак
тивнӧй прича
стие -ысь суф 
фикса

ворсысь
кага

ӧ н ія  када -ущ играющ ий  

(-ющ) -ащ (-ящ) ребенок 

суффикса дей-
бурлящ ийствительнои
ручейпричастиеяс

ӧ н ія  када -ан, 
-ана суффиксъ
яса причастиеяс

активнӧй вежӧр
тас
бузган  шор

пассивнӧй ве
жӧртас
керан картупель

ӧн ія  када -ом
(-ем ), -им суф- выкапываемый

фикса страда- картофель 
тельнӧй прича
стиеяс

Колян када -ом, 

-ома суффиксъ

яса причастиеяс

активнӧй вежӧр
тас
велӧдчӧм  морт

Колян када -вш
ооучивш иися-ш суффиксъ- *

яса действитель- человек 
ной причастие

пассивнӧй ве
жӧртас
велӧдӧм  морт

К олян када обученны й  
-енн, -нн суф 
фиксъяса стра- человек 
дательной при
частие

-том суффикса

отрицательнӧй

причастие

активнӧй вежӧр
тас
горзы тӧм кага 
сёйтӧм на морт

не частицаа ӧнія неплачущ ий
и колян када 
действительнӧй ребенок  
причастиеяс

пассивнӧй ве
жӧртас
терпиттӧм дой  
чукӧрттӧм кӧй
дыс

не частицаа ӧнія нестерпим ая
да колян када боль 
страдательнӧй
причастиеяс несобранны е

семена

ӧ н ія  коми кыв велӧдан программа и учебникъяс не
кыдз оз индыны причастиеяслӧн када вежӧртас вылӧ, а ӧд 
та боксянь причастиеяс и лоӧны глагольнӧй кывъясӧн да 
торъялӧны прилагательнӧйясысь.

Личнӧй (веж ласяна) глаголлӧн формаяс да причастие
яс нуӧны када вежӧртас. Велӧдчысьяслы тайӧс позьӧ гӧ
гӧрвоӧдны веж лалӧм ъяс отсӧгӧн, кор Ӧти и сійӧ жӧ содер
жаниесӧ позьӧ петкӧдлыны мӧд ногӧн. Шуам, сетны з а д а 
ние: вежны причастнӧй сочетаниеясӧс финитнӧй вы раж е
ниеясӧн (прӧстӧй предложениеясӧн) —

Татшӧм уджъяссӧ бурджык водзӧ нуӧдны торъя при
частиеяс видлалігӧн, сы вӧсна мый тырвыйӧ гӧгӧрвоана
ӧсь вежлалӧм ъяс лоӧны сӧмын сэк, кор лоӧ тӧдса став 
торъя причастиелӧн семантикаыс. Велӧдысьлы позьӧ ас
лыс лӧсьӧдны татшӧм упражнениеяссӧ учебникын сетӧм 
удж ъяс подув вылын, неуна вежыштӧмӧн. Но причастие
яслӧн да вежласян  глагол формаяслӧн кад категорияяс 
абу ӧткодьӧсь. Велӧдысь вермас факультатив вылын во
дзӧ гӧгӧрвоӧдны тайӧ торъялӧмсӧ тадзи: вежласян ф орм а
ясын кад категория лоӧ кыв вежлаланаӧн. Пример пыд
ди: Велӧдчысь гижас, гижӧ, гижис, гижӧма диктант.
А причастиеяслӧн кад категория лоӧ классифицируйта- 
наӧн, быд причастнӧй формалӧн эм торъя када вежӧртас: 
уджалысь бригада, усьӧм лым, коді сёрникузяын оз веж 
лась. Татшӧм када вежӧртассӧ кутӧны, нуӧны причастие
лӧн суффиксъяс. Кад категория причастиеын кутӧ отно
сительнӧй вежӧртас, сійӧ петкӧдлӧ шӧр действиекӧд ӧт
тшӧтш либӧ вӧвлӧм действие. Пример: Ен нимӧн Петыр 
лӧньӧдіс вензьысь мужикӧс (И. Пыстин, Еджы д во). Тайӧ 
сёрникузяын причастиелӧн ӧнія када действие (вензьысь) 
относитчӧ шӧр действие (лӧньӧдіс) када план дорӧ и пет
кӧдлӧ колян кадкӧд ӧттшӧтш мунан действие. Причастие 
вермӧ петкӧдлыны и вӧвлӧм действие. Б ар а  на букыдмис 
Виринеялы воссьылӧм лун югыдыс (Г. Юшков. Чугра).  
К ада вежӧртас стӧчмӧдны позяс и причастиеяс видлалігӧн 
торъя уджъяс вылын.

Статьяын вайӧдӧм материалсӧ некыдз оз позь лыддьы
ны сӧмын кыдзи кутшӧмкӧ ӧти вежлавтӧм образец пыдди. 
Мӧдарӧ, велӧдысьлы причастиеяс йылысь урокъяс д ась 
тігӧн позьӧ и колӧ вежлавны, выльмӧдны вайӧдӧм лингви
стическӧй информациясӧ и индӧдъяссӧ. Ӧд и водзӧ, тӧдӧ
мысь, кутас вежсьыны программа, выляммасны и веж сяс
ны учебникъяс. Но шӧр индӧдъяс колясны ас вынын.



Н. А. БУРИЛОВА,
филологическӧй наукаясса кандидат.

АС МУ ДІНӦ МУСЛУНӦН

«Чугра» романӧдз (1981 во) Г. Юшков воис висьтсянь 
да повестьсянь, кор нин олӧмсӧ, кыдз шуласны, дж удж да 
ног и пасьта ног тӧдмалӧм бӧрын сьӧлӧмыс кыскис сійӧс 
ыджыдджыктор вылӧ. Роман жанр дінӧ шыӧдчӧм вись
талӧ сы йылысь, мый писатель аслас творчествоын вӧчис 
водзӧ выль ыджыд воськов.

«Чугра»... Мый дзебсьӧ тайӧ кыв саяс? ӧн ія  коми сло- 
варьясын ми огӧ аддзӧй кывсӧ. И бур, мый писатель ачыс 
восьтӧ сылысь вежӧртассӧ: «Сюра-пеля чугра, изъя мыльк, 
зумбырвидзӧ ӧні гежӧдик сус пуа нюр шӧрын».

Чугралӧн-излӧн образыс висьталӧ, мӧд ногӧн кӧ, Коми 
мулӧн вӧрзьӧдлытӧм на озырлунъяс — нефть, из шом, газ 
йылысь. Войвывлысь озырлунъяс тӧдмалан тема романын 
медся тӧдчанаясысь ӧти да сыкӧд йитчӧма мукӧд тема да 
сюжетнӧй туйвизь. «Чугралӧн» сюжетыс вывті озыр. Тані 
и гражданскӧй да Великӧй Отечественнӧй войнаясса, и 
коллективнӧй овмӧсъяс лӧсьӧдан кадся лоӧмторъяс. Сійӧс 
лыддигӧн миян син водзын воссьӧ вӧвлытӧм ыджыд гео
логоразведочнӧй эпопея, коді висьталӧ Печора вылын 
газлысь да нефтьлысь зэв ыджыд куйлӧд восьтӧм йылысь. 
Романын тайӧ главнӧй туйвизьыс торйӧн нин синмӧ шы
битчана. Сійӧ тӧдчӧдӧ, мында вын, повтӧмлун да смеллун, 
профессиональнӧй сямлун колӧ вӧлі насянь, кодъяс отса
лісны кыптыны да сӧвмыны Коми мулы, странаын энерге
тическӧй сырьёлӧн медыджыд центръясысь ӧтилы. Ю ш
ковлӧн романын та боксянь зэв бура петкӧдлӧма геолог- 
первопроходецъясӧс.

Но Г. Юшковлӧн романын оз сӧмын та йылысь сёр
ниыс мун. Писатель шыӧдчӧ и мӧд, историко-революцион
нӧй тема дінӧ, сы дінӧ, кыдзи сувтіс Сӧветскӧй властьыс

101



Печора вылын, кыдзи муніс тані гражданскӧй война, ко
тыртчисны коллективнӧй овмӧсъяс. Став тайӧ социальнӧй, 
историческӧй да производственнӧй темасӧ писатель восьтӧ 
главнӧй геройяслӧн образъяс пыр — Б аж уковъяс семья
лӧн куим поколение пыр: медыджыдыс — Виринея, шӧр
костыс — сылӧн пи Ардальон да ичӧтыс — Ардальонлӧн 
Павел пиыс. Н акӧд орччӧн восьлалӧ олӧмтіыс Ревекка — 
Ардальонлӧн гӧтырыс да Павеллӧн мамыс.

Роман шымыртӧ коми народлӧн историяысь уна дас 
во: Великӧй Октябрь, гражданскӧй война, Великӧй Оте
чественнӧй война, талунъя лун. Татшӧм историческӧй по
дулыс «Чугра» романлӧн. Писатель тӧдмалӧ, восьтӧ ге
ройяслысь олӧм-вылӧмсӧ историялӧн зэв тӧдчана здукъ
ясӧ, кор мортлӧн характерыс петкӧдчӧ торйӧн нин ёся. 
Коми мулӧн талунъя олӧм йылысь сылӧн воддза олӧм пы
рыс висьтавлігӧн Г. Юшков йитӧ воддза да ӧнія кадсӧ ас 
костас.

Романын действиеыс мунӧ Печоралӧн помтӧм-дортӧм 
эрдъяс вылын. Зэв ылынӧсь центрсянь Югыд-Ляг, Гор- 
вадино, Ленвадино сиктъяс, оз пыр сэтчӧ воны Великӧй 
Октябрь йылысь юӧръяс. Но ылі войвывса йӧзлӧн — С та
кей кулаклӧн, Виринея вӧралысь-крестьянкалӧн оласногыс 
петкӧдлӧ общественнӧй олӧмлысь зэвтчӧмсӧ. Печорасаяс- 
лысь быд лунъя олӧм-вылӧмсӧ, обычайяссӧ, быд лунъя 
тӧждъяссӧ петкӧдлӧм, быд геройлӧн морттуй дінӧ внима
ние отсалӧны гӧгӧрвоны народлысь туйсӧ да мортлысь 
судьбасӧ революционнӧй вежсьӧмъяслӧн кадӧ. Трагедия- 
ын моз жӧ олӧмас ӧткӧн кольӧм Виринея зільӧ дорйыны 
бур олӧм вылас «ассьыс» видзӧдласъяссӧ. Сылӧн олан 
туйыс озыр да аслыспӧлӧс, кодӧс югзьӧдӧ вӧльнӧй удж 
дінӧ муслун да аслысногӧн пемдӧдӧ моральнӧй усьӧмыс. 
Юшков пыдісянь восьтӧ тайӧ образсӧ. Югыд-Лягӧ волігӧн 
ми тӧдмалам, мый оз ӧткодя овны татчӧс войтыр. Вири
неялӧн кӧ олӧмыс вывті курыд, йӧзлысь вирсӧ юысь С та
кей дугдывтӧг зільӧ озырмӧдчыны. Виринеялысь образсӧ
оз позь донъявны ӧти ногӧн, ӧд сійӧ ылалӧма олӧмас. Ви
ринея — тайӧ семья, кӧні зумыд оласногыс артмис уджӧн. 
Виринея йылысь висьталігӧн автор и сы дор сувтӧ, и пи
нялӧ да янӧдӧ сійӧс, и скӧралӧ сы вылӧ.

Сійӧс петкӧдлігӧн Юшков оз чӧв ов ни сылӧн сьӧкыд 
оласног йылысь, ни чорыд характер йылысь, ни асланьыс 
синӧм йылысь. Кыдзи быдмис Виринея? Тані, Печора вы
лын, абу кокни велавны овны мортлы. Кӧдзыд войвывса 
климат тшӧктӧ уджавны ёнджыка, медым кольны ловйӧн: 
он удит дасьтысьны кӧ кӧдзыд тӧв кежлӧ — сідзкӧ, тшыг
лы кулан. Быд пӧлӧс удж — и гӧра-кӧдза, и вӧралӧм, и 
чери кыйӧм — тані овлӧ стӧча индӧм кадӧ. Тайӧ велӧдіс

мортӧс пыдісянь донъявны быдтор, лоны зумыдӧн да зэ- 
лыдӧн: и узьыштны мукӧддырйи некор, колӧ кужны вы
ныштчывны, венны став сьӧкыдлунсӧ, а та могысь помтӧм 
вын-эбӧс колӧ. Ставыс тайӧ вӧлі Виринеялӧн.

Писатель висьталӧ тайӧ нывбабаыслӧн быд лунъя 
олӧм йылысь, коді тырӧма уджӧн, Стакейкӧд тышӧн. Сы
лы норасьны некодлы, Ардальон пиыс ичӧт на. Но ӧд Ви
ринея — пармаса кӧзяйка, тӧдӧ сійӧс ассьыс вит чуньӧс 
моз. Сылӧн ордымъясыс мунӧны сэті, кытчӧ эз на тувч
чыв морт кок туй. Ӧти боксянь кӧ, Виринея дона п арм а
кӧд, вӧралӧмкӧд йитчӧма став олӧмнас. Сылы чайтсис, 
мый ставыс тадзи век лоас. Тайӧ нывбабаас восьсӧн пет
кӧдчӧ озырмӧдчыны зільӧм, патриархальнӧй оласноглань 
синӧм, вӧля радейтӧм. Кӧть сійӧ и пикӧ волывліс, но век 
жӧ важ  оласногыс сылы кажитчис медся коланаӧн, медся 
тӧлкаӧн. М ӧдарсянь кӧ, сійӧ оз сӧмын вензьы кӧр видзысь 
Тынякӧд, а тӧдӧмӧн пӧръялӧ сійӧс да сэк жӧ кӧсйӧ пет
кӧдлыны асьсӧ веськыд оласногаӧн. Бӧрынджык л ы д 
дьысьысь аддзӧ яндысьтӧмлунсӧ, горшлунсӧ, чорыдлунсӧ, 
вузасьӧмсӧ. Виринея — тэрыб вӧраса, инас ӧшйывтӧм 
морт. Сылӧн став олӧмыс йитчӧма аслас овмӧскӧд, вӧра
лан  угоддьӧкӧд, пищалькӧд, понкӧд, чери кыян тывъяскӧд. 
Ж алитны  сійӧс некодлы: верӧсыс кулі, доймис вӧрын ас
лас пыж вылӧ коз пу пӧрӧдігӧн. А мында вын пуктіс сійӧ 
чӧс туйяс писькӧдігӧн! Ставсӧ аслас киясӧн вӧчис. А сы
лӧн кулӧм бӧрас локтіс Виринеялӧн керкаӧ сиктса кулак 
Стакей, медым сьылӧдны кулӧм мортӧс, а сы пыдди кор
ны вӧралан угоддьӧсӧ. Но Виринея эз сӧгласитчы та вылӧ, 
ӧд коми мортлы вӧралӧмыс няньысь донаджык. Сэсянь и 
заводитчис Стакейкӧд веныс. Бӧрын, кор Виринея локтіс 
Стакей ордас корны нянь, мӧдыс казьтыштіс нывбабалы 
вӧчӧм грексӧ (мый ачыс сьылӧдіс верӧссӧ), а ӧд быд ку
лӧм морт сьылӧдӧмысь Стакейлы уна сьӧм воӧ. Виринея
оз вермы терпитны Стакейӧс, но ӧттшӧтш и надейтчӧ сы
лӧн отсӧг вылӧ, шуӧ сійӧс первойсӧ «батюшкоӧн», а бӧ
рын, кор мӧдыс оз сет сылы няньсӧ, веськыда чужӧмас 
шыбитӧ: «Проклятӧй вир юысь!» А бӧрынджык нин, у н а
тор артыштӧмӧн, сійӧ век жӧ Стакей дырйи полӧ пуксьы
ны, гашкӧ, бара сійӧс «батюшкоӧн» ковмас ыдж дӧдлы
ны да.

Виринеялысь олӧмсӧ революционнӧй вежсьӧмъяслӧн 
кадӧ  писатель петкӧдлӧ зэв стӧча: сійӧ, быттьӧ ош тӧвся 
узян  кадӧ, дулалӧм гӧрд синъяса, олӧ пӧшти гортсьыс пе
тавтӧг. Сы дорӧ то белӧйяс пыравлӧны, то красноармеецъ
яс волывлӧны. Аскиа лунсӧ чӧла виччысьӧмыс чужтіс Ви
ринеялӧн сьӧлӧмын полӧм, со и лоис сійӧ кык бана ш ань
га  кодьӧн.

Эз коль веськодьӧн Виринеяӧн сы ордӧ красноармеец 
Самаринлӧн волӧмыс. Кӧть Виринея яра сувтӧ паныд С а
маринлы, коді зільӧ гӧгӧрвоӧдны, мый революция пуктӧм 
пом «черданскӧй купечлы», но олӧм вылас видзӧдласъ
ясыс сылӧн вежсьӧны нин, сійӧ «садьмӧ». Со и оз мирит
чы Виринея Стакейкӧд.

Зэв аслысногаӧсь сылӧн Стакейкӧд да красноармеецъ
яскӧд йитӧдъясыс. Медбӧрын сійӧ сетіс Самаринлы эз сӧ
мын ассьыс вӧвсӧ, но и дӧверитіс писӧ. Самаринкӧд тшӧтш 
Ардальон мӧдӧдчис Ляпиноӧ няньла. Виринея мӧдӧдіс пи
сӧ передӧвӧй вылӧ, дӧверитіс сійӧс красноармеецлы. Д а  
и Самарин Виринеялысь вӧвсӧ зэв стрӧга коригӧн, оз л ы д
дьы сійӧс революциялӧн врагӧн. Зэв тӧдчана, мый сійӧ 
здукъясас, кор петкӧдчӧ и кулак Стакейлӧн, и красноар
меец Самаринлӧн чужӧмбаныс, пыр накӧд орччӧн Вири
нея, кодкӧд автор йитӧ геройяслысь нравственнӧй черта
яссӧ. Виринеяӧс петкӧдлігӧн писатель зільӧ восьтны сы
лысь сійӧ моральнӧй позянлунъяссӧ, кодъяс эмӧсь герои
нялӧн характерын да петкӧдчӧны зэв аслысногӧн.

«Йӧз,— гижліс Л. Толстой,— кыдзи юяс: ваыс быдын 
ӧткодь да быдлаын сійӧ жӧ, но быд ю овлӧ то векни, то 
тэрыб, то паськыд, то лӧнь, то сӧстӧм, то кӧдзыд, то гу
дыр, то шоныд. Сідзжӧ и йӧз. Быд мортлӧн ас пытшкас 
эмӧсь зэв уна сикас петкӧдчӧмъяслӧн вужъясыс, и мукӧд
дырйи тыдовтчӧ ӧтитор, мукӧддырйи мӧдтор, а овлӧ, мый 
ӧткымын петкӧдчӧмъяс ньӧти оз лӧсявны тайӧ мортыслы, 
но сэк жӧ найӧ эмӧсь».

Ардальон вайис мамыслы Ляпиноын «уна» нянь йы
лысь юӧр. Сӧмын на эскыны кутіс Виринея Сӧветъяслы, 
кыдзи выль юӧр воис: нянь пыдди Ляпиноысь вӧла доддя
яс вайӧны ранитчӧм красноармеецъясӧс. И воис сэки сы
лӧн юрӧ мӧвп: эз кӧ вермыны красноармеецъяс, мед эсь
кӧ эз коль ловйӧн и Самарин, ӧд тӧдмаласны, мый сыкӧд 
вӧлі и Виринеялӧн пиыс. Тадзи нывбаба «дзебис» С ам а
ринӧс. А ӧд походӧдзыс Виринея, гашкӧ, и дзебліс на С а
марин вылӧ ассьыс скӧрлунсӧ, но сэтшӧмӧс, коді сӧмын 
кӧсйӧ на ырыштчыны, но ыджыд лӧглун сы вылӧ эз вӧв. 
А ӧні сы ордӧ гортас воліс нин Стакей, и Виринея сетіс 
сылы ассьыс вӧвсӧ. Вӧвлӧн образыс лоис символӧн. 
С ій ӧ — Виринеялӧн, аслас. Ӧні нывбаба сетӧ вӧвсӧ С ам а
ринлӧн враглы, Стакейлы, коді думыштіс красноармеецъ
яслы паныд ыджыд омӧльтор. Сійӧн и корис вӧвсӧ. Сӧмын 
пӧ видзӧдлам, мый бӧрас мӧдан сьывны, кор пом воас 
тіян Сӧветъяслы,— шуӧ тадзи кымын Стакей Виринеялы. 
Тэнад Сӧветъяс. Виринеялӧн Сӧветъяс. Стакей гӧгӧрвоӧ 
Виринеялысь морттуйсӧ да мӧвпъяссӧ.

Ӧти бӧрся мӧд миян водзын воссьӧны серпасъяс, кӧні

петкӧдчӧ Виринея, кӧсйӧ гӧгӧрвоны олӧмсӧ. Печора вы
лын революциялӧн медся драматическӧй кадысь ӧтиӧн 
вӧлі мятеж, кӧні врагъяс виалӧны красноармеецъясӧс. 
Тані Юшков пӧльзуйтчӧ документальнӧй материалӧн, ис
торияӧн, петкӧдлӧ Печора вылын тышкасьысьяслысь 
збыль вынъяссӧ. Такӧд йитчӧм лоӧмторъяслӧн торйӧн нин 
содӧ тӧдчанлуныс, ӧд татчӧс олысьяслӧн рольыс сэні вӧлі 
зэв ыджыд. Писатель петкӧдлӧ, кыдзи белӧйяс да кулакъ
яс виалӧны красноармеецъясӧс. Тайӧ лоӧмторъяссьыс ӧти 
трагедийнӧй серпастор йитчӧма Виринеякӧд, кор сійӧ че
рӧн Стакейлӧн тшӧктӧм серти виӧ красноармеецӧс. «Н и
нӧм на вылӧ зарядъяс тратитны»,— серӧктігмоз шуӧ С та
кей, кор тшӧктӧ красноармеецъясӧс виавны татчӧс олысъ- 
яслы. «Ӧткымын красноармеец вӧлі ловъя на».

Кор Виринея аддзис виӧм Самаринӧс, кор сійӧ матыст
чис сы дорӧ, сылӧн лов шыыс сувтліс да черыс уси муас: 
Самаринлӧн синъясыс вӧліны восьсаӧсь да лӧзӧдісны, кы
дзи ыджыд кынмӧм ва войтъяс, быттьӧ кӧсйисны юавны: 
«мый нӧ ті вӧчанныд, мый?..» А сыкӧд орччӧн сулаліс С та
кей. Сылӧн киыс кутіс лудны: вартны эськӧ сійӧс асьсӧ 
тайӧ чернас!..— Но нывбаба ӧдйӧджык зілис кусӧдны ас 
пытшкас кыптӧм скӧрлунсӧ.

Виринеялӧн олӧмас унатор Стакей сайын, та вӧсна 
сійӧ кывзысьӧ сылысь. Гӧгӧрвоис-ӧ асьсӧ Виринея? Вер
мис-ӧ вӧчны мӧд ногӧн?.. Бура гӧгӧрвоӧмӧн али нинӧм д у 
майттӧг сійӧ вӧчис Стакейлысь тшӧктӧмсӧ? Мыйла С та
кейлы удайтчис кыскыны ас дорас Виринеяӧс?.. Гашкӧ, 
Стакей поліс, мый Виринея сетчас Сӧветъяс дор? Вер- 
мис-ӧ Виринея вуджны краснӧйяс дорӧ?.. К расноарм еецъ
ясӧс черӧн виалігӧн Виринея тупкӧ аслыс туйсӧ выль сӧ
ветскӧй олӧмӧ.

Кор Самарин медводдзаысь паныдасис Виринеякӧд, 
сійӧ, красноармеецъяслӧн юрнуӧдысь, корис ӧтитор — 
сёян. Кӧть Самарин дор вӧлі вын, ио Виринеяӧс сійӧ зілис 
гӧгӧрвоӧдны ассьыс большевистскӧй видзӧдласъяссӧ, эз 
пӧльзуйтчы сылы сетӧм вынӧн.

Вины, керавны красноармеецъясӧс... Тайӧ шуштӧм сер- 
пасыслӧн аслас символ: тайӧ вӧчӧмторнас Виринея по
мӧдз петкӧдліс, мый сійӧ сулалӧ Стакейлӧн класс дор да 
орӧдіс Сӧветскӧй властькӧд йитӧдъяс. Чайтсьӧ, мый Вири
неялӧн став олӧмын, сылӧн став вӧчӧмторйыс ки пыдӧс 
вылын моз тыдаліс Ардальонлы, йиджтысисны сылӧн вирӧ 
да сідзжӧ йитчӧмаӧсь Ардальонлӧн дезертиралӧмкӧд.

Юшков нинӧм дзебтӧг, восьсӧн петкӧдлӧ революцион
нӧй лоӧмторъяссӧ. Виринеялӧн олан туйыс оз лӧсяв сійӧ 
классыслӧн идеалъяслы да мӧвпъяслы, кутшӧм классысь 
сійӧ ачыс петіс: Виринея торйӧдчис аслас крестьянскӧй

сословиеысь да сувтіс кулакъяслӧн отряд дор, коді сувтіс 
паныд революциялы. Таӧ сійӧ воис эз пыр жӧ да эз весь
кыд туйӧд, а эксплуататор Стакей дінӧ лӧглунсянь, полӧ
мын олӧмсянь, кӧть мый дон тайӧ эз сувт, ловйӧн зільны 
кольӧмсянь сылы тӧдтӧм на аскиа олӧмас.

Кыдзи артмис сылӧн водзӧ олӧмыс? «Ен сыкӧд, зэв на 
и руж пуксис гӧрд олӧмыс Виринеялы,— гижӧ Г. Ю ш
ков.— Быттьӧкӧ шегйӧн сійӧ ворсышталіс гӧрд олӧмыскӧд 
д а  ичӧтикаӧн век воышталіс сылысь».

Во квайт личыда оліс Виринеяыс, выль олӧмыс сылы 
воис сьӧлӧм вылӧ: вӧралӧмысь мынтісны бура, некод эз 
нартит. Но сэсся мӧдӧдчисны налогъяс... Виринея велаліс 
сӧмын быдтор босьтны олӧмсьыс. И сылӧн татшӧм олас
ногыслы воис пом. Дивитӧмсорӧн висьталӧ аслас покони
ча энька йывсьыс Ревекка.

Ардальон, Виринеялӧн пиыс, Бажуковъяслӧн мӧд по
коление. Пиыс мам йӧлыскӧд босьтіс аслыс мамыслысь 
став  бурторъяссӧ и омӧльторъяссӧ. Сӧстӧм сьӧлӧма да бур 
крестьянка Ревеккалӧн верӧсӧн лоӧм бӧрын, семьяӧн кол
хозӧ пырӧм бӧрын, кажитчӧ, мый Ардальон вежсьӧ бур
ланьӧ, заводитӧ овны коллективлӧн олӧмӧн, лоӧ бур кол
хозникӧн. Но олӧмлӧн зэв кыв кутана здукӧ, Великӧй Оте
чественнӧй война заводитчӧм бӧрын, кор висьталісны, мый 
аски ковмас мӧдӧдчыны, Ардальон быттьӧ йӧймӧ, да сійӧ 
дезертируйтӧ. Ачыс Г. Юшков гӧгӧрвоӧдӧ Ардальонлысь 
дезертируйтӧмсӧ сійӧн, мый герой повзьӧмпырысь казьты 
л ӧ  челядь дырйиыс сійӧ чорыд тышъяс йывсьыс, кодъяс 
вӧліны белӧйяс да  красноармеецъяс костын. Ардальонлӧн 
•став олӧмыс прӧйдитіс Виринеякӧд да Ревеккакӧд орччӧн. 
Н о верстьӧ морт Ардальонлысь олӧм вылӧ видзӧдласъяс
сӧ колӧ корсьны сылӧн челядьдырысь. Тайӧ геройыс 
артмис да сӧвмис мамыслӧн син улын. Казьтыштам не
ыджыд лоӧмтор боевӧй походысь, кор Ардальон веськаліс 
Яковкӧд орччӧн, кыкнанныс лӧсьӧдчисны узьмӧдчыны: 
«Ардальон да Яков туруннас ӧтвывтчӧмӧн водісны. Яков 
вӧзйис ӧтвывтчынысӧ, Ардальон думайтыштіс да гогнитіс 
юрнас, но вольсасьны дзик пыр эз на уськӧдчы, мудера 
нӧрӧвитыштіс, мед Яковлӧн туруныс лоӧ улынас.

— Ассьыд он вай да ,— казяліс да шуис Яков.
— А менамӧн шебрасям, но?
—  Но либӧ. Но тадзтӧ нӧ ӧтвывтчӧм?
— Водзӧстӧ ӧд сетам. Чайтан, ог сетӧй?— дзебис ян а

лӧмсӧ Ардальон.— Унджык на, вот аддзылан. Колӧкӧ, 
миянын на и узян.

— Водзӧстӧ ӧд быть сет, он кӧ му пырыс кӧсйы мунны. 
А тадзтӧ абу ӧтвывтӧм, вот!»

Тані зэв бура тӧдчӧ Ардальонлӧн, кыдзи сӧмын ас вӧс-

на олысьлӧн, морттуйыс. А со ещӧ ӧтитор, коді петкӧдчис 
Ардальонлӧн походын тайӧ жӧ войнас: сылы дыр эз узь
сьы, сійӧ куйліс да поліс вӧрзьӧдчыны, а сьӧлӧмыс тіпкис 
со мыйысь: мый сылы вӧчны, уськӧдчасны кӧ белӧйяс?
А збыльысь, мый эськӧ сэки сійӧ вӧчис? Ӧд аддзӧ жӧ сійӧ, 
кутшӧм тӧждысьӧмпырысь ставсӧ вӧчӧны красноармеецъ
яс, кыдзи асьсӧ оз ж алит  да кутшӧм смел Самарин, кыдзи 
сійӧ видзӧ Ардальонӧс, медводз нуӧдӧ сійӧс ӧпаснӧй ме
стаысь. Писатель тшӧктӧ бӧрйыны Ардальонлы: кодкӧд 
сійӧ — белӧйяскӧд али красноармеецъяскӧд. Тані жӧ С а
марин нӧштаысь гӧгӧрвоӧдӧ сійӧс, оз тшӧкты вӧрзьӧдны 
йӧзлысь турунсӧ, кӧть вӧлыс и тшыг, шуӧ сылы:

— Час, корыштам кодлыськӧ турунсӧ да лӧдам. А тась 
ог нин вӧрзьӧдӧй ас киӧн. Абу на ми шышъяс кутшӧмкӧ.

— А эстчӧ ягас... коді коли туруныс?
— Сійӧс ваясны! Велӧдчы выль ногӧн овны: мед некод

оз лысьт мудеравны, но и ачыс сы вылӧ эз сетчы. С ам а
рин воис сьӧлӧм вылас Ардальонлы, коді медбӧрын шуас 
сылы: «Ми тэысь огӧ полӧй».

Ревекка... Тайӧ образыс йитчӧма морткӧд, коді став ас
сьыс олӧмсӧ сетіс йӧзлы. Вӧралысь да крестьянка, сійӧ 
став сямсӧ босьтіс верӧсыслысь да энькаыслысь, босьтіс 
вӧралысьлысь сямсӧ, к р е ст ь ян ал ы сь  сюсьлунсӧ. Том ды р
йиыс сійӧ тшӧкыда медасьліс уджавны Виринеялы гортас. 
Ардальонлӧн гӧтырӧн лоӧм бӧрын нывбаба гӧгӧрвоис эз 
сӧмын тайӧ семьяыслысь удж вылӧ донъялӧмсӧ, но и Ви
ринеялысь сӧмын ас вӧсна олӧмсӧ, сылысь кулацкӧй морт
туйсӧ. Ревекка — удж радейтысь морт. Сійӧ — зверопром
хозын вӧралысь. Кык-куим нормаӧдз воӧдчывлӧ, ветымын 
туланӧдз кыйлывлӧ да  сдайтлывлӧ, медым зверопромхоз
лӧн планыс эз чот. Почётнӧй гӧрд пӧв вылын сылӧн ним- 
овыс медся вылын.

Тӧдіс-ӧ Ревекка, мый сылӧн верӧсыс, Ардальон, дезер
тируйте?  Д а,  ӧтчыд верӧсыс воліс, но аддзис гӧтырыслысь 
чужӧм вылас сы мында зывӧклун предатель дінӧ, мый му
ніс да вошис век кежлӧ нин.

Ревекка-— Валентин Распутинлӧн «Живи и помни» по
вестьысь Настёналӧн духовнӧй чой. Ӧткодь шог суис н а
йӧс. Кыдзи и Настёна, Ревекка эз дугдыв радейтны да 
жалитны ассьыс дезертир-верӧссӧ, Ревеккалӧн юрас пыр 
вӧлі зэв ыджыд тӧжд: корсьны Ардальонлы дзебсянін, ад 
дзысьлыны сыкӧд. А кор воис тайӧ здукыс, сійӧ матыстчис 
землянка дінӧ, кытысь петіс тшын, но шӧйӧвошис да бӧр 
пышйис. Разнӧй ногӧн вӧчӧны олӧмас нывбабаяс. Н астё
на кӧ олӧ ёнджыкасӧ сьӧлӧмнас, Ревекка ёнджыкасӧ, 
дерт, аслас вежӧрӧн: ӧд сійӧ эз вермы корны верӧссӧ гор
тас.

Ревеккалӧн образ пыр писатель восьтӧ морт да вӧр-ва 
костын йитӧдъяссӧ. Коми литературалы традиционнӧй 
«Морт да парма» тема романын озырмӧ выльторйӧн: вӧ
ралан у г о д д ь ӧ яс ӧ н  кӧзяинӧн, кыдзи и писатель В. Л ичу
тинлӧн «Вдова Нюра» повестьын, Г. Юшковлӧн лоӧ ныв
баба. XIX нэмын на роч писательяс пасйылісны, мый коми 
нывбаба мужичӧйысь оз омӧльджыка вермы вӧчны овмӧ
сын ставсӧ, вӧралӧмысь кындзи, вӧравны сійӧ эз ветлыв
лы. Г. Юшков восьтӧ Ревеккалысь духовнӧй мирсӧ вӧр-ва 
пыр да ӧттшӧтш вӧр-васӧ романлӧн героиня пыр. «Вӧр- 
васӧ гӧгӧрвоӧм» лои сылӧн характерлӧн юкӧнӧн. Тайӧ х а 
рактерыс сӧвмис да вынсяліс пармаын вӧралігӧн. Ревекка 
смела да зэв дыр кежлӧ ветліс пармаӧ, сылы сӧмын ӧт
наслы тӧдса ордымъясӧд волывліс Печора ю дорсянь Урал 
гӧраӧдз. Мортыс тані аслысногӧн вынсьӧдӧ асьсӧ, сы л ы 
дын и ошкӧд тышкасигӧн, кӧні Ревеккалы аслас повтӧм 
характер отсӧгӧн удайтчис вермыны. Поліс-ӧ сійӧ вӧрын? 
Д а, медводдза войясӧ вӧр пывсянын чеччыштліс повзьӧм
ысла. А сэсся, муртса лымйыс неуна вевттяс мусӧ, сійӧ 
мунӧ некымын тӧлысь кежлӧ вӧравны, ӧтчы д сӧмын выль 
во бӧрын гортас воис. Кыдзкӧ ӧтчыд райцентрын вӧра
лысьяслӧн собрание бӧрын, ёртъясыскӧд ужнайтӧм бӧрын, 
сійӧ вой шӧр войнас петіс туйӧ да восьлаліс сизимдас ки
лометр, но весиг ӧтчыдысь эз пуксьыв. А лун шӧр бӧрын 
лямпаасис да мӧдӧдчис вӧрӧ. Тайӧ ён збойлуныс— Р евек
калӧн черта, коді сӧвмис вӧралігӧн.

Ревекка зэв честнӧй нывбаба. Сійӧ шуӧ, мый йӧз озы р
лунлань весиг аслас киыс нюжӧдчас, сійӧ и ассьыс кисӧ 
керыштас. Сійӧ ачыс аслыс медыджыд судья. Ревекка ве
лӧдӧ лоны честнӧйӧн и писӧ, Павелӧс. Шуӧ сылы, мый гӧ
тыртӧ мам моз жӧ колӧ донъявны да пыдди пуктыны. Пи
сатель лӧсьӧдіс Ревеккалысь — вӧр-валӧн быдтаслысь об
раз. Тайӧ тӧдчӧдсьӧ и художественнӧй средствояс отсӧгӧн. 
Сідз, Ревеккалысь ӧткалунсӧ петкӧдлігӧн Г. Юшков ӧтко
дялӧ сійӧс вӧр-вакӧд, ӧткодялӧ героинясӧ турдыны зав о 
дитӧм лэбачкӧд. Ревеккалӧн узьланіныс вӧрса бипур до
рын, сідзжӧ, кыдзи нёньпом кагалӧн, мамыс морӧс вылын.

Мортлӧн вӧр-ва дінӧ муслун пыр петкӧдлӧма и Рӧдина 
дінӧ муслун. Ревекка, бырны кутӧм грездысь медбӧръя 
олысь, оз кӧсйы вуджны райцентрӧ, сы вӧсна мый оз вер
мы овны парматӧг, вӧралан ордымтӧг. Героиня лыддьӧ, 
мый эновтны чужанін, сідзкӧ вунӧдны ассьыд пӧль-пӧчь- 
ястӧ, кодъяс шонтісны тайӧ мусӧ.

«Чугра» роман заводитчӧ олӧм йылысь поэтическӧй 
миниатюрасянь. Изобразительнӧй средствоясӧн петкӧдлӧ
ма лэбачьяслысь «сёрнисӧ», энь да ай сюзьяслысь олас
ногсӧ. Лэбачьяслысь «сёрнисӧ» зэв кокни вуджӧдны морт-

лӧн кыв вылӧ, сы вӧсна мый писатель висьталӧ лэбачьяс 
йылысь, кыдзи йӧз йылысь. Лыддьысьысь тӧдмалӧ, мый 
радейтӧны сёйны лэбачьяс, кутшӧм тӧждысьысь овлӧ лэ- 
бач-бать да чорыд сьӧлӧма лэбач-мам, лэбачьяслысь побе
даяс да  трагедияяс. И век жӧ, кыдзи и быд ыджыд лите
ратураын, вӧр-ва йылысь серпасыс артмӧдӧ оз сӧмын 
торъя зарисовка, но ӧттшӧтш отсалӧ гӧгӧрвоны романлысь 
шӧр проблемаяссӧ. Вӧр-ваыс оз нин ло кутшӧмкӧ торъя 
серпасӧн, но сы отсӧгӧн бурджыка гӧгӧрвосьӧ мортлӧн 
судьбаыс: сюзьяскӧд орччӧн олӧ Ардальон. Сюзьяс, ӧні 
зэв нин гежӧд лэбачьяс, кылӧны аслыссикас шум-зыксӧ: 
тайӧ вӧрса паськыд эрдъяс вылӧ зырӧдчӧ промышлен
ность. Сюзьяслы кӧть эновт ассьыныс познысӧ, но налы 
ж ал ь  тайӧс вӧчны.

Вӧр-валысь олӧмсӧ петкӧдлігӧн Г. Юшков тшӧктӧ л ы д
дьысьысьлы мӧвпыштлыны ӧта-мӧдыслы сійӧ лӧсявтӧм
торъяс йылысь, кодъяс артмӧны вӧр-ва да обществолӧн 
потребностьяс костын. Кыдзи видзны да не тшыкӧдны 
вӧр-васӧ? Думайт, мортӧй ачыд!

«Чугра» роман гижтӧдз на Г. Юшков зілис восьтны 
«геологическӧй» тема (торйӧн кӧ, «Кысь ме тэнӧ корся» 
повесть). Писательлы тайӧ темаыс бура тӧдса. Сійӧ ачыс 
ветлӧдліс Войвывті геологическӧй партияяскӧд. Романын 
висьталӧма Печора вылын газлысь да нефтьлысь ыджыд 
куйлӧд восьтӧм йылысь. Ревеккалӧн пиыс — Павел, Б а 
жуковъяслӧн коймӧд поколениеса представитель, ачыс от
салӧ корсьны Чугралысь озырлунъяссӧ. Сійӧ — рабочӧй 
да веськӧдлысь, природнӧй озырлунъяс восьтысь. «Геоло
гическӧй» тема восьтӧны и романысь мукӧд геройяс, ӧ т а р 
ся н ь ы с— профессор Тихомиров, сылӧн союзникъяс С ам а
ринъяс (пӧгибнитӧм красноармеецлӧн пиыс) да Горынин, 
мӧдарсяньыс — геологияӧ веськалӧм случайнӧй морт В ар
наков аслас йӧзкӧд. «Чугра» роман — сійӧ кад йывсьыс, 
код йылысь ӧні восьсӧн сёрнитӧны. Сьӧкыд судьбаыс про
фессор Тихомировлӧн, ыджыд учёнӧйлӧн, геология юкӧ
нын зэв тӧдчана специалистлӧн. Сылӧн тырмис смеллу
ныс, асьсӧ кутӧмыс, гражданственностьыс, медым не скӧр
мыны став вылас да не кежны олан туй вывсьыс. З акл ю 
чённӧй Великӧй Отечественнӧй война воясӧ, кор страналы 
зэв ёна вӧлі колӧны нефтьысь вӧчӧм прӧдуктаяс, тӧдмаліс, 
кыдзи донтӧг позьӧ перйыны сьӧкыд нефть. Колӧ пасйыны 
смеллунсӧ писатель Г. Юшковлысь, коді миян лунъясӧдз 
(1987— 1988 вояс) ёна водзджык лысьтіс петкӧдлыны по

литзаключённой интеллигент Тихомировӧс, тӧдчӧдны сы
лысь ыджыд нравственнӧй качествояссӧ. Главнӧйыс сылӧн 
олӧмын — служитны Рӧдиналы.

Тихомировлӧн трагическӧя кувсьӧм бӧрын сылӧн образ-

ыс, учительлӧн да учёнӧйлӧн образыс, олӧ водзӧ сылӧн 
у ч ен и к ъ я с ӧ й  да соратникъяслӧн паметьын. Найӧ вӧчӧны 
ставсӧ, медым збыльмисны профессорлӧн мӧвпъясыс. Но 
сійӧ оз вунӧдны и сылӧн прӧтивникъясыс, Тихомиров 
ловъя налӧн паметьын, найӧ зільӧны киритны сылысь 
нимсӧ сӧветскӧй геологияысь.

Со Самарин, геологоразведочнӧй партияса начальник,, 
смел, веськыда мӧвпалысь морт. Сыкӧд орччӧн Варнаков, , 
управлениеса начальникӧс вежысь, буретш сы вӧсна пӧ
гибнитіс Тихомиров. Варнаков вывті омӧль морт. Сійӧ и 
Тихомировлӧн кулӧм бӧрын зільӧ няйтӧсьтны сылысь ним
сӧ. Варнаков ӧні мунӧ паныд Самаринлы, коді котыртӧ 
Печора войвылӧ экспедиция, сэні Тихомировлӧн мӧвпъяс 
серти эмӧсь мупытшкӧсса озырлунъяс. Самарин да В ар
наков костын веныс — тайӧ геройяслӧн нравственнӧй ви
дзӧдласъяс, налӧн кыв кутӧм костын вен. Самаринӧн П е
чорскӧй куйлӧд восьтӧм — тайӧ абу сӧмын научно-произ
водственнӧй вермӧм, но и сылӧн наукаын случайнӧй мор
тӧс вермӧм.

Писательлӧн став висьтыс — геройяс, характеръяс, ис
тория, йӧзлӧн судьбаяс — чужис аслас народлысь олӧмсӧ 
бура тӧдӧмӧн. Тайӧ романсӧ шонтӧ ас кӧдзыд, но мича му 
дінӧ муслун.

